
AZƏRBAYCANDA QEYRİ-NEFT SEKTORUNUN İNKİŞAFI VƏ HƏMİN 

SEKTORDA İXRAC POTENSİALININ ARTIRILMASI İSTİQAMƏTLƏRİ 

 

XÜLASƏ 

 

Tədqiqatın aktuallığı: Ölkə iqtisadiyyatının bir sahədə inkişafının, iqtisadiyyatın neftdən 

asılılığının qarşısını almaq, eyni zamanda iqtisadiyyatı dünyada neftin qiymətindəki 

dəyişikliklərdən, neftin qiymətinin aşağı düşməsinin təsirlərindən qorumaq üçün  müasir 

dövrdə qeyi-neft sektorunun üstün inkişafı Azərbaycan üçün aktual bir məsələdir.                                                                                                        

Tədqiqatın məqsədi: Tədqiqatın əsas məqsədi Azərbaycanda qeyri-neft sektorunun 

inkişaf istiqamətlərini müəyyən etmək, qeyri-neft məhsullarının rəqabətqabiliyyətliliyinin və 

ixrac imkanlarının artırılması istiqamətlərini müəyyən etmək, qeyri-neft sektorunun 

inkişafında əsas problemləri aşkara çıxarmaq və bu sahədə əsaslandırılmış təklif və tövsiyyələr 

hazırlamaqdan ibarətdir.   

İstifadə olunmuş tədqiqat metodları: Tədqiqat işində tarixi, məntiqi, analiz, sintez, 

induksiya, deduksiya kimi metodlardan istifadə edilmişdir.  

Tədqiqatın informasiya bazası: Tədqiqatın informasiya bazası qismində qeyri-neft 

sektoru ilə bağlı yerli və  xarici ədəbiyyatlar, Dövlət Statistika Komitəsinin, İqtisadi 

İslahatların Təhlili və Kommunikasiya Mərkəzinin, Dövlət Gömrük Komitəsinin, İqtisadiyyat 

və Sənaye Nazirliyinin və Nazirlər Kabinetinin illik hesabatları, müxtəlif elmi konfransların 

məlumatları çıxış edir. 

Tədqiqatın məhdudiyyətləri. Tədqiqatın aparılması zamanı bir sıra məhdudiyyətlər  

ortaya çıxmışdır. Bu məhdudiyyətlərə, əsasən, qeyri-neft sektoru ilə bağlı 2019-cu il üzrə bəzi 

göstəricilərin məhdudluğunu qeyd edə bilərik.  

Tədqiqatın elmi yeniliyi və praktiki nəticələri: Tədqiqat işi praktiki olaraq Azərbaycan 

iqtisadiyyatında mövcud olan  problemlərin həlli yollarını əks etdirən, hazırki şəraitdə 

dayanıqlı və dinamik inkişafa təkan verəcək proqramların  və proqnozların hazırlanmasında, 

milli iqtisadiyyatın şaxələndirilmə mexanizminin təkmilləşdirilməsində və  ixracyönümlü 

iqtisadiyyatın formalaşdırılmasında istifadə edilə bilər.  

Nəticələrin istifadə oluna biləcəyi sahələr: Dissertasiya işinin nəticələri Azərbaycanda 

qeyri-neft sektorunun inkişafında əsas problemlərin aşkar edilməsi, qeyri-neft məhsullarının 

ixrac potensialının artırılması üçün əsas istiqamətlərin müəyyən edilməsi , qeyri-neft 

məhsullarının rəqabətqabiliyyətinin artırılması və inkişaf perspektivlərinin müəyyən edilməsi 

üçün  əsas ola bilər. 

Açar sözlər: qeyri-neft sektoru , ixrac potensialının artırılması, qeyri-neft məhsullarının 

ixracı 

 

 

 

 

 

 



THE DEVELOPMENT OF THE NON-OIL SECTOR IN AZERBAIJAN AND THE 

DIRECTIONS TO INCREASE EXPORT POTENTIAL IN THIS AREA 

 

SUMMARY 

 

The actuality of the subject: In order to prevent the development of the country’s 

economy in only one area and the dependence of the economy on oil, as well as to protect the 

economy from the changes in world oil prices and the effects of decreasing  of oil prices, the 

superior development of the non-oil sector in modern times is a relevant issue for Azerbaijan.      

Purpose and tasks of the research: The main purpose of the study is to identify the 

directions of the development of the non-oil sector in Azerbaijan, to determine the ways to 

increase the competitiveness and export potential of non-oil products, to make known key 

challenges in the development of the non-oil sector and to prepare grounded proposals and 

recommendations in this area. 

Used research methods: In the research, historical, logical, analysis, synthesis, induction, 

deduction methods have been used.  

The information base of the research: The database of the research includes local and 

foreign literature related to the non-oil sector, annual reports of the State Statistical 

Committee of the Republic of Azerbaijan, Center for Analysis of Economic Reforms and 

Communication, The State Customs Committee, Ministry of Economy and Cabinet of 

Ministers, and materials of various scentific conferences. 

Restrictions of research: During the research a number of limitations have been 

emerged. These restrictions mainly include the limitations of indicators related to non-oil 

sector for the year of 2019. 

The novelty and practical results of investigation: The research work can be practically 

used in the development of the programs and forecasts that reflect the solutions to the existing 

problems in the Azerbaijan economy and promote sustainable and dynamic development in 

the current situation, as well as in the improving the diversification mechanism of the national 

economy and in the formation of an export-oriented economy. 

Scientific-pratical significance of results: The results of the dissertation can be a basis for 

identifying key challenges in the development of the non-oil sector in Azerbaijan, determining 

main directions to increase the export potential and the competitiveness of non-oil products, 

and development prospects. 

Keywords: non-oil sector, increasing export potential, the export of non-oil products 

GİRİŞ 

Mövzunun aktuallığı:  Azərbaycan Respublikası 1991-ci il 18 oktyabr tarixində 

müstəqilliyini əldə etdikdən sonra bir sıra  çətinliklərlə üzləşmişdir. İqtisadiyyatın 

müxtəlif sahələri  böhran vəziyətinə yaxınlaşmışdır. Ölkədə 1995-ci ildən başlayaraq 

müəyyən iqtisadi artım təmin edilmişdir. Bu,əsasən, 1994-ci il sentyabrın 20-i 

tarixində dünyanın 11 böyük neft şirkəti ilə Azərbaycan arasında imzalanan, “Əsrin 

Müqaviləsi” adlandırılan müqavilə ilə əlaqədar olmuşdur. Bu müqavilədən sonra 

ölkənin neft sektoruna yatırılan investisiyalar əhəmiyyətli dərəcədə artmış, digər 

sektorlara nisbətən neft sektoru sürətli inkişaf etməyə başlamışdır.  Nəticədə, digər 

sahələrin inkişafı nisbətən geri qalmışdır. Ölkə iqtisadiyyatının bir sahədə inkişafının, 

iqtisadiyyatın neftdən asılılığının qarşısını almaq, eyni zamanda iqtisadiyyatı dünyada 

neftin qiymətindəki dəyişikliklərdən, neftin qiymətinin aşağı düşməsinin təsirlərindən 

qorumaq üçün  müasir dövrdə qeyi-neft sektorunun üstün inkişafı Azərbaycan üçün 

aktual bir məsələdir.                                                                                                         

Azərbaycanda dinamik iqtisadi artımı təmin etmək üçün istehsal strukturunda 

qeyri-neft sektorunun həcmini artırmağa yönəlmiş siyasət həyata keçirmək çox 

vacibdir. İqtisadiyyatın dinamik inkişafı ilk növbədə inkişafın diversifikasiyasını tələb 

edir.  Bu səbəbdən də qeyri-neft sektorunun inkişafı mühüm strateji əhəmiyyətə 

malikdir. Qeyri-neft sektorunun inkişafı regionların sosial-iqtisadi inkişafının 

sürətləndirilməsi baxımından, eyni zamanda dövlət büdcəsinin gəlirlərinin artırılması 

və büdcənin müxtəlif mənbələrdən formalaşdırılması baxımından mühüm əhəmiyyətə 

malikdir. Qeyri-neft sektorunda inkişafın təmin edilməsi eyni zamanda ixrac 

gəlirlərinin armasına mühüm təsir göstərir. Məhz bütün bunları nəzərə alaraq müasir 

dövrdə qeyri-neft sektorunu inkişaf etdirmək üçün müxtəlif tədbirlər həyata keçirilir. 

İqtisadiyyatın inkişafının bir mənbədən asılılığını aradan qaldırılması ilə əlaqədar   

həyata keçirilən iqtisadiyyatın diversifikasiyalaşdırılması, sahibharlığın inkişafı üçün 

əlverişli şəraitin yaradılması, əlverişli investisiya mühitinin yaradılması, qeyri-neft 

sektoruna investisiya cəlb edilməsi, əlverişli vergi siyasəti və s. qeyri-neft sektorunun 

inkişaf etdirilməsi sahəsində dövlətin həyata keçirdiyi iqtisadi siyasətin mühüm 

istiqamətləridir.                                                                                                              

Regionların inkişafına dair dövlət proqramlarında, “Milli iqtisadiyyat və 

iqtisadiyyatın əsas sektorları üzrə strateji yol xəritəsində”,  “Azərbaycan 2020: 

Gələcəyə baxış” İnkişaf Konsepsiyasında qeyri-neft sektorunun  inkişafı prioritet 

sahələr kimi qeyd edilmiş və onun diversifikasiyasının zəruriliyi ön plana çəkilmişdir.  

Problemin qoyuluşu və öyrənilmə səviyyəsi: Qeyri-neft sektorunun inkişafı 

qədim dövrlərdən Azərbaycan iqtisadçılarının diqqət mərkəzində olmuşdur və bu 

istiqamətdə tədqiqatlar bu gün də davam edir. Müasir dövrdə bu mövzuda müxtəlif 

elmi məqalələr, dissertasiya işləri hazırlanmışdır. Son zamanlar iqtisadçılar    

Şəkərəliyev A.Ş., Alıyev İ.H, Məmmədov Y.Ə, İbad Abbasov, Tərbiz Əliyev, Osman 

Nuri Aras, Elçin Süleymanov, Ayaz Zeynalov, Əliyev T.N kimi görkəmli 

iqtisadçıların problemə həsr olunmuş əsərləri elmi ictimaiyyətin həmişə diqqət 

mərkəzində olmuşdur.                                                                                                                                                                                    

Tədqiqatın məqsəd və vəzifələri: Tədqiqatın əsas məqsədi Azərbaycanda qeyri-

neft sektorunun inkişaf istiqamətlərini müəyyən etmək, qeyri-neft məhsullarının 

rəqabətqabiliyyətliliyinin və ixrac imkanlarının artırılması istiqamətlərini müəyyən 

etmək, qeyri-neft sektorunun inkişafında əsas problemləri aşkara çıxarmaq və bu 

sahədə elmi əsaslandırılmış təklif və tövsiyyələr hazırlamaqdan ibarətdir. Müəyyən 

edilmiş məqsədlərə çatmaq üçün tədqiqatın aşağıdakı vəzifələri müəyyən edilmişdir:         

-  Qeyri-neft sektorunun inkişafı sahəsində dövlətin həyata keçirdiyi 

tədbirləri araşdırmaq; 

- Müasir dövrdə qeyri-neft sektorunun inkişafının Azərbaycanın 

iqtisadiyyatında önəminin..açıqlanması;                                                                              

- Qeyri-neft..sektorunun...müasir...vəziyyətinin..araşdırılması;                     

- Qeyr-neft sektorunun inkişafına təkan verəcək amillərin 

müəyyənləşdirilməsi;             

- Qeyri-neft sektoru sahələri arasında daha çox inkişafı təmin edə biləcək 

sahələrin müəyyənləşdirilməsi və s. 

Tədqiqatın obyekti və predmeti: Tədqiqat işinin  obyekti Azərbaycan 

Respublikasının qeyri-neft sektorudur. Tədqiqat işinin  predmetini isə Azərbaycanın 

qeyri-neft sektorunun inkişaf etdirilməsi sahəsində dövlətin həyata keçirdiyi siyasət 

və bu siyasətin həyata keçirilməsilə ilə əlaqədar iqtisadi münasibətlər təşkil edir. 

Tədqiqat metodları: Tədqiqat işində tarixi, məntiqi, analiz, sintez, induksiya, 

deduksiya kimi metodlardan istifadə edilmişdir. 

Tədqiqatın informasiya bazası: Tədqiqatın informasiya bazası qismində qeyri-

neft sektoru ilə bağlı yerli və  xarici ədəbiyyatlar, elmi tədqiqatlar, Azərbaycan Dövlət 

Statistika Komitəsinin, Azərbaycan Respublikası İqtisadi İslahatların Təhlili və 

Kommunikasiya Mərkəzinin, Azərbaycan Respublikası Dövlət Gömrük Komitəsinin, 

Azərbaycan Respublikası İqtisadiyyat və Sənaye Nazirliyinin və Azərbaycan 

Respublikası Nazirlər Kabinetinin illik hesabatları, müxtəlif elmi konfransların 

məlumatları, bir sıra beynəlxalq qurumların statistik göstəriciləri çıxış edir. 

Tədqiqatın məhdudiyyətləri: Qeyri-neft sektorunun inkişaf etdirilməsi hazırda 

Azərbaycanda aktual bir mövzu olduğu üçün bu sahədə kifayət qədər tədqiqatlar 

aparılmışdır. Lakin tədqiqatın aparılması zamanı bir sıra məhdudiyyətlər də ortaya 

çıxmışdır. Bu məhdudiyyətlərə, əsasən, qeyri-neft sektoru ilə bağlı 2019-cu il üzrə 

bəzi göstəricilərin məhdudluğunu qeyd edə bilərik.  

Tədqiqatın elmi yeniliyi: Tədqiqat işinin elmi yeniliyi aşağıdakılardan ibarətdir: 

- Qeyri-neft sektorunda ixrac və idxal üzrə əsas göstəricilər təhlil 

edilmişdir; 

- Qeyri-neft sektorunun ixrac potensialının artırılması istiqamətləri 

müəyyən edilmişdir; 

- Qeyri-neft sektorunun inkişafına təsir göstərən problemlər təhlil 

edilmişdir; 

- Qeyri-neft məhsullarının rəqabətqabiliyyətinin artırılması istiqamətləri 

müəyyən edilişdir; 

- Qeyri-neft sektorunun inkişafının mövcud vəziyyəti təhlil edilmişdir; 

- Qeyri-neft sektorunun inkişaf etdirilməsi üçün perspektivli sahələr 

müəyyən dilmişdir. 

Nəticələrin praktiki əhəmiyyəti və tətbiq sahələri: Tədqiqat işinin  praktiki 

əhəmiyyəti ondan ibarətdir ki, ölkə iqtisadiyyatının qeyri-neft sektorunun inkişafının  

müasir vəziyyəti  və inkişaf perspektivləri, ixrac potensialının və rəqabət 

qabiliyyətinin artırılması istiqamətləri təhlil olunur. Tədqiqat işi praktiki olaraq 

Azərbaycan iqtisadiyyatında mövcud olan  problemlərin həlli yollarını əks etdirən, 

hazırki şəraitdə dayanıqlı və dinamik inkişafa təkan verəcək proqramların  və 

proqnozların hazırlanmasında, milli iqtisadiyyatın şaxələndirilmə mexanizminin 

təkmilləşdirilməsində və  ixracyönümlü iqtisadiyyatın formalaşdırılmasında istifadə 

edilə bilər. Nəzəri cəhətdən isə tədqiqat işi Azərbaycanın qeyri-neft sektoru ilə 

əlaqədar  araşdırma aparan digər tədqiqatçılar, həmçinin müxtəlif tədris 

müəssisələrində istifadə üçün baza materialı rolunu oynayacaq bir səviyyədədir. 

 

                                                                                                     

 

 

 

 

 

 

 

 

 

 



12 
 

I FƏSİL. AZƏRBAYCANDA QEYRİ-NEFT SEKTORUNUN İNKİŞAFININ 

NƏZƏRİ-METEDOLOJİ ƏSASLARI 

 

1.1 . Qeyri-neft sektorunun əsas xüsusiyyətləri və sahələri 

 XXI əsrin əvvəllərindən başlayaraq beynəlxalq iqtisadi münasibətlər sistemini 

əhatə dairəsinə alan qloballaşma prosesi iqtisadi böhranların yaranması ilə müşahidə 

edilir. Qlobal iqtisadi böhranlar hər bir ölkənin iqtisadiyyatına əhəmiyyətli şəkildə 

təsir göstərir. Buna görə də qlobal iqtisadi böhranların dağıdıcı təsirlərini zəiflətmək 

məqsədilə ölkədə qeyri-neft sektorunun  inkişaf etdirilməsi obyektiv zərurətə çevrilir. 

 Bir çox  tədqiqatçılar hər hansı bir hasilat sənayesinin dominant mövqe tutduğu 

ölkənin, beynəlxalq əmtəə bazarlarında həmin sahədən əldə edilən xammal satışı üzrə 

ixtisaslaşmasının böyük təhlükə olduğunu qeyd edirlər.  

  Son dövrlərdə əksər iqtisadi fikir cərəyanlarının həllini tapmaq istədikləri 

paradoksal fenomenlərdən biri də “sərvətin lənəti” adlanır. “Sərvətin lənəti” 

nəzəriyyəsinə görə təbii sərvətlərlə sosial və iqtisadi inkişaf arasında əks münasibət 

vardır. Belə ki, təbii sərvətləri az olan, və yaxud da olmayan ölkələr təbii sərvətləri 

bol olan ölkələrlə müqayisədə iqtisadi və sosial cəhətdən daha çox inkişaf etmişdirlər. 

Məsələn, XVII əsrdə İspaniya koloniyalardan külli miqdarda qızıl və gümüş gətirirdi, 

lakin buna baxmayaraq, heç bir resursu olmayan Hollandiyadan iqtisadi cəhətdən çox 

geri qalırdı. XIX-XX əsrlərdə heç bir resursu olmayan Yaponiya və İsveçrə, təbii 

sərvətlərlə zəngin Rusiyadan qat-qat irəlidə idi. Son zamanlarda isə təbii resursları 

olmayan C.Koreya, Tayvan, Sinqapur təbii resurslarla bol olan Meksika, Venesuela 

və Nigeriyadan dəfələrlə irəlidədir.  

 Bu problem neftlə zəngin olan ölkələrdə özünü daha çox büruzə verir. T.L.Karl 

bu problemi “bolluğun ziddiyyəti” adlandırıb.  T.L.Karlın fikirlərinə görə, neftlə 

zəngin olan və ondan asılı olan bütün ölkələr ( Norveçi çıxmaq şərtilə) dünyada daha 

çox iqtisadi problem yaşayan ölkələrdir.  

 Bu problemin iqtisadi səbəbini izah etmək üçün “Holland sindromu” anlayışına 

baş vururlar. Bəs “Holland sindromu” nədir? Niderland Krallığı 1960-cı ildə Şimal 

dənizində qaz yataqları aşkarladı. İqtisadçıların fikirlərinə görə, Hollandiya 

iqtisadiyyatında bu tapıntı özünü  2 formada göstərmişdir. Belə ki, bu özünü birinci 

formada “xərcləmə effekti” şəklində göstərmişdir. “Xərcləmə effekti” anlayışına görə 

təbii resursların bolluğu resurs zəngini olan ölkənin milli valyutasının dəyərini artırır 

və çox böyük miqdarda valyutaya sahib olan  dövlət, həmin valyutanı qeyri-ticari 

sahələrə xərcləyir ( məsələn, tikinti sahəsinə). Çünki ölkənin milli valyutasının dəyəri 

artdığına görə, ölkənin istehsal etdiyi məhsulların da xarici bazarlarda dəyəri artır və 

sonda rəqabətə tab gətirməyib sıradan çıxır. Həmçinin bu, ölkədə infilyasiyaya səbəb 

olur. İkinci formada bu özünü kapitalın və işçilərin qeyri-ticari sahəyə axınına şərait 

yaratmasında, onu stimullaşdırmaqda gəstərdi. Nəticədə qeyd edilən bu iki forma 

birləşərək, qeyri-ticari sahənin sürətli inkişafına, lakin istehsal sahəsində ( sənaye və 

kənd təsərrüfatı sahəsində) işləyən işçilərin azalmasına səbəb olurdu. Bu isə dünya 

bazarında təbii sərvətin qiymətindən asılı hala düşməsinə, təbii sərvətdən asılılığının 

artmasına, kənd təsərrüfatı və sənaye kimi sahələrin  zəifləməsinə səbəb olurdu.  

 Rus əsilli ABŞ iqtisadçısı, Nobel mükafatı laureatı Vasiliy Leontyev ixrac 

potensialından səmərəli istifadə ilə əlaqədər “Leontyev effekt” əsərində qeyd edir ki, 

inkişaf etmiş ölkələr xammal və yarımfabrikatları idxal etməli, hazır məhsulları isə 

ixrac etməlidirlər. Müasir dövrdə bu nəzəriyyənin əsas aktuallığı ilk növbədə ixrac 

potensialının genişləndirilməsi , ixracın artırılması dövlət tərəfindən müxtəlif 

tənzimləmə vasitələri ilə həvəsləndirilir. Nəticədə, ölkənin ixracı artır, ixrac potensialı 

genişlənir, əldə edilmiş valyuta ehtiyatları hesabına ölkəyə yeksək texnologiyaların 

gətirilməsi təmin olunur, ixrac potensialının gücləndirilməsi və ixracın 

stimullaşdırılması hesabına iqtisadiyyatın inkişafı sürətləndirilir və s.  

 Qeyri-neft sektorunun inkişafı haqqında tədqiqtlar aparmış Nobel mükafatı 

laureatı Cozef Stiqlitz bu fikirləri bildirmişdir: “Təəssüflə qeyd etmək lazımdır ki, 

bəzi ölkələrdə olan zəngin neft sərvətləri həmin ölkə xalqının xoşbəxtliyi sayılmalı 

deyil, onların ziyanına işləyən bir məqamdır. Belə oduqda həmin resursun qiyməti  

dəyişdikdə milli valyutanın ümumi məzənnəsi qeyri-stabil olur və bu isə  “Holland 

sindromu” adlanır. Nəticə etibarıyla 11 ölkədə qeyri-neft sahələri inkişaf etmir və ən 

əsası, ölkə iqtisadiyyatının rəqabətə dözümlülüyü artmır”. 

Azərbaycan Respublikası qeyri-neft sektorunun inkişafı etdirilməsi üçün geniş 

potensial imkanlara malikdir. Bu imkanlardan istifadə etməklə daxili  bazarda 

idxaldan asılılığın qarşısını almaq və xarici bazarda bir sıra məhsullar üzrə müqayisəli 

üstünlüyə malik olmaq mümkündür. Azərbaycan Respublikasında qeyri-neft 

sektorunun prioritet sahələri kimi kənd təsərrüfatını, turizm sənayesini, emal 

sənayesini, rabitə, telekommunikasiya, tikinti sahələrini, yüngül sənaye sahəsini misal                      

göstərmək olar (İ.Məmmədov, 2012). 

SSRİ dövründə idarəetmə Dövlət Planlama Kamissiyası tərəfindən həyata 

keçirilirdi və iqtisadiyyatın inkişafı sistemin ehtiyaclarına yönəldilmişdir. Bu 

idarəetmə ölkələr arasında ixtisaslaşma və əmək bölgüsünə uyğun şəkildə həyata 

keçirilirdi. Bu baxımdan Azərbycan iqtisadiyyatının hərəkətverici qüvvəsi neft 

sənayesi olmuşdur. 

 Azərbaycanın bölgələrinin əksəriyyətində sənaye sahələrinin inkişafı üçün 

önəmli olan maliyyə, insan kapitalı kimi göstəricilər məhdud olduğundan sənaye 

sahələri yenə Bakı kimi ənənəvi sənaye mərkəzlərində cəmləşmişdir. Eyni zamanda 

SSRİ dövründə ölkə iqtisadiyyatının bir transformasiya prosesi keçirdiyini və xüsusilə 

dünya müharibələri səbəbindən sənaye sektorunda irəliləyiş olduğunu söyləmək olar. 

Məsələn, II Dünya müharibəsi dövründə Bakı SSRİ-nin neft ehtiyacını 70%-ni 

qarşılayırdı.  II Dünya müharibəsinə qədər olan müddətdə ölkə iqtisadiyyatına 

qoyulan investisiyaların 65%-i sənayenin inkişafına yönldilmişdir. Sənaye sahələrinə 

qoyulan investisiyaların 80%-i neft sektorunun inkişafına yönəldilmişdir. Bu isə 

Azərbaycan iqtisadiyyatının həm sektorial, həm də regional əsasda birtərəfli 

inkişafına səbəb olurdu. Bu dövrdə ixracın neft, tekstil, şərabdan ibarət olan böyük bir 

qismi Rusiya və Ukrayna ilə həyata keçirilirdi. İdxalın da əsasını yenə bu ölkələrdən 



15 
 

emal edilib yenidən ixrac edlmək üzrə xam neft məhsulları, qida məhsulları və s.                      

təşkil edirdi (Oruclu E., 2016).   

 Sovet dövründə Azərbaycan iqtisadiyyatı müəyyən bir inkişaf səviyyəsinə 

çatmışdır. Lakin bu dövrdə Azərbaycanın itirdikləri əldə etdiklərindən daha çox 

olmuşdur. Belə ki, bu dövrdə iqtisadiyyatın mərkəzdən idarə edilməsi, ölkənin iqtisadi 

şərtlərinin nəzərə alınmamasına gətirib çıxarmışdır. Bu dövrdə bir çox xam maddə və 

aralıq məhsullar ucuz qiymətdən İttifaq ölkələrinə aparılırdı və emal edildikdən sonra 

yenidən baha qiymətdən Azərbaycana ixrac edilirdi. Bir tərəfdən də Azərbaycan neft 

və neft məhsulları, tütün, pambıq, şərab kimi ölkəyə gəlir gətirən məhsulların 

ixracatçısı olmasına rəğmən, bu məhsulların ixracından əldə edilən gəlirlər bir 

mərkəzdə toplandığı üçün ölkə öz sərvətlərinin mülkiyyət hüququna                        

malik deyildi (Süleymanov E., Osman Nuri Aras, 2010). 

 Sovet dövründə bir çox kənd təsərrüfatı məhsullarının istehsalı azalmışdır. Bu 

məhsullardan biri də çəltik olmuşdur. Çəltik uzun illər Azərbycanın cənub və şimal 

regionlarında yetişdirilirdi. Sovet dövründə İttifaq daxilində çəltik istehsalının çox 

olması səbəbindən Azərbaycanda çəltik istehsalı dayandırılmışdır.  

Sovet İttifaqı dövründə Azərbaycanda rejimin lazım bildiyi əkinçiliyin 3 qolu 

inkişaf etdirilmişdir: şərablıq üzüm, pambıq və tərəvəz. 

Bu məhsulların az bir hissəsi Azərbaycanda qalırdı. Məsələn, pambıq Rusiyaya 

göndərilirdi.  

SSRİ-nin son 20 illik dövründə Azərbaycan iqtisadiyyatının inkişafında  sabit bir 

dövr keçməmişdir. Məsələn, ölkədə 1960-1970-ci illərdə ortalama iqtisadi artım tempi 

5,2% olarkən, bu göstərici 1970-1980-ci illərdə 7,4%-ə çatmışdır. 1980-1990-cı 

illərdə isə bu göstərici kəskin azalma göstərmişdir. İqtisadiyyatda 1981-1985-ci 

illərdə ortalama 4,9%, 1986-1990-cı illərdə isə 5-6% azalma müşahidə edilmişdir. 

Xüsusilə də, ucuz və bol əməyin, təbii ehtiyatların daha çox istifadəsinə əsaslanan 

enerji sektoru kimi sahələrə üstünlük verilməsi iqtisadiyyatda böhran üçün əlverişli 

mühit yaratmışdır. 

SSRİ-nin dağılmasından sonra planlı iqtisadiyyatın Azərbaycan iqtisadiyyatına 

miras qoyduğu problemləri aşağıdakı kimi göstərmək olar: 

- Regional fərqlərin böyük olması. Bu vəziyyət xüsusilə, SSRİ-nin ilk illərində 

özünü göstərməyə başlamışdır. Başda neft sektoru olmaqla, digər istehsal və xam 

maddə təchizatı şirkətlərinin 90%-i Bakıda yerləşirdi. 

- İstehsal edilən məhsulların həm keyfiyyəti, həm də adambaşına düşən miqdarı 

SSRİ ortalamasından az olması. Məsələn, 1990-cı illərin əvvəlində Azərbaycanda 

istehlakın sadəcə 50%-i ölkə daxili istehsaldan əldə edilmişdir.  

- İqtisadi strukturun SSRİ-dən əhəmmiyyətli dərəcədə asılı olması. Bu 

müstəqilliyin ilk illərində ölkəni çətin vəziyyətdə qoymuşdur  (Süleymanov E., Osman 

Nuri Aras, 2010). 

Azərbaycan 1991-ci il 18 oktyabar tarixində müstəqillik əldə 

etmişdir.Müstəqilliyin ilk illərində bir sıra problemlər özünü göstərirdi. Belə ki, 

müstəqilliyin ilk illərində ixracatın azalması, idxal rəqəmlərinin aşağı düşməsi, 

qiymətlərin yüksəlməsi və infliyasiyanın 3 rəqəmli səviyyəyə çatması iqtisadi 

vəziyyəti çətinləşdirmişdir.  

Digər tərəfdən də 1988-ci ildən etibarən Ermənistanın Azərbaycana silahlı 

təzyiqləri vəziyyəti daha da çətinləşdirmiş və ölkədə qeyri-sabitliyi maksimum həddə  

çatdırmışdır. Qarabağ problemi  ilə əlaqədər Azərbaycan-Ermənistan  münaqişəsi  

nətisəndə atəşkəsin imzalandığı 12  may 1994-cü ilə qədər Azərbaycan torpaqlarının 

20%-ni itirdi.  

SSRİ dövründə Azərbaycan əsasən kənd təsərrüfatı ölkəsi olaraq tanınırdı. 

Ermənistanla olan müharibə nəticəsində torpaqlarının bir hissəsini itirilməsilə  ölkədə 

meyvə-tərəvəz yetişdirilməsi üçün əlverişli olan əkinçilik sahələri də azaldı və bunu 

da nəticəsində meyvə-tərəvəz istehsalında azalma müşahidə edilirdi. Ermənistan 

tərəfindən işğal edilən torpaqların böyük bir hissəsi kənd təsərrüfatı üçün əlverişli 

sahələr idi. Məsələn, Füzuli bölgəsində ildə 100000 ton üzüm istehsal edilirdi, 

Zəngilanda 3000 hektar üzüm bağları vardı və 3 üzüm emalı fabriki fəaliyyət 



17 
 

göstərirdi, Ağdam pambıqçılıq, Qubadlı heyvandarlığı ilə tanınırdı.  Ermənistanın 

işğalı səbəbilə bu əraziləri tərk etmək məcburuyyətində qalındığından 1 milyon insan 

köç etməyə məcbur edilmiş və  təxminən 145 min mal- qara bu ərazilərdə qalmışdır. 

Dağlıq Qarabağla birlikdə Naxçıvanın da sərhəd bölgələri bu münaqişədən mənfi təsir 

görmüşdür. Digər tərəfdən də iqtisadiyyatın inkişafı üçün lazım olan islahatların 

həyata keçirilməməsi, torpaqların 20%-nin işğal edilməsilə 1 milyon əhalinin öz 

torpaqlarından köçürülməsi, dövlət büdcəsinin böyük bir hissəsinin müharibə üçün 

xərclənməsi, xarici investisiyaların iqtisadiyyata cəlb edilə bilinməməsi və 

özəlləşdirilmənin həyata keçirilə bilinməməsi kimi problemlər iqtisadiyyatı böhran 

vəziyyətinə gətirən səbəblərdən olmuşdur. Bazar iqtisadiyyatına keçid üçün bir 

strategiyanın müəyyənləşdirilməməsi və qəbul edilən qərarların bir-birilə 

uzlaşmaması kimi amillər də diqqət çəkirdi. Müstəqilliyin ilk illərində olan bir sıra 

problemlər, o cümlədən də Ermənistanla olan müharibə səbəbindən 1992-1994-cü 

illərdə ÜMM ikiqat azalaraq 1991-ci ilin təqribən 48%-nə bərabər olmuşdur. 

20 sentyabr 1994-cü ildə Azərbaycanla dünyanın 11neft şirkəti arasında “Əsrin 

Müqaviləsi” adlandırılan, Xəzərin Azərbaycan sektorundakı Azəri, Çıraq və Günəşli 

yataqlarının birgə işlənməsini və hasilatın pay bölgüsünü nəzərdə tutan müqavilə 

imzalanmışdır. Bu müqavilə nəticəsində sürətli iqtisadi inkişaf əldə edildi və 

uzunmüddətli inkişaf perspektivi baxımından mühüm bir dövr başladı. 1995-ci ildən 

etibarən müəyyən bir iqtisadi artım təmin edildi. Bu iqtisadi artımın əsas səbəbi 1994-

cü ildən etibarən neft sektoruna cəlb edilən investisiyalarla ələqədar olmuşdur.   

Qeyri-neft sektoru bir neçə sahədən ibarətdir. Dövlət Statistika Komitəsinin 

metodologiyasına görə qeyri-neft sektoru sahləri aşağıdakı kimi təsnifləşdirilir: 

- Sənaye (istisna: neft və təbii qaz hasilatı, neft emalı sahəsi); 

- Kənd təsərrüfatı, meşə təsərrüfatı, balıqçılıq; 

- Emal sənayesi; 

- Tikinti; 

- Elektrik enerjisi, qaz və buxar istehsalı, bölüşdürülməsi və təchizatı; 

- Ticarət; 

- Su təchizatı,tullantıların təmizlənməsi və emalı; 

- Nəqliyyat; 

- Turizm; 

- İnformasiya və rabitə; 

- Maliyyə və sığorta; 

- Daşınmaz əmlakla əlaqədar fəaliyyət; 

- Təhsil; 

- Peşə , texniki və elmi fəaliyyət; 

- Səhiyyə və sosial xidmətlər; 

- Inzibati və texniki xidmətlərin göstərilməsi; 

- Digər sahələrdə xidmətlərin göstərilməsi. 

Bu sahələr bir sıra xüsusiyyətlərinə görə bir-birindən fərqlənirlər. Lakin bu 

sahələrin hər biri iqtisadi inkişafın təmin edilməsində böyük əhəmiyyətə malik 

olmaqla, bir-birilə qarşılıqlı əlaqədədirlər və müxtəlif səbəblərə görə bərabər olmayan 

inkişafa malikdirlər (Abbasov İ., Əliyev T.,2018). 

Azərbaycanda qeyri-neft sektorları arasında kənd təsərrüfatı və heyvandarlıq 

sahəhələri sosial-iqtisadi inkişafın təmin edilməsində təsirli ola biləcək ən əhəmiyyətli 

sahələrdir. Azərbaycanda iş yerlərinin 40%-ə qədəri kənd təsərrüfatının payına düşür. 

Dünyada mövcud olan 11 iqlim tipindən 9-nun Azərbaycanda mövcud olması, eyni 

zamanda kənd təssərüfatı üçün əlverişli torpaqlara malik olması bu sahənin inkişafı 

üçün geniş imkanlar yaradır. Azərbaycanın əsas kənd təsərrüfatı məhsulları buğda, 

tütün, pambıq, çay, meyvə, tərəvəzdir. Ölkə öz təlabatını təmin edəcək qədər taxıl 

istehsal etmək potensialına malikdir. Azərbaycanda bir vaxtlar əkinçiliyin ən çox 

inkişaf edən sahələrindən biri üzümçülük olmuşdur. Bu sahə Sovet dövründə də kənd 

təsərrüfatında önəmli yerə sahib olmuşdur. Ölkədə 1990-cı ilə qədər 275min hektar 

üzüm bağı vardı və təxminən ildə 2 mln. ton üzüm əldə edilirdi . Sovet İttifaqı 

dağıldıqdan sonra isə Azərbaycan daha çox taxıl istehsalına istiqamətlənmişdir. Bu 

dövrdə üzüm bağlarının böyük hissəsi məhv edilərək taxıl tarlalarına çevrildi. 

Üzümçülük indiki dövrdə də kənd təsərrüfatı sektorunda investisiya potensialına 

malik ola biləcək bir sahədir. Son dövrlərdə Tovuz, Şəmkir, Qazax, Ağstafa, 

Cəlilabad, Şamaxı və digər rayonlarda yenidən üzüm bağlarının salınmasına 

başlanılmışdır. Eyni zamanda üzümçülüyün inkişafına regionların sosial-iqtisadi 

inkişafı dair dövlət proqramlarında da xüsusi yer verilir. 

Azərbaycanın qeyri-neft sektorunun əsas xüsusiyyətləri aşağıdakılardır: 

- Kənd təsərrüfatında istehsal edilən məhsulların bir çoxu sənaye sahələrində 

xammal kimi istifadə edilir; 

- Sahələrin enerji isteklakına olan təlabatının artması; 

- Əməyə çəkilən xərclərin çox olması; 

- Köməkçi işçilərin xüsusi çəkisinin yüksək səviyyədə saxlanılması; 

- Kobinləşdirmə prosesinin dinamik xarakterə malik olması; 

- Emal sənayesinin ayrı-ayrı sahələrinin yüksək fond və material tutumuna malik 

olması; 

- Müxtəlif məhsulların istehsalı prosesində, eyni zamanda müxtəlif xidmətlərin 

göstərilməsində dar ixtisaslaşan, müxtəlifliyi ilə seçilən alət, maşın, avadanlıq, cihaz 

və s. istifadə edilir və s. ( Abbasov İ., Əliyev T., 2018). 

Qeyri-neft sektorunun əsas xüsusiyyəti ondan ibarətdir ki, neft sektoru ilə 

müqayisədə qeyri-neft sektorunda istehsalın real artımı xarici tələbin tərəddüdlərindən 

ciddi şəkildə asılı deyil. Qeyri neft-sektorunda istehsalın artımı daha çox xarici 

investisiyaların cəlb olunmasından, daxili tələbdən, ölkədə həyata keçirilən 

institusional və  struktur dəyişikliklərdən asılıdır ( Osman Nuri Aras, Süleymanov E. və 

Zeynalov A., 2010). 

İqtisadiyyatda yanacaq kompleksinin daha sürətli inkişafı fonunda digər 

sahələrdə iqtisadi artımın ləngiməsini şərtləndirən bir sıra amillər vardır ki, bu 

amilləri aşağıdakı kimi göstərmək olar: 

- Neft sektoruna irimiqyaslı investisiyaların cəlb edilməsi; 



20 
 

- İqtisadiyyatın neft-yanacaq sektorunda əsas istehsal fondlarının fiziki və 

mənəvi cəhətdən yenilənməsi; 

- Neft sektorunda müasir texnologiyaların və elmi texniki tərəqqnin ən son 

nailiyyətlərinin tətbiq edilməsi; 

- Neft-yanacaq sektorunda fəaliyyət göstərən işçilərin əməkhaqqının digər 

sahələrə nisbətən yüksək olması; 

- Neft sektorunun məhsullarına dünya bazarında yüksək tələbin mövcud olması; 

- Neft-yanacaq sektorunda innovasiyaya əsaslanan istehsalın qurulması və bu 

sahədə intensiv inkişafın təmin edilməsi ( Məmmədov İ., 2012). 

Qeyd edilən amillər neft-yanacaq sektorunda yüksək inkişafı təmin edir. Lakin 

bu amilər digər sahələrdə iqtisadi artımın  geri qalmasına səbəb olur. Bunun əsas 

səbəblərindən biri də həmin sahələrdə kapital aclığının yaşanmasıdır. Təbiidir ki, neft 

sektoruna yatırılan investisiyaların artması bu sektorda yeni texnologiyaların tətbiqini 

şərtləndirir. Digər sahələrdə isə kapital resurslarına olan təlabatın ödənilməməsi həm 

intensiv inkişafın təmin edilməsinə imkan vermir, həm də həmin sahələrdə kapital 

aclığı təhlükəsi yaradır. Milli iqtisadiyyatda neft sektoruna irimiqyaslı investisiyaların 

yatırılması neft sektorunun sürətli inkişafına şərait yaratsa da, digər sahələrin iqtisadi 

cəhətdən geriləməsi özünü büruzə verir ki, bu hal da ölkənin iqtisadi təhlükəsizliyində 

problemlər yaradır.  

 İqtisadçı Pərviz Heydərovun fikirlərinə görə qeyri-neft sektorunun istənilən 

səviyyədə inkişaf etməməsinə bir sıra amilər səbəb olur. Bu amillərdən birincisi, 

qeyri-neft sektoruna yönəldilən investisiyaların həcminin az olmasıdır, əsasən də 

xarici və özəl investisiyalar. Buna görə də qeyri-neft sektorunda yalnız dövlət 

investisiyaların hesabına hər şeyə nail olmaq qeyri-mümkündür. Ona görə də, dövlət 

başçısının da qeyd etdiyi kimi subsidiyalar, müxtəlif güzəştlər verilsə də, infrastruktur 

layihələri reallaşdırılsa da, müxtəlif texnikalar alınsa da, dövlət investisiya xərcləri 

yüksək səviyyədə olsa da, bu sektordakı artım tələb olunan səviyyədə deyil.   

Qeyd edilən amillərdən ikincisi odur ki,  ölkədə banklar daha çox istehlak 

kreditləri verirlər. Bununla da onlar daha çox xarici ölkə istehsalçılarını   dəstəkləmiş 

olurlar. 

Azərbaycanda qeyri-neft sektorunda yüksək artıma nail olmaq, bu sektor 

hesabına adambaşına düşən Ümumi Daxili Məhsulun artırılması, Ümumi Daxili 

Məhsulda qeyri-neft sektorunun payının artırılması, adambaşına qeyri-neft ixracının 

yüksəldilməsi kimi hədəflər müəyyən edilmişdir. Bu hədəflərə çatmaq üçün 2 

istiqamətdə tədbirlər həyata keçirilməlidir. Bunlardan birincisi, iqtisadiyyatın 

rəqabətqabiliyyətinin yüksəldilməsi, ikincisi isə, iqtisadiyyatın strukturunun 

təkmilləşdirilməsidir. Həmçinin, investisiya və xarici ticarət siyasətinin 

təkmilləşdirilməsi, İKT və rabitə xidmətlərindən səmərəli istifadə imkanlarının 

artırılması, nəqliyyat, tranzit, enerji və logistika infrastrukturunun inkişafının 

sürətləndirilməsi də əsas prioritetlərdəndir.  Yaxın perspektivdə iqtisadiyyatın 

rəqabətqabiliyyətinin yüksəlməsi və bu sahədə ölkəmizin reytinqinin yüksəlməsi 

gözlənilir. Qloballaşma proseslərinin daha da dərinləşdiyi hazırkı dövrdə ölkəmizin 

iqtisadiyyatının diversifikasiyası və  rəqabətqabiliyyətinin artırılması kimi problemlər 

müasir şəraitdə geniş müzakirə olunan mövzulardan biridir. Ölkəmizin gələcək 

inkişafında aşağıda qeyd edilən iqtisadi amillərin zəruriliyi xüsusi diqqət çəkir: 

- Qeyri-neft sektorunun ikişaf etdirilməsi hesabına ölkə iqtisadiyyatının davamlı 

inkişafına nail olunması; 

- dövlət büdcəsinin formalaşdırılmasında və  Ümumi Daxili Məhsulun tərkibində 

təbii ehtiyatlar amilinin rolunun azaldılması, qeyri-neft amilinin isə üstünlüyünün 

təmin olunması; 

- İqtisadiyyatın inkişaf istiqamətlərinin şaxələndirilməsi; 

- İqtisadiyyatda innovasiyaların tətbiqinin artırılması üçün innovasiya 

mexanizmlərinin yaradılması və inkişafı  (Z.A.Şəkərəliyeva, 2019). 

Qeyri-neft sektorunun inkişaf etdirilməsi iqtisadi inkişafın dinamik xarakter 

almasına xidmət edir. Qeyri-neft sektorunun inkişaf etdirilməsi eyni zamanda 

iqtisadiyyatın neftdən asılılığının qarşısının alınmasında, ixracın strukturunda bir 

məhsulun dominant mövqeyinin qarşısının alınmasında mühüm əhəmiyyətə malikdir. 

Qeyri-neft sektorunun inkişafı eyni zamanda, regionların sosial-iqtisadi inkişafı və 

yoxsulluq səviyyəsinin azaldılmasına mühüm təsir göstərir. 

Azərbaycanın beynəlxalq münasibətlər sisteminə inteqrasiyası, yoxsulluğun 

azaldılması, davamlı iqtisadi inkişafın təmin edilməsi, ixracın diversifikalaşdırılması 

yaxın 10-15 il ərzində qeyri-neft sektorunun bilavasitə asılı olacaqdır. Qeyi-neft 

sektorunun inkişaf etdirilməsi isə bu sektorda istehsal edilən məhsulların 

rəqabətqabiliyyətliliyinin artırılmasını tələb edir. Müasir şəraitdə Azərbaycanın 

qarşısında duran əsas vəzifə neft gəlirlərindən səmərəli istifadə etməklə iqtisadi 

inkişafı stimullaşdırmaq, hazırki və gələcək nəsillərin rifahını təmin etməkdir. 

 

1.2.  Qeyri-neft sektorunun inkişafı üçün dövlət tərəfindən                                

həyata keçirilən tədbirlər 

XX əsrin əvvəllərindən başlayaraq beynəlxalq iqtisadi münasibətlər sistemini 

əhatə edən qloballaşma prosesləri iqtisadi böhranlarla müşahidə edilir. Qlobal iqtisadi 

böhran hər bir ölkənin iqtisadiyyatına mühüm təsir göstərir. Qlobal iqtisadi 

böhranların ölkə iqtisadiyyatına mənfi təsirlərini aradan qaldırmaq üçün qeyri-neft 

sektorunun inkişaf etdirilməsi mühüm əhəmiyyətilə seçilir. Qeyd etmək lazımdır ki, 

qeyri-neft sektorunda fəaliyyət göstərən təsərrüfat subyektləri geniş təkrar istehsalı 

müvəffəqiyyətlə həyata keçirdiyi təqdirdə həm yeni istehsal sahələri yaratmaq 

imkanına malik olurlar, həm də əhalinin istehlak məhsullarına olan gündəlik təlabatını 

yerli istehsal hesabına ödəmək imkanına malik olurlar. Bütün bunlar qeyri-neft 

sektorunun iqtisadiyyatda əhəmiyyətini vurğulayır.               

İEÖ-lərin təcrübəsi göstərir ki, qeyri-neft sahələrinin  inkişafı eyni zamanda 

ixracın diversifikasiyalaşdırılmasına və genişləndirilməsinə şərait yaradır. Bu faktor 

isə ölkənin dünya iqtisadiyyatına daha sürətli inteqrasiyasına, beynəlxalq əmək 

bölgüsündə rolunun artmasına böyük imkanlar yaradır. Ölkənin ixrac potensialının 

artması həmin ölkənin dünya bazarına daha çox məhsul çıxarmasına səbəb olur. 

Qeyri-neft sektorunun inkişafı, eləcə də ixrac potensialının artırılmasına yönəldilmiş 

fəaliyyət dövlətin bu sahədə həyata keçirdiyi tədbirlərdən birbaşa asılıdır. Ölkənin 

iqtisadi təhlükəsizliyinin təmin edilməsi və strateji maraqlarının  qorunması daxili 

bazarın qorunması ilə sıx əlaqədardır. Ona görə də qeyri-neft sektorunun inkişaf 

etdirilməsi üçün dövlət tərəfindən həyata keçirilən tədbirlərin uğurla həyata 

keçirilməsi üçün bu sahədə istehsalın stimullaşdırılmasına və daxili bazarın 

qorunmasına ehtiyac vardır. 

Hazırkı dövrdə sənayenin yüksək inkişafına nail olmaq üçün 

rəqabətqabiliyyətliliyinin artırılması vacib amildir. Hər bir dövlətdə müəyyən 

dövrlərdə sənaye siyasətinin həyata keçirilməsi qaçınılmaz olub, iqtisadiyyatın 

rəqabətqabiliyyətliliyinin artırılması və sənayenin yenidən qurulması üçün dövlətin 

müdaxiləsini və köməyini tələb edir.   

Hazırkı dövrə qədər dünya ölkələri tərəfindən müxtəlif sənaye siyasətləri həyata 

keçirilmişdir və indiyə qədər 3 sənaye siyasəti modeli formalaşmışdır. Bunlar 

ixracyönümlü sənaye siyasəti, idxal əvəzedici sənaye siyasəti və innovasiya yönümlü 

əsaslı sənaye siyasətidir. 

Hazırda Azərbaycanda innovasiya yönümlü iqtisadiyyat şəraitində ixracyönümlü 

modelə üstünlük verilir ( Abbasov İ., Əliyev T., 2018). 

Azərbaycanda qeyri-neft sektorunu inkişaf etdirmək, ixracda qeyri-neft 

məhsullarının üstünlüyünü yaratmaq üçün dövlət müxtəlif tədbirlər həyata keçirir. Bu 

tədbirlər içərisində regionların sosial-iqtisadi  inkişafına dair dövlət proqramları,  

“Azərbaycan 2020: Gələcəyə Baxış” İnkişaf Konsepsiyası, Azərbaycan 

Respublikasının milli iqtisadiyyat perspektivi üzrə “Strateji Yol Xəritəsi” qeyri-neft 

sektorunun inkişafı üçün dövlət tərəfindən həyata keçirilən tədbirlərin əsasını təşkil 

edir. 

Azərbaycanda qeyri-neft sektorunun inkişafı istiqamətində həyata keçirilən ən 

mühüm tədbirlərdən biri “Strateji Yol Xəritəsi”nin təsdiqi olmuşdur. Belə ki, 

Prezident İlham Əliyevin 6 dekabr 2016-cı il tarixli fərmanı ilə “Milli iqtisadiyyat və 

iqtisadiyyatın əsas sektorları üzrə Strateji Yol Xəritəsi” təsdiq edilmişdir. “Strateji yol 

xəritəsi”də qeyd edilir ki, nəzərdə tutulan tədbirlərin həyata keçirilməsi nəticəsində 

iqtisadiyyatın rəqabətqabiliyyətliliyi yüksələcək, ölkədə sosial rifah daha da artacaq, 

iqtisadiyyatın müxtəlif sahələrinə investisiya qoyuluşu artacaq, insan kapitalının 

inkişafına kömək edəcək, bazarlara çıxış imkanları əldə ediləcək və azad rəqabət 

mühiti formalaşacaq. “Strateji Yol Xəritəsi” bütövlükdə milli iqtisadiyyatı və 

iqtisadiyyatın 11 sektorunu əhatə edib, 12 strateji yol xəritəsindən ibarətdir. Bu 

strateji yol xəritələri aşağıdakı sahələri əhatə edir: 

- Milli iqtisadiyyat perspektivi; 

- Kənd təsərrüfatı; 

- Kiçik və orta sahibkarlıq sahəsində istehlak edilən məhsulların istehsalı; 

- Ağır sənaye sahələri və maşınqayırmanın inkişafı; 

- Turizm sənayesinin inkişafı; 

- Logistika və ticarətin inkişafı; 

- Peşə təhsili və təlimin inkişafı; 

- Maliyyə xidmətlərinin inkişafı; 

- Telekommunikasiya və informasiya texnologiyalarının inkişafı; 

- Mənzil təminatının inkişafı; 

- Kommunal xidmətlərin inkişafı. 

1 yanvar 2019-cu il tarixinə “Strateji yol xəritələri” üzrə ümumi fəaliyyətin 43%-

i icra edilib, 9%-i qismən icra edilib, 48%-nin isə icrası gözlənilir.1 yanvar 2019-cu il 

tarixinə “Milli iqtisadiyyat perspektivi üzrə SYX ”nin 47%-i, “Maliyyə xidmətlərinin 

inkişafına dair SYX ”nin 64%-i, “Kənd təsərrüfatı məhsullarının istehsalına və 

emalına dair SYX” nin 37%-i, “Telekommunikasiya və informasiya 

texnologiyalarının inkişafına dair  SYX” nin 50%-i,  “İxtisaslaşmış turizm 

sənayesinin inkişafına dair SYX ” nin 30%-i icra edilib 

(https://vergiler.az/news/economy/2024.html). 

https://vergiler.az/news/economy/2024.html

Milli iqtisadiyyat perspektivi üzrə SYX qısamüddətli, ortamüddətli və 

uzunmüddətli dövrləri əhatə edir və 2020-ci ilədək olan dövr üçün inkişaf strategiyası 

və tədbirlər planını , 2025-ci ilədək olan dövr üçün uzunmüddətli baxışı və 2025-ci 

ildən sonrakı dövr üçün isə hədəf baxışı özündə birləşdirir. ( “Strateji Yol Xəritəsi”, 2016). 

Birinci mərhələdə qısa müddətdə milli  iqtisadiyyata  mənfi təsirlərin qarşısını 

almaq, ölkə iqtisadiyyatını mənfi şoklardan qorumaq nəzərdə tutulur.  

İkinci mərhələdə iqtisadiyyatın rəqabətqabiliyyətinin artırılmasına yönəldilmiş 

tədbirlər həyata keçiriləcək.  

Üçüncü mərhələdə isə yüksək texnologiyalara əsaslanan iqtisadiyyatın 

formalaşdırılmasına  istiqamətlənmiş tədbirlər həyata keçiriləcək. Burada isə əsas 

məqsəd əhalinin həyat səviyyəsinin və insan inkişaf indeksinin yüksəldilməsidir.  

Strateji yol xəritəsində  ÜDM-in orta illik real artımının 2025-ci ilə qədər 3%-

dən çox olması və 450 mindən artıq yeni iş yerlərinin yaradılması nəzərdə tutulur. 

Qeyd edilən yeni iş yerlərinin yaradılması 3 mühüm amilin nəticəsində mümkün 

olacaq. Bu amillərə aşağıdakılar aiddir: 

- Strateji yol xəritəsində nəzərdə tutulan tədbirlər; 

- Digər əlavə tədbirlər; 

- Ölkədə ümumi iqtisadi mühitin yaxşılaşmasının təsirilə yüksək iqtisadi  artım sürətinə 

nail olunması. 

Strateji yol xəritəsində nəzərdə tutulan tədbirlərin reallaşdırılması nəticəsində 4 

hədəfə nail olunması gözlənilir. Bu hədəflər aşağıdakılardır: 

- 2025-ci ilə qədər iqtisadiyyatın qeyri-neft sahələrinə yönəldilmiş birbaşa 

investisiyaların qeyri- neft ÜDM-də payının 4%-ə çatdırılması nəzərdə tutulub. Bu 

göstərici strateji yol xəritəsi təsdiqləndikdə 2,6% olmuşdur. 

- 2025-ci ilə qədər iqtisadiyyatın qeyri-neft sektoru üzrə ixracın  adambaşına 

450$-a çatdırılması hədəflənib. Bu göstərici 2015-ci ildə  170$ olub. 

- 2025-ci ilə qədər ticari əmtəə və xidmətlər sahəsində 150 minə qədər yeni iş 

yerlərinin yaradılması; 

- Azərbaycan Respublikasının dövlət büdcəsinin Dövlət Neft Fondunun 

transfertlərindən asılılığının azaldılması. 

Göstərilən hədəflərə çatmaq üçün Strataeji yol xəritəsində nəzərdə tutulan 

tədbirlərin uğurla həyata keçirilməsi vacibdir, həmçinin bu tədbirlərin davamlı olaraq 

həyata keçirilməsi, iqtisadiyyatın müxtəlif sahələrinə cəlb edilən investisiyaların 

artırılması tələb olunur. Proqnozlara görə, 2020-ci ilə qədər nəzərdə tutulan tədbirlərin 

reallaşdırılması üçün iqtisadiyyata təqribən 27 mlrd. manat investisiya yatırılması 

tələb olunur. Bu məbləğ dövlət mənbələri və yerli və xarici özəl mənbələr hesabına 

təmin ediləcək.         

Strateji yol xəritəsində 4 mühüm strateji məqsəd müəyyən edilmişdir.  Birinci 

strateji məqsəd fiskal dayanıqlılığın gücləndirilməsi və davamlı monetar siyasətin 

qəbul edilməsi, ikinci strateji məqsəd özəlləşdirmə və dövlət mülkiyyətində olan 

müəssisələrlə bağlı islahatların həyata keçirilməsi, üçüncü strateji məqsəd İnsan 

kapitalının inkişaf etdirilməsi, dördüncü strateji məqsəd biznes mühitinin inkişaf 

etdirilməsi kimi müəyyən edilmişdir.  

Birinci məqsədə nail olmaq üçün dövlət fiskal siyasətin çərçivələrini 

müəyyənləşdirməyin və təbii resurs satışından əldə olunan gəlirləri qənaətlə 

xərcləməkdən əlavə, təbii resursların düzgün istifadəsi üzərində nəzarəti 

gücləndirməyin önəmini vurğulayaraq bu istiqamətdə müxtəlif işlər həyata keçirir. 

Təbii resurslardan səmərəli və qənaətlə istifadə edilməsi zərurəti onların  tükənən 

olması ilə bağlıdır. Dövlətin hesablamalarına əsasən ölkəmizin neft-qaz ehtiyatları 

S.Ərəbistanı, İran, Qazaxıstandakı ehtiyatlardan tez tükənə bilər. Bundan başqa orta 

və hətta uzunmüddətli dövrdə heç kim neftin qiymətinin kəskin şəkildə artacağını 

düşünmür. Burada isə köməyə “qızıl qayda” prinsipi gəlir. “Qızıl qayda” prinsipinə 

əsasən neft gəlirlərindən yalnız müəyyən bir hissə xərclənə biləcək, qalanı isə Dövlət 

Neft Fondunda(SOFAZ) saxlanılacaq. Dövlət Neft Fonda ölkə daxili özəl 

investisiyalara təsir edə bilməsin deyə, yalnız xaricdə sərmayə qoyacaq. 

Hal-hazırda Dövlət Neft Fondunun xəzinəyə yönəltdiyi vəsaitin miqdarı neftin 

qiymətindən asılı olaraq müəyyən edilir. “Qızıl qayda” prinsipinin tətbiqi bu miqdarı 

sabitləşdirməyə və büdcəyə yalnız məyyən bir miqdar yönəltməyə imkan verəcək. 

Belə olan halda onun həcmi neftin qiymətindən asılı olmayacaq. Eyni zamanda neftin 

qiyməti aşağı olduqda, dövlət xərclərini azaltmağa məcbur olmayacaq. 

“Qızıl qayda” prinsipindən müxtəlif ölkələrdə istifadə edilir. Məsələn,Norveçin 

Neft Fondu, Dövlət Təqaüd Fondu öz gəlirlərinin hər il yalnız 4%-ni dövlət büdcəsinə 

yönəldə bilər. Bu baxımdan Azərbaycan hökuməti də dünya təcrübəsini araşdıraraq 

dövlət büdcəsinə transfertlərin məhdudlaşdırılmasının 4 variantına baxır, Norveçin 

tətbiq etdiyi metod da bunlardan biridir.  

Birinci məqsəd üçün digər önəmli məsələ “ortamüddətli xərc çərçivəsi”nin 

müəyyən edilməsidir. Onların əsasında illik büdcə formalaşdırılır. Burada əsas 

məqam odur ki, bu çərçivələr büdcə vəsaitlərini müxtəlif sektorlar arasında düzgün 

bölünməsinə imkan verir.  

Qeyd etdiyimiz kimi ikinci məqsəd özəlləşdirmə və dövlət mülkiyyətində olan 

müəssisələrlə bağlı islahatların keçirilməsini nəzərdə tutur. “Strateji yol xəritəsin”ə 

əsasən “Dövlət əmlakının özəlləşdirilməsi haqqında” yeni qanun layihəsi hazırlanır. 

Üçüncü məqsəd, yəni ölkədə insan kapitalının inkişaf etdirilməsi üçün “Strateji 

yol xəritəsi” ölkədə təhsilin keyfiyyətinin artırılmasını nəzərdə tutur. Sözsüz ki, təhsil 

almaq mühüm bir məsələdir. Lakin ən əsas məsələ ali məktəb məzunlarının işlə təmin 

olunmasıdır. Bununla əlaqədar ölkəmizdə işədüzəlmə mərkəzləri yaradıla bilər. 

Strateji yol xəritəsində nəzərdə tutulan tədbirlərin reallaşması nəticəsində 

iqtisadiyyatın inkişafı stimullaşacaq, qeyi-neft sektorunun inkişafı təmin ediləcək, 

işsizlik azalacaq ümumilikdə ölkənin iqtisadi inkişafı sürətlənəcəkdir. 

Qeyri-neft sektorunun inkişafı eyni zamanda  “Azərbaycan 2020: Gələcəyə 

Baxış İnkişaf Konsepsiyası”nda da diqqət mərkəzində saxlanılmışdır. Bu konsepsiya 

Azərbaycan Respublikası Prezidentinin  29 dekabr 2012-ci il tarixli Fərmanı ilə təsdiq 

edilmişdir.  

“Azərbaycan 2020: Gələcəyə Baxış İnkişaf Konsepsiyası”nın əsas məqsədi 

mövcud resursları və imkanları nəzərə almaqla ölkədə davamlı iqtisadi artıma nail 

olmaq, yüksək sosial rifah, qanunun aliliyi və səmərəli dövlət idarəetməsi, 

vətəndaşların hüquq və azadlıqlarının yüksək səviyədə təmin olunması kimi amillərlə 

səciyyələnən inkişafa nail olmaqdır. ( “ Azərbaycan 2020: Gələcəyə Baxış” İnkişaf 

Konsepsiyası). 

Konsepsiyada   hazırda qarşıda duran əsas vəzifənin iqtisadiyyatın 

diversifikasiyasını sürətləndirmək, qeyri-neft sektorunun yüksək inkişafına nail olmaq 

və bu inkişafı sonrakı illərdə də qoruyub saxlamaq, qeyri-neft məhsullarının ixrac 

potensialını artırmaq olduğu qeyd edilir. Konsepsiyada iqtisadiyyatın strukturunun 

təkmilləşdirilməsi və rəqabətqabiliyyətliliyinin artırılması nəticəsində qeyri-neft 

məhsullarının ixracının artmasına səbəb olacağı nəzərdə tutulur. 

Konsepsiyada göstərilmişdir ki,  iqtisadiyyatın şaxələndirilməsi, qeyri-neft 

sektorunun inkişaf etdiriliməsi, neft-qaz sektorunun modernləşdirilməsi alternativ 

enerji mənbələrindən istifadənin genişləndirilməsi, kənd təsərrüfatı sahələrinin inkişaf 

etdirilməsi və ərzaq təhlükəsizliyi probleminin həll edilməsi,iqtisadiyyata investisiya 

qoyuluşlarının artırılması, ticarət və xidmət sektorunun inkişafı, xarici ticarətin 

inkişafı və s. əsas prioritet istiqamətlərdir. 2020-ci ilə qədər olan dövr ərzində ümumi 

daxili məhsulun orta illik real artım tempinin 7%-dən çox olacağı nəzərdə 

tutulmuşdur. 

Konsepsiyada nəzərdə tutulmuş məqsədlərə nail olmaq üçün ölkənin mövcud 

imkanlarından daha səmərəli istifadə etmək, mövcud olan siyasi, iqtisadi, sosial 

resurslardan səmərəli istifadə etmək, ölkənin inkişaf potensialının artırılmasına şərait 

yaratmaq vacibdir. Bunları nəzərə alaraq, regionların inkişafına xüsusi diqqət 

yetirmək, regionların rəqabət üstünlüklərini nəzərə almaqla regional inkişaf 

mərkəzlərinin yaradılması və nəticədə regionlarda əhalinin yaşayış səviyyəsinin 

tarazlaşdırılması nəzərdə tutulur. 

Ölkədə qeyri-neft sektorunun inkişaf etdirilməsi dövət proqramalrında da diqqət 

mərkəzində saxlanılmışdır. Belə ki, 2002-2005ci illəri əhatə edən  “Kiçik və orta 

sahibkarlığın inkişafının Dövlət Proqramı” , 2005-2025-ci illər üzrə “ Neft və qaz 

gəlirlərinin idarə olunması üzrə uzunmüddətli strategiya”, 2008-2015-ci illəri əhatə 

edən “Yoxsulluğun azaldılması və davamlı inkişaf Dövlət Proqramı”, 2008-2015- ci 

illəri əhatə edən “ Əhalinin ərzaq məhsulları iləetibarlı təminatına dair Dövlət 

Proqramı”,  2010-2015-ci illər üzrə “ Turizmin inkişafına dair Dövlət Proqramı” və s. 

kimi proqramlarda qeyri-neft sektorunun inkişafı əsas prioritet olaraq göstərilmişdir. 

Regionların sosial-iqtisadi inkişafınana dair 2009-2013-cü illəri əhatə edən II 

Dövlət Proqramı I Dövlət Proqramının məntiqi davamı olaraq, əsas məqsədi ölkədə 

qeyri-neft sektorunun sürətli inkişafına nail olmaq, iqtisadiyyatın şaxələndirilməsinə 

və rəqabətqabiliyyətliliyinin artırılmasına, ölkədə yüksək həyat səviyyəsinə nail 

olmaq olmuşdur.  

2014-2018-ci illəri əhatə edən regionların sosial-iqtisadi inkişafına dair III 

Dövlət Proqramında da  əsas məqsəd olaraq qeyri-neft sektorunun inkişaf etdirilməsi, 

qeyri-neft məhsullarının ixracının artırılması, regionların inkişafı sahəsində həyata 

keçirilən tədbirlərin davam etdirilməsi göstərilmişdir. 

Dövlət proqramlarının həyata keçirildiyi 14 il ərzində (2004-2018) ÜDM 3,3 

dəfə, həmçinin qeyri-neft sektoru üzrə 2,8 dəfə artmışdır. 

Azərbaycan Respublikası Prezidentinin 29 yanvar 2019-cu il tarixli Fərmanı ilə 

“Regionların 2019-2023-cü illərdə sosial-iqtisadi inkişafına dair Dövlət proqramı”  

təsdiq edilmişdir. Bu proqramda da regionların iqtisadi inkişafının artırılması, 

yoxsulluğun azaldılması, yeni iş yerlərinin yaradılması və işsizlik probleminin 

azaldılması, qeyri-neft sektorunun inkişafı sahəsində həyata keçirilən tədbirlərin 

davam etdirilməsi əsas məqsəd olaraq müəyyən edilmişdir. 

Qeyri-neft sektorunun inkişaf etdirilməsi 2015-2020-ci illəri əhatə edən 

sənayenin inkişafına dair Dövlət Proqramında da öz əksini tapmışdır. Proqramın əsas 

məqsədləri kimi sənayenin strukturunun modernləşdirilməsi və təkmilləşdirilməsi, 

qeyri-neft məhsullarının ixrac potensialının artırılması, elmtutumlu istehsalın inkişaf 

etdirilməsi, ixtisaslı kadrların hazırlanması,  sənaye sahələrinin 

rəqabətqabiliyyətliliyinin artırılması göstərilmişdir. 

Azərbaycan Respublikasının Prezidenti İlham Əliyev tərəfindən 2014-cü ilin 

“Sənaye ili” elan edilməsi və bu sahədə həyata keçirilən tədbirlər qeyri-neft 

sektorunun inkişafı sahəsində mühüm rol oynamışdır. Belə ki, 2015-ci ilin I yarısında 

ölkədə 13mlrd. 276,5mln. manatlıq sənaye məhsulu istehsal edilmişdir, bu göstərici 

əvvəlki illə müqayisədə 3,8% çox olmuşdur. 

II FƏSİL. AZƏRBAYCANDA QEYRİ-NEFT SEKTORUNUN İNKİŞAFININ 

MÖVCUD VƏZİYYƏTİNİN    QİYMƏTLƏNDİRİLMƏSİ 

 

2.1. Qeyri-neft sənaye sahələrində tənzimləmənin əsas metodları və funksiyaları 

 XX əsrin sonlarından başlayaraq ölkəmizin beynəlxalq iqtisadi münasibətlər 

sisteminə inteqrasiyası istiqamətində həyata keçirilən tədbirlər sürətlə 

genişlənməkdədir. Belə ki, artıq ölkəmiz 120-dən çox dövlətlə beynəlxalq əlaqələr 

qurub. Bu əlaqələrin inkişafı nəticəsində xarici-iqtisadi fəaliyyətdən əhəmiyyətli 

dərəcədə gəlirlər əldə edilir ki, bu gəlirlər də tədiyyə balansında müsbət saldonun əldə 

edilməsində başlıca rol oynayır.  Azərbaycan dünya bazarına neft və neft məhsulları, 

həmçinin neft maşınqayırması məhsulları və kənd təsərrüfatı məhsullarının ixracını 

həyata keçirir. Bundan başqa alüminium və mis xammalının dünya bazarına 

çıxarılması ilə əlaqədar Azərbaycanın mövqeyi kifayət qədər möhkəmlənməkdədir. 

Azərbaycan Respublikasının beynəlxalq iqtisadi münasibətlər sisteminə 

inteqrasiyasının təmin edilməsində intensiv texnologiyaların ölkəyə daxil olması da 

mühüm əhəmiyyətə malikdir. Belə ki, artıq neft və neft maşınqayırması sahələrində 

yüksək texnologiyaların tətbiqi nəticəsində ölkəmiz dünya bazarında öz mövqeyini 

əhəmiyyətli dərəcədə möhkəmlətmişdir.  

Aparılan araşdırmalar göstərir ki, qloballaşma şəraitində qeyri-neft sektorunun 

dövlət tərəfindən tənzimlənməsinə ehtiyac vardır. Qeyri-neft sektorunun dövlət 

tərəfindən tənzimlənməsi istiqamətində həyata keçirilən tədbirlər iqtisadiyyatda 

alternativ ixrac potensialının formalaşdırılmasına mühüm təsir göstərir. Bu, xüsusilə 

qlobal iqtisadiyyatın böhranla üzləşdiyi şəraitdə mühüm əhəmiyyətə malikdir. Qeyri-

neft sahəsinin inkişafının dövlət tərəfindən tənzimlənməsinə istiqamətlənmiş tədbirlər 

iqtisadiyyatın neftdən asılılığının azaldılmasında mühüm tədbirlər planı ilə özünü 

büruzə verir. Bu tədbirlər planı iqtisadi dayanıqlılığın təmin edilməsinə şərait yaradır.  

Qeyri-neft sektorunun dövlət tərəfindən tənzimlənməsinin əsas məqsədi bu 

sektorda istehsal edilən məhsulun rəqabətqabiliyyətinin yüksəldilməsi üçün əlverişli 

şərait yaratmaqdır. Qeyri-neft sektorunda istehsal edilən məhsulun 

rəqabətqabiliyyətinin  artırılmasına bir sıra amillər təsir göstərir ki, bu amillərə 

aşağıdakıları aid etmək olar: 

- İlk növbədə məhsulun keyfiyyətinin alıcılar üçün əlyetərli və əlverişli xarakter 

daşıması; 

- Həmin sahələrdə qiymətlərin səviyyəsi tələbin səviyyəsini stimullaşdırmalıdır; 

- Məhsul istehsalının həcmi və assortimenti isteklakçıların ehtiyaclarına uyğun 

olmalıdır ( Məmmədov İ., 2012). 

 Qeyri-neft sektorunun inkişafının dövlət tərəfindən tənzimlənməsinin zəruriliyi 

ölkənin iqtisadi təhlükəsizliyinin təmin edilməsi ilə sıx əlaqədardır.  İqtisasdi 

təhlükəsizliyin təmin edilməsi iqtisadiyyatın dayanıqlığının möhkəmləndirilməsi və 

xarici rəqabətin mənfi təzahürlərinin neytrallaşdırılmasını özündə əksetdirir. Xarici 

rəqabətin əlverişsiz təsirlərinin effektiv şəkildə neytrallaşdırılması, xüsusilə qeyri-neft 

sektorunda mühüm əhəmiyyət kəsb edir. Bunun əsas səbəbi odur ki, iqtisadiyyatın 

liberallaşdırılması fonunda ölkəyə yüksək keyfiyyətli və rəqabətqabiliyyətli, həmçinin 

qiymətləri aşağı olan qeyri-neft məhsulları daxil olur. İstehlakçıların alıcılıq 

qabiliyyəti aşağı olduğu üçün əsasən ucuz məhsullara üstünlük verirlər. Belə bir 

şəraitdə xarici ölkələrdən idxal olunan qeyri-neft məhsulları ölkə daxilində kifayət 

qədər reallaşdırılmaq imkanlarına malik olurlar.  

 Qeyri-neft məhsullarının idxal edilməsi nəticəsində ölkənin iqtisadi 

təhlükəsizliyi daha çox zərər görür. Bu vəziyyəti zəruri edən amillərdən biri 

istehlakçıların maariflənmə səviyyəsinin və  alıcılıq qabiliyyətinin aşağı olması ilə 

əlaqədardır. Həmçinin bu prosesi səciyyələndirən cəhətlərdən biri də qeyri-neft 

sektorunun modernləşdirilməməsi ilə əlaqədardır. Ümumiyyətlə, hazırkı şəraitdə 

iqtisadiyyatın modernləşdirilməsi sahəsində həyata keçirilən tədbirlər mühüm 

əhəmiyyəti ilə seçilir. 

  Qeyri-neft sahələrinin inkişafının dövlət tərəfindən tənzimlənməsini zəruri edən 

faktorlardan biri də regional amillərlə bağlıdır. Qeyd etmək lazımdır ki, 

regionlarımızın əksəriyyəti qeyri-neft məhsullarının istehsalı üzrə ixtisaslaşmışdır. 

Belə ki, Azərbaycanın Sovet İttifaqına daxil olduğu dövrdə regionların əksəriyyəti 

kənd təsərrüfatı və emal sənayesinin inkişafı üzrə ixtisaslaşmışdır. Lakin Sovet 

İttifaqının dağılması nəticəsində emal sənayesi və kənd təsərrüfatı sahələrində kəskin 

şəkildə durğunluq  müşahidə edilmişdir. 1995-ci ildən etibarən isə həyata keçirilən 

tədbirlər nəticəsində kənd təsərrüfatında çoxukladlı iqtisadiyyat formalaşdırılmış və 

həmçinin kənd təsərrüfatında sahibkarlığın inkişaf etdirilməsi istiqmətində 

əhəmiyyətli tədbirlər həyata keçirilmişdir.  

 Qeyri-neft sektorunun dövlət tərəfindən tənzimlənməsi istiqamətində həyata 

keçirilən tədbirlərin zəruriliyi həmçinin regionların sosial-iqtisadi inkişafı baxımından 

mühüm rola malikdir. Beləliklə, regionların sosial-iqtisadi inkişafının təmin edilməsi 

qeyri-neft sahələrinin inkişafını obyektiv zərurətə çevirir. Məhz bu baxımdan dövlətin 

iqtisadi və sənaye siyasətinin reallaşdırılması, regionlarda qeyri-neft sahələrinin 

inkişafına istiqamətlənmiş tədbirlərin həyata keçirilməsilə nəticələnməlidir.  

 Qeyri-neft sektorunun inkişafının dövlət tərəfindən tənzimlənməsini zəruri edən 

amillərdən biri də müəssisələrin gəlirlərinin artırılması ilə bağlıdır. Hazırda 

respublikamızda demək olar ki, iqtisadiyyatın böyük hissəsi özəlləşdirilmişdir. Xüsusi 

mülkiyyətin üstün mövqe tutması azad rəqabətin formalaşdırılması üçün əlverişli 

şərait yaradır. Qeyri-neft sektoruna dövlət dəstəyinin artırılması sahibkarların 

gəlirlərinin artırılmasına gətirib çıxara bilər. Bu da həmin sahələrdə fəaliyyət göstərən 

sahibkarlıq qurumlarının həm daxili bazarda, həm də xarici bazarlarda mövqelərinin 

möhkəmləndirilməsi ilə nəticələnir ki, bu da yeni iş yerlərinin yaradılmasına əlverişli 

şərait yaradır ki, bu da dövlətin həyata  keçirdiyi iqtisasi, maliyyə və vergi siyasətinin 

müvəffəqiyyəti ilə səciyyələnir.   

 Qeyri-neft sektorunun inkişafının dövlət tərəfindən tənzimlənməsi tədbirləri 

vergiqoymanın təkmilləşdirilməsi prosesini özündə əks etdirir. Qeyri-neft sektoru 

sahələrinə vergi güzəştlərinin, vergi fasilələrinin tətbiq edilməsi həmin sahələrdə 

məhsul istehsalının və xidmət göstərilməsinin təkmilləşdirilməsi üçün əlverişli şərait 

yaradır. Bununla yanaşı dövlətin iqtisadi siyasəti qeyri-neft sektorunda fəaliyyət 

göstərən müəssisələrdə kapital resurslarına olan ehtiyacın optimal şəkildə 

ödənilməsinə xidmət etməlidir. Qeyri-neft sektoru sahələrində fəaliyyət göstərən 

müəssisələrin kapital resurslarına olan ehtiyaclarının effektiv şəkildə ödənilməsi 

bütövlükdə geniş təkrar istehsal prosesinin müvəffəqiyyətlə reallaşdırılması üçün 

əlverişli şərait yaradır. Həmin müəssisələrdə geniş təkrar istehsal prosesinin 

müvəffəqiyyətlə reallaşdırılması həmin məhsulların daxili bazar qiymətlərinin 

əlyetərli olmasına səbəb ola bilər. Qeyri-neft sahələrində istehsal edilən məhsulların 

daxili bazarda möhkəmlənməsi bu məhsullara olan ehtiyacın daxili istehsal hesabına 

ödənilməsinə gətirib çıxarır. Bu isə qeyri-neft sektorunda fəaliyyət göstərən 

müəssisələrdə sürətli əmtəə dövriyyəsinin həyata keçirilməsinə əlverişli imkanlar 

yaradır.  

 Müasir dövrdə ölkəmizdə qeyri-neft sektorunun dövlət tənzimlənməsinə 

yönəlmiş tədbirlərin həyata keçirilməsi elmi texniki tərəqqinin ən yeni nailiyyətlərinin 

istehsala tətbiq edilməsi və bu sahədə müştərək müəssisələrin yaradılması ilə 

xarakterizə edilməlidir. Bu sektorda müştərək müəssisələrin yaradılması həmin 

məhsulların təkcə  daxili daxili bazarda deyil,  həm də xarici bazarlarda effektiv 

şəkildə reallaşdırılmasına əlverişli imkanlar yarada bilər.  

 Qeyri-neft sektorunun inkişafı üçün dövlət tərəfindən həyata keçirilən 

tədbirlərdən biri də vergi güzəştlərinin tətbiq edilməsidir. Vergi güzəştləri müəyyən 

zaman müddətində dövlət büdcəsinə vergi daxilolmalarının azalmasına səbəb olsa da, 

qeyri-neft sektorunun inkişafı nəticəsində qeyri-neft məhsullarına olan             

təlabatın yerli istehsal hesabına ödənilməsi üçün əlverişli imkanlar yarada bilər.         

Bu da ölkənin iqtisadi təhlükəsizliyinin təmin olunmasında mühüm rola malikdir.  

Qeyri-neft sektoruna dövlət dəstəyi yerli sənaye sahələrinin yaradılması 

istiqamətində önəmli addım hesab olunur. Xüsusilə də yerli sənayenin yaradılması 

məşğulluğun təmin edilməsinə əlverişli imkanlar yaradır. Bu isə regionlarda ÜDM-in 

artırılması üçün geniş imkanlar yaradır. Bütün bunlara görə də ölkəmizdə              

qeyri-neft sektorunun inkişafına yönəldilmiş tədbirlərin reallaşdırılması dövlət 

tənzimlənməsinin prioritet istiqamərlərindən biri hesab olunur.  

 Qeyri-neft sektorunun dövlət tərəfindən tənzimlənməsinə makroiqtisadi, 

regional və müəssisələrin maraqları baxımından yanaşılmalıdır. Bununla əlaqədar 

qeyri-neft sektorunun tənzimlənməsinin aşağıdakı istiqamətlərinə daha çox diqqət 

yetirilməlidir: 

- İstehsalın və iqtisadiyyatın diversifikasiyası; 

- Alternativ ixrac strukturunun yaradılması; 

- İqtisadiyyatın neftdən asılılığının azaldılması; 

- Ölkənin iqtisadi təhlükəsizliyinin təmin olunması; 

- Yoxsulluq səviyyəsinin azaldılması; 

- Regionların sosial-iqtisadi inkişafının təmin edilməsi; 

- Həm sahənin, həm də məhsulun rəqabətqabiliyyətliliyinin artırılması; 

- Elmi-texniki tərəqqinin ən yeni nailiyyətlərinin qeyri-neft sektoru 

müəssisələrində tətbiqi; 

- İnvestisiya təminatının yüksəldilməsi; 

- Məhsul innovasiyasının stimullaşdırılması və genişləndirilməsi; 

- Vergi güzəştlərinin tətbiq edilməsi və vergiqoyma sisteminin 

təkmilləşdirilməsi; 

- Sahibkarlığın inkişaf etdirilməsi; 

- Ekoloji tarazlığın təmin olunması; 

- Sosial infrastrukturun yaradılması; 

- Qeyri-neft sektoru sahələtində İnformasiya Kommunikasiya Texnologiyalarının 

geniş tətbiq olunması və sahələr üzrə Vahid İnformasiya Mərkəzlərinin yaradılması. 

Yuxarıda qeyd edilənləri ümumiləşdirərək, qeyri-neft sektorunun inkişafının 

dövlət tənzimlənməsi funksiyalarını aşağıdakı kimi göstərmək olar: 

- Dövlət əmlakının idarə edilməsi; 

- Maliyyə - iqtisadi siyasəti; 

- İnvestisiya siyasəti; 

- İnnovasiya siyasəti. 

Müasir dövrdə innovasiya siyasəti qeyri – neft sektorunun inkişafının dövlət 

tərəfindən tənzimlənməsinin ən önəmli prioritetlərindən birini təşkil edir. İnnovasiya 

siyasəti yeni məhsul və xidmətlərin istehsalını, ən yeni texnologiyaların tətbiqini 

özündə əks etdirir. Bu isə məhsulların rəqabətədavamlılığının artırılmasının başlıca və 

ilkin şərtlərindən biri hesab edilir (Məmmədov İ., 2012). 

 Qeyri-neft sektorunun dövlət tərəfindən tənzimlənməsinin funksional sxemi 

aşağıda göstərilmişdir: (Sxem1) 

Sxem1-dən göründüyü kimi qeyri-neft sektorunun inkişafının dövlət 

tənzimlənməsi funksiyaları içərisində ən çox üstünlüyü iqtisadi mexanizmlər təşkil 

edir. Qeyri-neft sektorunun dövlət tənzimlənməsi həm də əlverişli struktur siyasəti ilə 

rallaşdırılır və əsasən dövlət sifarişi yolu ilə qeyri-neft sektorunda faəliyyət göstərən 

müəssisələrin yerləşdirilməsini nəzərdə tutur. Maliyyə-iqtisadi siyasəti isə əlverişli 

maliyyə-kredit sisteminin yaradılmasına istiqamətlənir və infliyasiya          

tədbirlərinin həyata keçirilməsi vasitəsilə makroiqtisadi vəziyyətin    

sabitləşdirilməsinə əlverişli imkanlar yaradır. Bununla yanaşı müəssisələrin maliyyə 

imkanlarının yaxşılaşdırılmasında vergi güzəştlərinin tətbiqi də əhəmiyyətli vasitə 

hesab olunur. 

Qeyri-neft sektorunun dövlət tənzimlənməsinin istiqamətlərindən biri də əlverişli 

investisiya siyasətinin həyata keçirilməsidir. Bu siyasət dövlətin investisiya        

siyasəti vasitəsilə qeyri-neft sektorunda əlverişli mühitin formalaşdırılmasına 

əsaslanır. Müasir dövrdə həm yerli, həm də cəlb edilmiş investisiyaların 

stimullaşdırılması qeyri-neft sektorunun inkişaf etdirilməsində əlverişli mənbə hesab 

olunur. Buna görə də investisiyalara təminat verilməsi əsas şərtlərdən biri hesab 

olunur. Təbii ki, xarici investisiyalara dövlət tərəfindən təminat verilməsi , xarici 

investisiyaların qeyri-neft sektoruna cəlb edilməsinin ilkin şərtlərindən biri kimi çıxış 

edir. 

Sxem1: Qeyri-neft sektorunun dövlət tənzimlənməsinin funksional sxemi 

 

 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 
Mənbə: (Məmmədov İ., 2012). 

Qeyri-neft sektorunun tənzimənməsinin funksiyaları 

Dövlət 

mülkiyyətində 

fəaliyyət göstərən 

müəssisələrin idarə 

edilməsi 

Maliyyə-

iqtisadi 

siyasət 

İnvestisiya 

siyasəti 
 

İnnovasiya 

siyasəti 

 

Səmərəli 

idarəetmə 

strukturlarının 

yaradılması, 

dövlət 

sifarişlərinin 

yerləşdirilməsi 

Səmərəli maliyyə 

kredit sisteminin 

yaradılması,  

Antiinfliyasiya 

tədbirlərinin 

həyata 

keçirilməsi, vergi 

güzəştlərinin 

verilməsi 

 

Səmərəli dövlət 

investisiya 

sisteminin 

formalaşdırılması, 

xüsusi və 

cəlbedilmiş 

investisiyaların 

stimullaşdırılması, 

investisiyaların 

təminat sistemi 

Elm və texnikanın 

inkişafı ilə bağlı dövlət 

proqramlarının 

hazırlanması. Elmin 

inkişafı ilə bağlı maliyyə 

stimullarının 

yaradılması. Yeni elm və 

texnologiyanın tətbiqinin 

iqtisadi vasitələrlə 

stimullaşdırılması 

Təsir obyektləri, o cümlədən müəssisələr: 

- əmtəələrin ixtisaslaşması; 

- səmərəli fəaliyyət; 

- prioritet istiqamətlər; 

- milli təhlükəsizliyin təmin edilməsi. 

Yardımların əldə edilməsi məqsədilə qeyri-neft sektorunda fəaliyyət göstərən müəssisələrə 

tələblər: 

- Yerli əmtəəvə xidmətlər bazarında aktiv iştirak; 

- Dövlət büdcəsinin formalaşmasında aktiv iştirak; 

- Milli təhlükəsizliyin təmin edilməsi ilə bağlı problemlərin həllində iştirak; 

- Elmi-texnikiperspektivlərin formaladırılması; 

- Dövlət mülkiyyətində olan müəssisələrin nizamnamə kapitalının mövcudluğu 

Dövlət tənzimlənməsinin əsas istiqamətlərindən biri də innovasiya siyasətinin 

həyata keçirilməsidir. İnnovasiya siyasəti elm və texnikanın ən yeni nailiyyətlərinin 

istehsala tətbiqini nəzərdə tutur. Dövlətin həyata keçirdiyi tənzimləmə vasitələri elmi-

texniki tərəqqinin yeni nailiyyətlərinin istehsalda tətbiqinin stimullaşdırılmasını 

nəzərdə tuturki, bu da əsas stimullaşdırma vasitələrini əks etdirir. Stimullaşdırma 

vasitələri isə iqtisadi vasitələrə əsaslanır və bu mexanizmlər yeni məhsulların və 

xidmətlərin bazara çıxarılmasına birbaşa təsir edir.  

 Ümumiyyətlə, müasir dövrdə qeyri-neft sektorunun dövlət tənzimlənməsi yeni 

bazarlara daxilolma imkanlarının əldə edilməsinə, dövlət büdcəsindən lazımi dəstəyin 

göstərilməsinə, elmi-texniki imkanların formalaşdırılmasına əsaslanır. Bütün bunlar 

isə qeyri-neft sektorunun ölkənin iqtisadi təhlükəsizliyinin təmin edilməsində rolunun 

artmasına gətirib çıxarır. 

 

2.2. Azərbaycanın qeyri-neft sektorunda ixrac və idxal üzrə                                 

əsas göstəricilərin təhlili 

 Müasir dövrdə qloballaşma prosesləri şəraitində beynəlxalq əmək bölgüsü 

prosesinin dərinləşməsi intensivləşməkdədir.  Bu şəraitdə milli iqtisadi maraqların 

qorunması, milli iqtisadiyyatların inkişafının modelləşdirilməsi, iqtisadiyyatın 

diversifikasiyalaşdırılması, milli iqtisadiyyatın bir sahədən asılılığının azaldılması 

kimi vəzifələr ortaya çıxır. Şübhəsiz ki, bu vəzəfələrin səmərəli şəkildə yerinə 

yetirilməsində dövlətin iştirakı, dövlətin müdaxiləsi və səmərəli iqtisadi siyasətin 

formalaşdırılması mühüm əhəmiyyət kəsb edir. Müxtəlif dövrlərdə dövlətin iqtisadi 

prosesləri tənzimləməsi, iqtisadi proseslərə müdaxiləsi üzrə elmi baxışlar, 

nəzəriyyələr formalaşmışdır. Klassik iqtisadçı Adam Smit öz tədqiqtlarında dövlətin 

iqtisadi proseslərə müdaxiləsi problemlərinə böyük yer vermişdir. A.Smit “Mütləq 

üstünlüklər” nəzəriyəsində dövlətin beynəlxalq iqtisadi proseslərdə, beynəlxalq əmək 

bölgüsündə və milli iqtisadiyyatın beynəlmiləlləşməsi prosesində iştirakının bir sıra 

vacib tərəflərinə aydınlıq gətirmişdir. Adam Smit xarici ticarətin beynəlxalq əmək 

bölgüsü prosesinə, ixtisaslaşmaya əsaslandığının əhəmiyyətli olduğunu nəzəri 

cəhətdən əsaslandırmışdır. Ümumilikdə xarici ticarətə  ixrac-idxal əməliyyatlarının 

cəmi kimi baxılsa da, hər bir ölkə çalışır ki, daha çox məhsul ixrac etsin və ölkəyə 

daha  çox gəlir gətirsin. Bununla yanaşı, ixrac potensialının artırılması və ixracın 

həvəsləndirilməsi dövlətin tənzimləmə alətləri ilə elə təşkil edilməlidir ki,xarici ticarət 

dövriyyəsi real milli ehtiyatlar və potensial əsasda formalaşsın və daha səmərəli 

nəticələr əldə edilsin.  

 Çox vaxt tədqiqatçılar hər hansı hasilat sənayesinin dominant mövqe tutduğu 

ölkələrdə , həmin sahə üzrə beynəlxalq əmtəə bazarlarında  xammal satışı üzrə 

ixtisaslaşmasının ciddi təhlükə olduğunu qeyd edirlər. Bununla əlaqədar “Holland 

sindormu” adlanan problem də məlumdur. Buna görə də dövlət tərəfindən hasilat 

sənayesindən əldə edilən xammalın dünya bazarına çıxarılması və ixracın 

tənzimlənməsi, qeyri-neft sektoru üzrə ixrac potensialından istifadənin tənzimlənməsi 

probleminə adekvat mexanizmlərin hazırlanması mühüm əhəmiyyət kəsb edir.  

 İxrac potensialından səmərəli istifadə ilə əlaqədar rus əsilli ABŞ iqtisadçısı, 

Nobel mükafatı laureatı V.Leontyev “Leontyev effekti” əsərində qeyd edir ki, inkişaf 

etmiş bazar iqtisadiyyatlı ölkələr xammal və yarımfabrikatları idxal etməli, 

əməktutumlu hazır məhsulları isə ixrac etməlidir. Hazırda bu nəzəriyyənin əsas 

aktuallığı hazır məhsulların ixracının artırılması, ixrac potensialının genişləndirilməsi 

dövlət tərəfindən müxtəlif tənzimləmə alətləri ilə stimullaşdırılır. 

Ölkəmizdə istehsal olunan qeyri-neft məhsulları, o cümlədən kimya sənayesi 

məhsulları, elektrik avadanlıqları və maşınları, onların hissələri, tikinti materialları, 

toxuculuq məmulatları, heyvandarlıq və bitkiçilik məhsulları və s. kimi məhsullar 

dünyanın müxtəlif ölkələrinə ixrac edilir. Göründüyü kimi ölkəmiz təbii 

resurslarından səmərəli istifadə etməklə iqtisadiyyatını şaxələndirir və ildən –ilə 

iqtisadiyyatın neftdən asılılığını azaldır. 

 Qeyri-neft sektoru yüksək ixrac potensilına malik olmasına baxmayaraq ölkə 

iqtisadiyyatında təqribən 9%-lik paya sahibdir. Bu qeyri-neft sektorunun real 

imkanlarına adekvat deyil. Cədvəl 1-də ( Əlavə 1., səh.87) mal qrupları üzrə 2019-cu 

il üçün ixrac,idxal və onların müvafiq olaraq ümumi ixrac və ümumi idxalda xüsisi 

çəkisi veilmişdir. 

Cədvəl 1-dən ( Əlavə 1., səh.87)  də göründüyü kimi ölkənin ixracında əsas yeri 

mineral məhsulların ixracı tutur. Belə ki, 2019-cu ildə mineral məhsulların ixracı 17 

852 667 min ABŞ dolları təşkil edib. Bu isə 2019-cu il üzrə  ümumi ixracın 90,9%-ni 

təşkil edib. Mineral məhsulların içərisində isə əsas yeri neft və neft məhsullarının 

ixracı tutur. Qeyri-neft məhsullarının ümumi ixracda xüsusi çəkisi 9,1% təşkil edir. 

Cədvəl 1-ə ( Əlavə 1., səh.87)  diqqət etsək, ölkənin idxalında əsas yeri maşınlar, 

mexanizmlər, aparatura, elektrotexniki avadanlıqlar,  az qiymətli metallar və onlardan 

hazırlanan məmulatlar, kimya sənaye məhsulları, mirvari, qiymətli daşlar və metallar, 

onlardan hazırlanan məmulatlar, quru nəqliyyat vasitələri, uçan aparatlar, üzən 

nəqliyyat vasitələri tutur. 

 Bir çox iqtisadçıların fikirlərinə görə qeyri-neft sektoru üzrə ixrac, idxalda o 

cümlədən qeyri-neft sektoru üzrə istehsalda bir sıra problemlər vardır. İqtisadçı Vahid 

Əhmədovun fikirlərinə əsasən “Hökumət qeyri-neft sektorunun inkşaf etdirməlidir. 

Azərbaycanın yeganə çıxış yolu budur. Amma bu azmış kimi qeyri-neft sektorunun 

istehsal etdiyi məhsullar bir çox hallarda standart və keyfiyyətcə özünün dünyadakı 

analoqları ilə rəqabətə girə bilmir. İdxal olunan və Azərbaycanda analoqu olan 

məhsullar ucuz başa gəldiyindən istehlakçılar onu almağa üstünlük verirlər. Eyni 

zamanda iş adamları həmin məhsulları ölkədə istehsal etmək əvəzinə onların idxalı və 

ticarəti ilə məşğul olurlar.” (Osman Nuri Aras, Süleymanov E., Zeynalov A., 2010). 

Cədvəl 2-də 2010-2018-ci illər ərzində Azərbaycanın xarici ticarət dövriyyəsi və 

xarici ticarət dövriyyəsinin neft və qeyri-neft sektoru üzrə bölgüsü verilmişdir. 

Cədvəldən də göründüyü kimi 2018-ci ildə xarici ticarət dövriyyəsi 30923,6 mln. 

ABŞ dolları təşkil edib. Xarici ticarət dövriyyəsinin 12324,3 mln.ABŞ dolları qeyri-

neft sektorunun, 22345,3 mln.ABŞ dolları isə neft sektorunun payına düşüb.  

 



41 
 

Cədvəl 2: Xarici ticarət dövriyyəsi 

                                                                                                                                 Mln. ABŞ dolları 

İllər 
Xarici ticarət 

dövriyyəsi 

Qeyri-neft 

sektoru 
Faizlə Neft sektoru Faizlə 

2010 27960.8 7775.5 27.8 20185.3 72.2 

2011 36326.9 11152.8 30.7 25174.1 69.3 

2012 33560.9 11215.6 33.4 22345.3 66.6 

2013 34687,9 12314.9 35.5 22373 64.5 

2014 31016.3 10541.1 34 20475.2 66 

2015 21945.8 10606.5 48.3 11339.3 51.7 

2016 21946.7 9392.4 42.8 12554.3 57.2 

2017 24103.3 9855.3 40.9 14248 59.1 

2018 30923.6 12324.3 39.8 18599.3 60.2 

Mənbə:Cədvəl ARDSK-nın məlumatları əsasında müəllif tərəfindən hazırlanmışdır.  

(https://www.stat.gov.az/source/trade/). 

    

Neft və qeyri-neft sektoru üzrə xarici ticarət dövriyyəsinin ümumi xarici ticarət 

dövriyyəsində payı qrafik 1-də verilmişdir. Qrafikdən də  göründüyü kimi 2018-ci 

ildə xarici ticarət dövriyyəsinin 39,8%-i qeyri-neft sektoru, 60,2%-i isə neft 

sektorunun payına düşüb. 

 
Qrafik1: Neft sektoru və qeyri neft sektoru üzrə xarici ticarət dövriyyəsinin ümumi xarici 

ticarət dövriyyəsində payı 

Mənbə: Qrafik ARDSK-nın məlumatları əsasında müəllif tərəfindən hazırlanmışdır. 

(https://www.stat.gov.az/source/trade/). 

https://www.stat.gov.az/source/trade/

Aşağıdakı cədvəldə 2010-2019-cu illər üzrə Azərbaycanın ümumi ixracı, qeyri-

neft sektoru üzrə ixracı və qeyri-neft sektoru üzrə ixracın ümumi ixracda payı 

göstərilmişdir. Qrafik 2- də isə 2010-2019-cu illər üzrə qeyri-neft sektoru üzrə ixracın 

ümumi ixracda payının dinamikası əks etdirilmişdir. 

 

Cədvəl 3:Qeyri-neft sektoru üzrə ixrac həcmi 

                                                                                                                                   Mln. ABŞ dolları 

 Ümumi ixrac 
Qeyri-neft sektoru    

üzrə ixrac 
Xüsusi çəkisi 

2010 21360,2 1250,01 5,9 

2011 26570,9 1481,6 5,8 

2012 23907,9 1648,8 6,9 

2013 23975,4 1745,6 7,3 

2014 21828,6 1651,4 7,6 

2015 12729,1 1542,1 12,1 

2016 13457,6 1187,4 8,8 

2017 15319,9 1452,8 9,5 

2018 19458,6 1584,01 8,1 

2019 19 635.58 1954 9,9 

Mənbə: Cədvəl ARDSK-nın və İqtisadi İslahatların Təhlili və Kommunikasiya Mərkəzinin  

məlumatları əsasında müəllif tərəfindən hazırlanmışdır.  

(https://www.stat.gov.az/source/trade/)., 

(http://www.iqtisadiislahat.org/store//media/documents/ixrac_icmali/2020/01_ExportReview-

2020.pdf)  

 

Yuxarıdakı cədvəldən və qrafik 2-dən də göründüyü kimi 2019-cu ildə qeyri-neft 

sektoru üzrə ixrac 1954 mln. ABŞ dolları təşkil edib, bu isə ümumi ixracın 9,9%-nə 

bərabər olub.  

 

https://www.stat.gov.az/source/trade/)
http://www.iqtisadiislahat.org/store/media/documents/ixrac_icmali/2020/01_ExportReview-2020.pdf
http://www.iqtisadiislahat.org/store/media/documents/ixrac_icmali/2020/01_ExportReview-2020.pdf

Qrafik2: Qeyri-neft sektoru üzrə ixracın ümumi ixracda payı (%) 

 
Mənbə: Qrafik ARDSK-nın və İqtisadi İslahatların Təhlili və Kommunikasiya Mərkəzinin    

məlumatları əsasında müəllif tərəfindən hazırlanmışdır.  

(https://www.stat.gov.az/source/trade/). 

(http://www.iqtisadiislahat.org/store//media/documents/ixrac_icmali/2020/01_ExportReview-

2020.pdf).  

 

Qrafik 2-dən də göründüyü kimi 2010-2019-cu illər üzrə qeyri-neft sektoru üzrə 

ixracın ümumi ixracda payında müəyyən qədər dəyişiklik baş verib.  Belə ki, 2010-cu 

ildə qeyri-neft sektoru üzrə ixracın ümumi ixracda payı 5,9% idisə, 2019-cu ildə bu 

göstərici 9,9% təşkil edib.  

Yuxarıdakı təhlildən də göründüyü kimi ümumi ixracda qeyri-neft sektorunun 

payı neft sektoru ilə müqayisədə aşağıdır. Ona görə də qeyri-neft məhsullarının 

ixracının artırılması sahəsində daha effektiv tədbirlərin həyata keçirilməsi zəruridir. 

Bu tədbirlər qeyri-neft sektorunun investisiya təminatının əhəmiyyətli dərəcədə 

yaxşılaşdırılması hesabına innovasiya proseslərinin səmərəli təşkilinin aşağıdakı 

istiqamətlərinə yönəldilməlidir: 

- Emal sənayesi müəssisələrinin ən azı 50%-i həm daxili, həm də xarici 

investisiyalar cəlb etməklə əsaslı şəkildə yenidən qurulmalı; 

- Qeyri-neft sektorunun əsas sahələri üzrə uzunmüddətli innovasiya 

proqramlarının hazırlanması və həyata keçirilməsi; 

https://www.stat.gov.az/source/trade/
http://www.iqtisadiislahat.org/store/media/documents/ixrac_icmali/2020/01_ExportReview-2020.pdf
http://www.iqtisadiislahat.org/store/media/documents/ixrac_icmali/2020/01_ExportReview-2020.pdf

- Müasir texnologiyalardan geniş istifadə etməklə qeyri-neft sektorunda mövcud 

idarəetmə strukturu təkmilləşdirilməli; 

- Qeyri-neft sektoru müəssisələrində səmərəli innovasiya layihələri həyata 

keçirməklə yeni məhsul istehsalı həyata keçirilməli və onların ixrcı stimullaşdırılmalı; 

- Xammal, enerji, material resurslarına qənaət edilməli, sertifikatlaşdırma prosesi 

təkmilləşdirilməli; 

- Məhsulun rəqabətqabiliyyətliliyinin artırılması məqsədilə keyfiyyətə nəzarət 

sisteminin təkmilləşdirilməsi.  

Qeyd edilən tədbirlərin daha uğurlu həyata keçirilməsi məqsədilə qeyri-neft sektoru 

üzrə Məqsədli İnkişaf Konsepsiyasının işlənib hazırlanmasına                             

ehtiyac duyulur ( Abbasov İ., Əliyev T., 2018). 

 Dövlət Gömrük Komitəsinin məlumatlarına görə 2019-cu ilin yanvar –noyabr 

aylarında ölkəmizin ixracı 18,3 mlrd. dollar təşkil edib. Bu göstərici 2018-ci ilin 

müvafiq dövrü ilə müqayisədə 365 mln. dollar və ya 2% artmışdır. Bu müddət ərzində 

qeyri-neft sektoru üzrə ixrac 1milyard 781 milyon dollar təşkil etmişdir.  2019-cu ilin 

11 ayı ərzində qeyi-neft sektoru üzrə ixrac 2018-ci ilin müvafiq dövrü ilə müqayisədə 

249 mln. dollar və ya 16% artmışdır (Azərbaycan Respublikası Dövlət Gömrük Komitəsi, 

Azərbaycan Respublikası Xarici Ticarətinin Gömrük Statistikası, Hesabat dövrü: 01.01.2019 – 

31.12.2019). 

Ölkədə qeyri-neft sektorunun inkişafı, o cümlədən qeyri-neft məhsullarının 

ixracının artırılması istiqamətində müxtəlif tədbirlər həyata keçirilir.  Dövlət 

başçısının “Made in Azerbaijan” brendinin xarici bazarlarda təşviqi haqqında 5 

oktyabr 2016-cı il tarixli fərmanı ixracın genişləndirilməsi, ixrac potensiallı və 

rəqabətqabiliyyətli məhsulların artırılması istiqamətində mühüm rol oynayır. Fərmana 

əsasən,  beynəlxalq əhəmiyyətli sərgilərdə ölkəmizin “Made in Azerbaijan” vahid 

ölkə stendi ilə iştirakı təmin edilir, potensial ixrac ölkələrinə ixrac missiyaları təşkil 

olunur, Azərbaycan məhsulları xarici ölkə KİV-də reklam olunur. 

 Müasir dövrdə Azərbycan üçün qeyri-neft məhsulları üzrə ixracın yalnız 

həcminin artırılması deyil, eyni zamanda ixrac coğrafiyasının da şaxələndirilməsi 

mühüm əhəmiyyətə malikdir. Heç bir ölkə böhranlardan və fəlakətlərdən 

sığortalanmayıb. Buna görə də ixracın daha geniş coğrafiyaya yayılması ixracatçı 

ölkəni idxalatçı ölkənin üzləşəcəyi təhlükə və risklərdən sığortalayır ( Baku Research 

İnstute,  Azərbaycanın qeyri-neft ixracının əsas problemləri). 

2019-cu ildə Azərbaycanın 195 ölkə ilə ticarət əlaqələri olub. Lakin qeyri-neft 

sektoru üzrə ixracın 75,6%-i 5 ölkənin hesabına təmin edilib: Rusiya, Türkiyə, 

İsveçrə, Gürcüstan, Ukrayna ( İxrac icmalı, 2019). 

Qrafik 3-də 2019-cu ilin yanvar-noyabr ayları üçün qeyi-neft sektoru üzrə 5 əsas 

ixrac ölkəsi və 2018-ci ilin müvafiq dövrü ilə müqayisəsi verilmişdir. 

 

Qrafik 3: 2019-cu ilin yanvar-noyabr ayları üçün qeyri-neft sektoru üzrə 5 əsas ixrac ölkəsi 

(2018-ci ilin eyni dövrü ilə müqayisədə milyon ABŞ dolları ilə) 

 

Mənbə: Diaqram Azərbaycan Respublikası İqtisadi İslahatların Təhlili və Kommunikasiya 

Mərkəzinin “İxrac İcmalı”na əsasən müəllif tərəfindən hazırlanmışdır. 
(http://www.iqtisadiislahat.org/store//media/documents/ixrac_icmali/2019/12_Export-Review-

2019.pdf) 

 

http://www.iqtisadiislahat.org/store/media/documents/ixrac_icmali/2019/12_Export-Review-2019.pdf
http://www.iqtisadiislahat.org/store/media/documents/ixrac_icmali/2019/12_Export-Review-2019.pdf

Qrafikdən də  göründüyü kimi 2019-cu ilin yanvar-noyabr ayları ərzində 

Rusiyaya 622,3 mln. dollar, Türkiyəyə 363,3 mln. dollar, İsveçrəyə 164 mln. dollar, 

Gürcüstana 150,6 mln. dollar, Ukraynaya 46,3 mln. dollar dəyərində qeyri-neft 

sektoru məhsulları ixrac edilmişdir.  

 2019-cu ilin yanvar-noyabr ayları ərzində 2018-ci ilin müvafiq dövrü ilə 

müqayisədə qeyri-neft məhsullarının ixracı Rusiyaya 12%, Türkiyəyə 13%, İsveçrəyə 

33%, Gürcüstana 29%, Ukraynaya 27% artmışdır. Həmçinin qeyri-neft məhsulları 

üzrə ixracın dəyərində Rusiyaya (34,9%),  İsveçrəyə (9,2%), Türkiyəyə (20,4%), 

Ukraynaya (2,6%) ,Gürcüstana (8,5%)göndərilmiş məhsulları üstünlük təşkil etmişdir.  

 2019-cu ilin yanvar-noyabr ayları üzrə ixrac olunan qeyri-neft məhsullarının 

siyahısında pomidor birinciliyini qorumuşdur(166,7 mln.dollar). Bu siyahıda 2ci 

yerdə qızıl (157,7 mln.dollar), 3-cü yerdə isə qabığı təmizlənmiş meşə 

fındığı(113,5mln.dollar) qərarlaşmışdır. Eyni zamanda qeyd edilən dövrdə pambıq 

mahlıcı, elektrik enerjisi, xurma, metanol və.s kimi məhsullar da qeyri-neft ixracında 

fərqlənmişdir (İxrac icmalı, 2019). 

Qeyri-neft sektorunun xarici ticarətdə rolunun artırılmasında ÜTT-yə üzvlük 

əhəmiyyətli üstünlüklər yaradır, belə ki: 

- İxrac olunan əmtəə və xidmətlər dünyanın 150-dən çox ölkəsinin bazarlarına 

maneəsiz və heç bir məhdudiyyət qoyulmadan daxil olmaq imkanı əldə edəcək; 

- Qyri-neft sektorunu inkişaf etdirmək üçün dünya bazarında rəqabətqabiliyyətli 

məhsulların inkişafına əlverişli şərait yaradılacaqdır; 

- Ölkəyə xarici investisiyaların cəlbi, yeni iş yerlərinin yaradılması, ticarət 

dövriyyəsinin artması hesabına maliyyə aktivlərinin artmasına nail olunacaqdır; 

- Azərbaycanla xarici ticarət tərəfdaşları arasında yaranan hər hansı bir 

münaqişələr ədalətli mexanizmlər vasitəsilə həll imkanı əldə edəcək; 

- Ölkənin həm qanunvericilik, həm də institusional əsaslarının sabitləşdirilməsi 

və yenidənqurulması sahəsində islahatlar sürətlənəcəkdir (Osman nuri Aras, Süleymanov 

E. və Zeynalov A., 2010). 

 İqtisadi İslahatların Təhlili və Kommunikasiya Mərkəzinin “İxrac icmalı” 

tərəfindən 2019-cu ilin yanvar-noyabr ayları ərzində qeyri-neft sektoru üzrə həm 

dövlət, həm də qeyri-dövlət ixracatçı subyektlərin reytinqi hazırlanmışdır. 

 Qeyd edilən dövr üçün tərtib edilən qeyri-dövlət ixracatçı                  

subyektlərin siyahısında ilk 10-luqda aşağıdakı şirkətlər təmsil                        

olunurlar: "Azərbaycan İnterneyşnl Mayninq Kompani Limited Şirkəti"nin 

Azərbaycan Respublikasındakı nümayəndəliyi, “Socar Polymer” MMC,             

"MKT İstehsalat Kommersiya" MMC,   "Nine Climate" MMC, "Global Export 

Fruits" MMC, “Sun Food" MMC, "Baku Steel Company", "Azərbaycan              

Şəkər İstehsalat Birliyi " MMC, "Natural Fruit" MMC, "Caspian enerji-2020" MMC 

(İxrac icmalı, 2019). 

 

Qrafik 4: 2019-cu ilin yanvar-noyabr ayları ərzində qeyri-neft sektoru üzrə dövlətə məxsus ixracatçı 

subyektlərin reytinqi(2018-ci ilin eyni dövrü ilə müqayisədə mln.ABŞ dolları ilə) 

 

  

Mənbə: Azərbaycan Respublikası İqtisadi İslahatların Təhlili və Kommunikasiya Mərkəzinin “İxrac 

İcmalı” İxrac icmalı / 2020-ci il / Yanvar №1 (34)  

(http://www.iqtisadiislahat.org/store//media/documents/ixrac_icmali/2019/12_Export-Review-

2019.pdf) 

http://www.iqtisadiislahat.org/store/media/documents/ixrac_icmali/2020/01_ExportReview-2020.pdf
http://www.iqtisadiislahat.org/store/media/documents/ixrac_icmali/2019/12_Export-Review-2019.pdf
http://www.iqtisadiislahat.org/store/media/documents/ixrac_icmali/2019/12_Export-Review-2019.pdf

Qeyd edilən dövr üçün hazırlanan qeyri-neft sektoru üzrə ixracatçı subyektlərin 

reytinq cədvəlində dövlətə məxsus şirkətlərin siyahısında ilk yerdə Azərbaycan 

Respublikası Dövlət Neft Şirkətinin “Marketinq və İqtisadi Əməliyyatlar İdarəsi” 

qərarlaşıb. Bu siyahıda növbəti yerləri aşağıdakı şirkətlər tutur: "Azəralüminium" 

MMC,  "Azərenerji" ATSC,"Azergold" QSC "Azərbaycan Hava Yolları" QSC, 

"Azərpambıq Aqrar Sənaye Kompleksi" MMC, "Azərtütün Aqrar Sənaye Kompleksi" 

MMC, “CTS-Agro” MMC,  "Azərikimya" İB, "Bakı Neft Maşinqayırma Zavodu" 

TASC. 

 

Qrafik 5: 2019-cu ilin yanvar-noyabr ayları üzrə qeyri-neft sektoru üzrə dövlətə məxsus 

ixracatçı subyektlərin reytinqi (2018-ci ilin eyni dövrü ilə müqayisədə mln. ABŞ dolları ilə) 

 

 
Mənbə: Azərbaycan Respublikası İqtisadi İslahatların Təhlili və Kommunikasiya Mərkəzinin “İxrac 

İcmalı” İxrac icmalı / 2020-ci il / Yanvar №1 (34) 

(http://www.iqtisadiislahat.org/store//media/documents/ixrac_icmali/2019/12_Export-Review-

2019.pdf). 

http://www.iqtisadiislahat.org/store/media/documents/ixrac_icmali/2020/01_ExportReview-2020.pdf
http://www.iqtisadiislahat.org/store/media/documents/ixrac_icmali/2019/12_Export-Review-2019.pdf
http://www.iqtisadiislahat.org/store/media/documents/ixrac_icmali/2019/12_Export-Review-2019.pdf

2019-cu ilin yanvar-noyabr ayları ərzində “AZƏRKOSMOS” ASC tərəfindən 

dünyanın 26 ölkəsinə 40.6 mln.ABŞ dolları dəyərində ixrac reallaşdırılmışdır. 

“AZƏRKOSMOS” ASC tərəfindən xidmət ixracından əldə edilən gəlir onun ümumi 

gəlirinin 89%-ni təşkil etmişdir. Qeyd edilən dövr ərzində “AZƏRKOSMOS” ASC-

nin xidmət ixrac etdiyi 5 ölkə aşağıdakılar olmuşdur: Fransa(11mln.ABŞ dolları), 

ABŞ(9mln.ABŞ dolları), Malayziya (8,4mln.ABŞ dolları), Birləşmiş Krallıq( 

7,9mln.ABŞ dolları), BƏƏ (1,3 mln. ABŞ dolları). 

 

Şəkil 1: 2019-cu ilin yanvar-noyabr ayları ərzində  “Azərkosmos” ASC-nin xidmət              

ixrac etdiyi  əsas 5 ölkə 

 

Mənbə:http://www.iqtisadiislahat.org/store//media/documents/ixrac_icmali/2019/12_Export-

Review-2019.pdf 

2.3. Qeyri- neft sektorunun mövcud vəziyyətinin qiymətləndirilməsi 

İqtisadiyyatın qeyri-neft sektorunda  2019-cu ildə 48304.8 mln. manatlıq əlavə 

dəyər   yaradılmışdır. Qeyri-neft sektorunda yaradılmış əlavə dəyərin 55,7%-i 

nəqliyyat vasitələrinin təmiri, sosial və digər xidmətlər, ticarət və tikinti sahələrinin 

payına düşmüşdür.  

 2019-cu ildə qeyri-neft sektorunda yaradılan əlavə dəyər 2018-ci illə 

müqayisədə 1,8% artmışdır. İqtisadiyyatın qeyri-neft sektorunda yaradılan əlavə 

dəyərin ÜDM-də xüsusi çəkisi 61,7% olmuşdur. Qeyri-neft sektoru sahələri içərisində  

ÜDM-ə ən çox töhfə verən sahələr nəqliyyat və anbar təsərrüfatı, ticarət, tikinti və 

nəqliyyat vasitələrinin təmiri kimi sahələr olmuşdur                                                       

(https://economy.gov.az//uploads/fm/files/diger/Qeyri-neft_2019.pdf ) 

 

Qrafik 6: Qeyri-neft sektoru üzrə  yaradılmış əlavə dəyərin sahələr üzrə bölgüsü 

Mənbə: https://economy.gov.az//uploads/fm/files/diger/Qeyri-neft_2019.pdf 

 

2019-cu ildə qeyri-neft sektorunun əksər sahələri üzrə əlavə dəyərin artım tempi 

2018-ci illə müqayisədə yüksək olmuşdur. 

2018-ci illə müqayisədə 2019-cu ildə kənd təsərrüfatı, meşə və balıqçılıq 

təsərrüfatları sahəsində 7,3%, ticarət və nəqliyyat vasitələrinin təmiri sahələrində 

3,6%,  turistlərin yerləşdirilməsi və ictimai iaşə sahəsində 6,4%, nəqliyyat və anbar 

https://economy.gov.az/uploads/fm/files/diger/Qeyri-neft_2019.pdf
https://economy.gov.az/uploads/fm/files/diger/Qeyri-neft_2019.pdf

təsərrüfatı sahəsində 1%, informasiya və rabitə sahəsində 15,9%, sosial və digər 

xidmətlər sahəsində 3,3% artım qeydə alınıb.  

 2019-cu ildə ÜDM-in 44471.8 mln. manatı və ya 54,5%-i qeyri-neft sektorunun 

payına düşüb. Cədvəl 1.-ə diqqət yetirsək görərik ki, 2016-2018-ci illər ərzində qeyri-

neft sektorunun ÜDM-də payı azalıb. Belə ki, 2016-cı ildə qeyri-neft sektorunun 

ÜDM-də payı 59,5%-dən 2018-ci ildə 52,4%-ə düşüb, yəni 7,1% azalıb. Bu isə  neft 

sektorunun ÜDM-də payının bir o qədər artması deməkdir. Bu isə əsasən dünya 

bazarında neftin qiymətinin artması ilə bağlıdır.  

 

Cədvəl 4: Neft və qeyri-neft sektorunda Ümumi Daxili Məhsul həcmi 

                                                                                                                                        (mln. manatla) 

İllər ÜDM 
Neft-qaz 

sektoru 

Neft-qaz 

sektorunun 

ÜDM-də 

xüsusi 

çəkisi 

Qeyri-neft 

sektoru 

Qeyri-neft 

sektorunun 

ÜDM-də 

xüsusi çəkisi 

Məhsula 

və idxala  

xalis  

vergilər 

Xüsusi  

çəkisi 

2010 42465 20409.5 48.1% 19179 45.2% 2876.5 6.7% 

2011 52082 25829.9 49.6% 23196.1 44.5% 3056 5.9% 

2012 54743.7 24487.3 44.7% 26864.4 49.1% 3392 6.2% 

2013 58182 23778.1 40.9% 30525.9 52.5% 3878 6.6% 

2014 59014.1 21405.2 36.3% 33195.9 56.2% 4413 7.5% 

2015 54380 15382.2 28.3% 34138.8 62.8% 4859 8.9% 

2016 60425.2 19552.6 32.4% 35951.1 59.5% 4921.5 8.1% 

2017 70337.8 25005.4 35.6% 40328 57.3% 5004.4 7.1% 

2018 79797.3 31758.6 39.8% 41810.5 52.4% 6228.2 7.8% 

2019 81681 30091 36.8% 44471.8 54.5% 7118.2 8.7% 

Mənbə: Cədvəl ARDSK-nın məlumatları əsasında müəllif tərəfindən hazırlanmışdır. 

(https://www.stat.gov.az/source/system_nat_accounts/) 

 

https://www.stat.gov.az/source/system_nat_accounts/

Yuxarıdakı cədvəldən də göründüyü kimi ÜDM-də qeyri-neft sektorunun payı 

2010-cu ildə 45,2% olduğu halda, 2019-ci ildə bu göstərici 54,4%-ə yüksəlmişdir. 

Onu da qeyd etmək lazımdır ki, qeyri-neft sektoru üzrə ÜDM-in artım tempi həm 

ÜDM-in, həm də neft-qaz sektoru üzrə ÜDM-in artım tempindən yüksək olmuşdur. 

Dövlət Statistika Komitəsinin məlumatlarına görə 2006-2011-ci illər ərzində neft-qaz 

sektoru üzrə ÜDM qeyri-neft sektorunda istehsal olunan ÜDM-i üstələmişdir. Cədvəl 

4-ün təhlili göstərir ki, 2012-ci ildən etibarən qeyri-neft sektorunda istehsal edilən 

ÜDM neft-qaz sektorunda istehsal edilən ÜDM-i üstələmişdir. 2012-ci illə 

müqayisədə 2018-ci ildə qeyri-neft sektoru üzrə ÜDM 55,6% artmışdırsa, neft-qaz 

sektoru üzrə bu göstərici qeyd edilən dövrdə 29,6% artmışdır. 

 

Qrafik 7: Neft-qaz sektoru və qeyri-neft sektorunun ÜDM-də xüsusi çəkisi (%) 

 

 
Mənbə: ARDSK-nın məlumatları əsasında müəllif tərəfindən hazırlanmışdır.  

(https://www.stat.gov.az/source/system_nat_accounts/). 

 

Qrafik 8-in məlumatlarına əsasən, 2010-2019-ci illər üzrə ÜDM-in orta illik 

artım tempi 1,7% olduğu halda, bu göstərici neft-qaz sektoru üzrə 1,9%, qeyri-neft 

sektoru üzrə isə 4,9% olmuşdur. Beləliklə 2010-2019-ci illər üzrə təhlil göstərir ki, bu 

dövr ərzində qeyr-neft sektoru üzrə ÜDM-in orta artım tempi həm ÜDM-in , həm də 

neft-qaz sektoru üzrə ÜDM-in orta artım tempindən yüksək olmuşdur. 

https://www.stat.gov.az/source/system_nat_accounts/

Qrafik8: ÜDM, qeyri-neft sektoru və neft-qaz sektoru üzrə ÜDM-in artım sürətləri 

 
Mənbə: ARDSK-nın məlumatları əsasında müəllif tərəfindən hazırlanmışdır. 

(https://www.stat.gov.az/source/system_nat_accounts/). 

 

Müasir dövrdə qeyri-neft sektorunun inkişafında bir sıra problemlər mövcuddur. 

Bu problemlərin həll edilməsi həm daxili, həm də xarici bazarlarda rəqabətqabiliyyətli 

əmtəə kütləsinin formalaşdırılması üçün əlverişli şərait yarada bilər. Məhz bu 

baxımdan qeyri-neft sektorunun inkişafında investisiyaların rolu olduqca yüksəkdir. 

İnvestisiyalar həm məhsulların rəqabətabiliyyətinin yüksəldilməsi, həm istehsalın 

intensivləşdirilməsi, həm də ən yeni texnologiyaların istehsala cəlb edilməsi üçün 

əlverişli şərait yaradır.  Bütün bunlara görə də hazırda dövlətin həyata keçirdiyi 

iqtisadi tədbirlərin əsas məqsədlərindən biri qeyri-neft sektoruna daxili və xarici 

investisiyaların cəlb edilməsi üçün əlverişli şərait yaratmaqdır. Onu da qeyd etmək 

lazımdır ki, artıq bu sahədə aparılan tədbirlər öz nəticəsini                                    

verməkdədir  (Mehdiyeva N., 2019). 

Qeyri-neft sektorunun müasir vəziyyətini təhlil edərkən əsas göstəricilərdən biri 

də bu sektora yönəldilən investisiyaların təhlil edilməsidir. Aşağıdakı cədvəldə 2010-

2018-ci  illər üzrə neft və qeyri-neft sektoru üzrə əsas kapitala yönəldilmiş 

investisiyaların miqdarı göstərilmişdir. 

 

https://www.stat.gov.az/source/system_nat_accounts/

Cədvəl 5: Əsas kapitala yönəldilmiş investisiyalar 

 

Bütün maliyyə 

mənbələri hesabına 

əsas kapitala 

investisiyalar 

Neft sektoruna 

yönəldilmiş əsas 

kapitala 

investisiyalar 

Qeyri-neft 

sektoruna 

yönəldilmiş əsas 

kapitala 

investisiyalar 

2010 9905.6 2958.5 6947.1 

2011 12799.1 3070.2 9728.8 

2012 15407.3 3854.5 11552.8 

2013 17850.8 5094.6 12756.2 

2014 17618.6 5959.4 11659.2 

2015 15957.1 7137.1 8819.9 

2016 15772.8 8648.1 7124.8 

2017 17430.3 8483.9 8946.4 

2018 17244.9 5995.2 11249.7 

2019 17184,3 5481.8 11702,5 

Mənbə: Cədvəl ARDSK-nın məlumatları əsasında müəllif tərəfindən hazırlanmışdır 

(https://www.azstat.org/portal/search/search.do). 

 

Cədvəl 5-ə əsasən deyə bilərik ki, 2010-2019-cu illər ərzində qeyri-neft 

sektoruna əsas kapitala yönəldilmiş investisiyaların həcmi 2013-cü ildə daha yüksək 

olmuşdur. Sonrakı 3 il ərzində də həm bütövlükdə iqtisadiyyata, həm də qeyri-neft 

sektoru üzrə əsas kapitala investisiyaların   həcmində azalma müşahidə olunmuşdur. 

Bunun əsas səbəbləri kimi qeyd edilən dövrdə ölkədə 2 dəfə baş vermiş devalvasiya 

nəticəsində maliyyə dayanıqlığının müəyyən qədər pozulması, faiz dərəcəsinin 

yüksək olması, milli valyutaya olan inamın azalması, infliyasiyanın əvvəlki illərə 

nisbətən yüksəlməsi və risk səviyyəsinin artması hesab olunur. Qeyd etdiyimiz kimi 

2010-2019-cu illər ərzində qeyri-neft sektoru üzrə əsas kapitala yönəldilən 

investisiyalar 

2013-cü ildə maksimum səviyyəyə çatmışdır. Belə ki, 2013-cü ildə qeyri-neft 

sektoru sahələri üzrə əsas kapitala yönəldilmiş investisiya təxminən 17,8 milyard 

manat olmuşdur. Bu investisiyaların 85%-ni Fransa, ABŞ, Yaponiya, Norveç, 

Türkiyə, Rusiya investorlarının sərmayələri təşkil etmişdir. 2014-cü ildən başlayaraq 

https://www.azstat.org/portal/search/search.do

neft sektoruna yönəldilən investisiyalar artmağa başlamış, qeyri-neft sektoru üzrə isə 

əksinə azalmağa başlamışdır. Bu proses 2016-ci ilədək davam etmişdir. Ölkədə 

mövcud olan maliyyə dayanıqsızlığı , neftin qiymətinin dünya bazarında aşağı 

düşməsi eyni zamanda qlobal maliyyə böhranı  nəticəsində bu proses daha da 

sürətlənmişdir. 2014-cü ildə qeyri-neft sektoru üzrə əsas kapitala yönəldilmiş 

investisiya təxminən 11,6 milyard manat, 2015-ci ildə təxminən  8,8 milyard manat, 

2016-cı ildə isə təxminən  7,1 milyard manat olmuşdur. Ölkədə 2014-cü ilin “Sənaye 

ili” elan edilməsi, investisiyaların həcminin artırılması üçün müxtəlif tədbirlərin 

həyata keçirilməsi və s. kimi amillər 2017-ci ildən başlayaraq qeyri-neft sektoru üzrə 

əsas kapitala yönəldilmiş investisiyaların artması ilə nəticələndi. Belə ki, 2017-ci ildə 

qeyri-neft sektoru üzrə əsas kapitala yönəldilmiş investisiyaların miqdarı təxminən 

8,9 milyard manat təşkil etmişdir. 2018-ci ildə isə bu göstərici təxminən 11,2 milyard 

manat olmaqla, 2017-ci illə müqayisədə 25,7% çoxdur. 

 

Qrafik 9: Neft və qeyri-neft sektoru üzrə əsas kapitala yönəldilmiş investisiyaların             

xüsusi çəkisi 

 
Mənbə: ARDSK-nın məlumatları əsasında müəllif tərəfindən hazırlanmışdır. 

(https://www.azstat.org/portal/search/search.do) 

https://www.azstat.org/portal/search/search.do

 2019-cu ildə iqtisadiyyatda bütün maliyyə mənbələrindən əsas kapitala 17184,3 

mln. manat dəyərində investisiya yönəldilmişdir. Bu göstərici 2018-ci illə müqayisədə 

2,3% azdır. Bu azalma, əsasən, neft-qaz sektoruna yönəldilmiş investisiyaların 

azalması ilə əlaqədar olmuşdur. Qeyri-neft sektoruna yatırılan investisiyaların həcmi 

isə 1,9% artmışdır. Əsas kapitala yönəldilmiş investisayaların 68,1%-i, yəni 11702,5 

mln. manatı qeyri-neft sektoruna yönəldilmişdir. Əsas kapitala yönəldilmiş 

investisiyaların 18,3%-i, qeyri-neft sektoruna yönəldilən investisiyaların isə 26,9%-i ( 

3147,9 mln.manat) qeyri-neft sənayesi sahəsinin inkişafında istifadə edilmişdir.  

 
Qrafik 10: Əsas kapitala yönəldilmiş investisiyaların strukturu 

(2019)

 
Mənbə: https://economy.gov.az//uploads/fm/files/diger/Qeyri-neft_2019.pdf 

 

  

 

 

 

 

https://economy.gov.az/uploads/fm/files/diger/Qeyri-neft_2019.pdf

 III FƏSİL. AZƏRBAYCANDA QEYRİ-NEFT SEKTORUNUN İNKİŞAF 

PERSPEKTİVLƏRİ VƏ QEYRİ-NEFT SEKTORUNDA İXRAC 

POTENSİALININ ARTIRILMASI İSTİQAMƏTLƏRİ 

 

3.1.Azərbaycanın qeyri-neft sektorunda ixrac potensialının                     

artırılması istiqamətləri 

 İqtisadiyyatın ixrac potensialı anlayışı dünya bazarına çıxarılacaq məhsul və 

xidmətlərin cəmi kimi başa düşülür. İqtisadiyyatın inkişaf etdirilməsində ixrac 

potensialının artırılması mühüm əhəmiyyətə malikdir. Məlumdur ki, heç bir ölkənin 

iqtisadiyyatı yalnız daxili sərhədlər çərçivəsində formalaşıb inkişaf edə bilməz və 

effektiv fəaliyyət göstərə bilməz. Təbii ki, ölkənin xarici bazara məhsul çıxarması 

həmin ölkənin ixracdan gəlir qazanmasına əlverişli imkanlar yaradır. Odur ki, 

iqtisadiyyatın inkişafı ixrac potensialı və rəqabətqabiliyyəti ilə bilavasitə əlaqəlidir.  

İxrac potensialının çox olması iqtisadiyyatın inkişafına əlverişli şərait 

yaradır.İEÖ-in( ABŞ, İgiltərə, Fransa, Yaponiya və s.), təcrübəsi göstərir ki, həmin 

ölkələrin dünya bazarına çıxardığı məhsullar və həmin ölkələrdə fəaliyyət göstərən iri 

TMŞ-lər dünya iqtisadi siyasətinin proritetlərini müəyyənləşdirən  qurum kimi 

fəaliyyət göstərirlər. Qeyd olunan  ölkələrdə ixrac potensialının çox olması, habelə 

həmin ölkələrdə iri TMŞ-lərin fəaliyyət  göstərməsi bu ölkələrin dünya nəhəngi kimi 

çıxış etməsinə çox böyük təsir göstərmişdir (Məmmədov İ., 2012). 

 İqtisadiyyatın ixrac potensialı bilavasitə ölkənin inkişafından və elmi texniki 

tərəqqinin inkişaf səviyyasindən asılıdır. Belə ki, İEOÖ-in iqtisadiyyatında ixrac 

potensialı əsasən xammal, material və yarımfabrikatların xarici bazarlara 

çıxarılmasına yönəlmiş tədbirlər kimi səciyyələnir. İEÖ-də isə iqtisadiyyatın ixrac 

potensialını əsasən hazır məhsullar təşkil edir. İEÖ-in ixrac potensialını hazır 

məhsullar təşkil etməsi, həmin ölkələrin dövlət büdcəsinə daha çox valyuta 

daxilolmasına gətirib çıxarır.  

  İRÖ-lər yeni ixrac potensialının yaradılması ilə bağlı mühüm tədbirlər həyata 

keçirirlər ki, bunlara da elmi texniki tərəqqinin ən son nailiyyətlərinin istehsala tətbiq 

edilməsi, daha çox elmtutumlu məhsulların istehsal edilməsi və müxtəlif xidmətlərin 

göstərilməsi və  s. aiddir. Bu baxımdan Yaponiya və Koreyanın təcrübəsini misal 

çəkə bilərik ki, həmin ölkələr daha çox elmtutumlu məhsullar istehsal edir və dünya 

bazarına çıxarırlar. Bu isə həmin ölkələrin daha çox gəlir əldə etməsinə şərait yaradır.  

 Qeyri-neft sektorunun ixrac potensialının formalaşdırılması və onu şərtləndirən 

amillərə mikroiqtisadiyyat, makroiqtisadiyyat və beynəlxalq iqtisadi inteqrasiya 

kontekstində baxılması məqsədəuyğundur.  

 Qeyri-neft sektorunun ixrac potensialını mikroiqtisadi səviyyədə 

formalaşdırarkən aşağıdakı amillər nəzərə alınmalıdır:  

- Sahibkarlığın inkişafı; 

- Regionların inkişafı; 

- Daxili bazarın inkişafı; 

- Rəqabətqabiliyyətli məhsulların istehsalı; 

- İstehlak mallarının çeşidinin artırılması. 

Qeyri-neft sektorunun ixrac potensialını makroiqtisadiyyat səviyyəsində 

formalaşdırarkən aşağıdakı amillər nəzərə alınmalıdır: 

- Milli iqtisadi artım; 

- İqtisadiyyat sahələrinin diversifikasiyası; 

- Xarici investisiyaların və yüksək texnologiyaların cəlb edilməsi; 

- Iqtisadiyyatın rəqabətqabiliyyətinin yüksəldilməsi. 

Qeyri-neft sektorunun ixrac potensialının beynəlxalq iqtisadi inteqrasiya 

aspektinə isə aşağıdakılar aid edilir: 

- Beynəlxalq iqtisadi inteqrasiya; 

- İxracın stimullaşdırılması; 

- İxracın diversifikasiyalaşdırılması; 

- İxracın qanunvericilik mexanizmləri; 

- İxracın tənzimlənməsi mexanizmləri. 

Azərbaycanda qeyri-neft sektorunun inkişaf etdirilməsi üçün geniş potensial 

imkanlar mövcud olsa da, bu potensialdan səmərəli istifadə edilmir. Bu baxımdan 

qeyri-neft sektorunda  ixrac potensialının yüksəldilməsinə mane olan müxtəlif  

problemlər mövcuddur ki, onlar müəyyən edilməli  və həlli yolları tapılmalıdır. 

Hazırda qeyri-neft sektorunda mövcud olan problemlər təsərrüfat subyektləri və 

ixracatçılar üçün çətinliklər yaradır. Həmin problemləri aşağıdakı kimi qeyd edə 

bilərik: 

- İqtisadiyyatda xammal ixracatına əsaslanan sənaye sahələrinin payının çox 

olması; 

- Istehsal olunub ixraca hazır vəziyyətdə olan qeyri-neft sektoru məhsullarının 

keyfiyyət və qiymət amillərinə görə bazar tapmaqda çətinlik; 

- Beyin axınının sürətlənməsi, eyni zamanda ixtisaslı mütəxəssislərin ixrac 

potensiallı sahələrdə dağınıqlığı; 

- Bilik iqtisadiyyatı və innovativ texnologiyaların yaradılması istiqamətində 

təhsilin keyfiyyəti və müddətinin qeyri-kafi olması; 

- Qeyri-neft sektorunun  inkişafı üçün vahid qanunvericilik bazasının olmamsı; 

- Ümumilikdə ölkə iqtisadiyyatında inhisarçılığın üstünlüyü, idxal-ixrac 

əməliyyatlarına qeyri-təkmil rəqabət mövqeyindən yanaşma;  

- İdxal, ixrac zamanı yaranan gömrük çətinlikləri; 

- Qeyri-neft sənayesində texnika və texnologiyaların mütərəqqi inkişafdan geri 

qalması,  

- Qeyri-neft sektoru müəssisələrinin innovasiya yönümlü, rəqabətədavamlı 

məhsul istehsalına meyilli olmaması. ( Rəhimov A., 2018). 

Qeyd etdiyimiz problemlərin həlli edilməsinə və  qeyri-neft sektorunun ixrac 

potensialının artırılmasına  yönəldilən siyasət bir neçə mərhələdə həyata 

keçirilməlidir.  

 Birinci mərhələdə ölkənin sahib olduğu təbii ehtiyatlar daha səmərəli şəkildə 

istifadə edilələrək istehsala cəlb edilməlidir. Həmçinin keyfiyyətli məhsul istehsal edə 

bilən sahələrin potensialından tam həcmdə istifadə etməli və ixrac potensialını 

artırmalıyıq. Bu istiqamətdə ölkənin malik olduğu təbii ehtiyatları istehsala cəlb 

etmək üçün görülən tədbirləri müsbət olaraq qiymətləndirə bilərik.  

 İkinci mərhələdə yüngül, yeyinti,metallurgiya, kənd təsərrüfatı, kimya 

sahələrində istehsalın genişləndirilməsi və yenilənməsi qeyri-neft sektorunun ixrac 

potensialını artırılması üçün mühüm əhəmiyyət kəsb etməlidir. İxrac olunan xammal 

və yarımfabrikatların istehsal-texnoloji zəncirini artırmaq, ixracda rəqabətqabiliyyətli 

məhsulların xüsusi çəkisinin artırılması Azərbaycanın ixrac strategiyasının ilkin 

məqsədlərindən biri olmalıdır.  

 Üçüncü mərhələdə yüksək texnologiyaların cəlb olunduğu sahələrin inkişafına 

diqqət edilməlidir. Həmçinin, dövlət araşdırmalara və elmi tədqiqatlara sərmayə 

yatırmalıdır. Bunun da nəticəsində yerli istehsal texnologiyalarını effektiv şəkildə 

dünya bazarına təqdim etməlidir.  

Qeyri-neft sektorunun ÜDM-də  payının artırılması üçün ilk olaraq bu sektorun 

ixrac potensialının artırılması ən mühüm şərtdir. Qeyri-neft sektorunun ixrac 

potensialı artırıldığı təqdirdə bu sektora  yatırılan investisiyalar arta bilər, ölkəyə daha 

çox investorların gələr, gətirilən yeni texnologiyalar və idarəetmə metodları qeyri-neft 

sektorunda ədalətli rəqabəti yüksəldər, məhsul istehsalının artımına əlverişli şərait 

yaradar, istehsal standartlarını artırar.  

Dünyada baş verən maliyyə böhranları və iqtisadi tənəzzül prosesləri ölkə 

iqisadiyyatının rəqabətqabilyyətliyi, iqtisadi təhlükəsizliyinin təmin edilməsi, ölkənin 

ixrac potensialının artırılması, xarici ticarət fəaliyyətinin müasir istiqamətlərinin 

müəyyənləşdirilməsi kimi qlobal problemlərə yeni yanaşmaları və müasir iqtisadi 

tənzimləmə mexanizmlərinin hazırlanmasını zəruri edir. Qeyd etdiyimiz kimi, iqtisadi 

tənəzzül və maliyyə böhranları iqtisadiyyatın şaxələndirilməsin və əsasən də ixrac 

potensialının möhkəmləndirilməsi üçün bir sıra strateji iqtisadi siyasət 

mexanizmlərinin hazırlanması və tətbiq olunmasını aktuallaşdırır. Bunlar: 

-  Bu şəraitdə ölkə iqtisadiyyatının hazırkı vəziyyəti real olaraq 

qiymətləndirilməli, müasir inkişaf tendensiyalarına müvafiq və praktik cəhətdən 

effektiv olan dövlət iqtisadi siyasəti müəyyənləşdirilməlidir; 

-  Xarici ticarətin dövlət tənzimlənməsinin rıçaqları yenilənməli və müasir 

tendensiyalara uyğun olaraq diversifkasiyalaşdırılmalıdır; 

- Qeyri-xammala və təbii ehtiyatlara  əsaslanan iqtisadi fəaliyyət istiqamətləri 

daha effektiv şəkildə dəyərləndirilməli, dünya təcrübəsi araşdırılmalı, qeyri-neft 

sektorunun inkişafı və ixrac potensialının artırılması prioritetləri müəyyən 

olunmalıdır; 

- Qeyri-neft sektorunun ixrac potensialının artırılması üzrə dövlət dəstəyi 

mexanizminin real iqtisadi sektorlara uyğunluğu qiymətləndirilməli, bu sektorun 

dövlət tənzimlənməsi istiqamətləri daha da təkmilləşdirilməlidir və s. 

Ölkə iqtisadiyyatının inkişafında qeri-neft sektorunun ixrac potensialından 

səmərəli istifadə edilməsi bir çox amillərlə yanaşı qloballaşma prosesinin təsiri ilə 

bağlı amillərin daha ciddi qiymətləndirilməsi və bu sahədə müvafiq mexanizmlərin 

hazırlanıb tətbiq edilməsinin vacibliyi diqqət çəkir. Tədqiqatçı B.Bölek bildirir ki, 

qloballaşma şəraitində dövlətin qarşısında yalnız xarici ticarət dövriyyəsinin 

artırılması deyil, eyni zamanda onun iqtisadi səmərəliliyinin artırılması problemləri 

durur. Bütün bunlar isə elmi exniki tərəqqinin ən yeni nailiyyətlərindən istifadə 

etməklə rəqabətqabiliyyətli məhsul istehsalını, həmin məhsulların beynəlxalq 

bazarlara sərbəst çıxışı və s, kimiproblemlərin həllini tələb edir. Bu cür mürəkkəb 

məsələlərin həlli isə xarici ticarət fəaliyyətinə sistemli yanaşma, iqtisadi-riyazi 

modellərin və qiymətləndirmə üsullarının işlənib hazırlanmasını və tətbiqini 

şərtləndirir.  Qeyd etmək lazımdır ki, dövlət ixrac fəaliyyətini stimullaşdırılması və 

qeyri-neft sektorunun ixracının strukturunun təkmilləşdirilməsi üçün ilk olaraq ölkə 

iqtisadiyyatının dayanıqlı inkişaf indikatorlarının sabitliyini təmin edən iqtisadi 

siyasət formalaşdırmalı və həmin siyasətin reallaşdırılması alətlərinin səmərəliliyini 

artırmalıdır ( Şəkərəliyev A., Şəkərəliyev Q., 2016). 

 

3.2. Qeyri-neft sektorunda rəqabətqabiliyyətliliyin artırılması istiqamətləri 

 İqtisadi sferada rəqabətqabiliyyəti anlayışı iqtisadi subyektlərin özünəməxsus 

üstünlükləri kimi başa düşülür. Məlumdur ki, rəqabət münasibətləri 3 səviyyədə 

keçirilir. Bunlara mikrosəviyyə, mezosəviyyə və makrosəviyyə aiddir. 

Makrosəviyyəyə konkret məhsul növləri, istehsal və müəssisələr səviyyəsində rəqabət 

mühiti aid edilir. Mezo səviyyədə rəqabət müəssisələr, istehsal, kooperativ, birliklər 

və inteqrasiyanın horizontal tipləri ilə sıx bağlıdır . Makrosəviyyədə isə rəqabət 

münasibətləri sahələrarası inteqrasiya tiplərini və xalq təsərrüfat kompleksini özündə 

əks etdirir.  Rəqabətqabiliyyətinin qeyd edilən tipləri bir-birilə qarşılıqlı əlaqədədir və 

bütün bunlar istənilən təsərrüfat subyektinin inkişaf strategiyasında, həmçinin həyata 

keçirilən həm daxili, həm də xarici siyasətdə əhəmiyyətli şəkildə                                  

təzahür edir (Məmmədov İ., 2012). 

 İqtisadi sistemin inkişafı hər bir ölkədə məhsulun rəqabətqabiliyyətinin 

artırılmasından bilavasitə asılıdır. Buna görə də dövlətin həyata keçirdiyi itisadi 

siyasət məhsulun rəqabətqabiliyyətinin artırılmasına istiqamətlənir. Bu isə həm daxili, 

həm də xarici bazarlarda məhsulların sürətlə reallaşdırılmasında mühüm vasitə hesab 

olunur.  

 İEÖ-in təcrübəsi göstərir ki, rəqabətqabiliyyətini qiymətləndirmək üçün əsasən 

3 yanaşmadan istifadə olunur. Bu yanaşmalara xərc-qiymət yanaşması, reytinq 

yanaşması və rəqabət üstünlüklərinin reallaşdırılması aid edilir.  

 Rəqabətqabiliyyətinin qiymətləndirilməsi üçün istifadə olunan xərc-qiymət 

yanaşması əmək məhsuldarlığı göstəricisinə əsasən müəyyənləşdirilir. Xərc-qiymət 

yanaşması əmək haqqının xüsusi çəkisi ilə müəyyən olunur. Əmək haqqının xüsusi 

çəkisi əmək haqqı səviyyəsinin əmək məhsularlığına nisbəti kimi müəyyən edilir. 

Bütün bunlar ölkənin inkişaf etmiş ölkələrlə müqayisədə rəqabətqabiliyyətini təyin 

edir. 

Rəqabətqabiliyyətinin qiymətləndirilməsində istifadə olunan yanaşmalardan biri 

də rəqabət üstünlüklərinin reallaşdırılması hesab olunur. Rəqabət üstünlüklərinin 

reallaşdırılması ixrac və idxalın həcmi və strukturu əsasında müəyyən edilir. Rəqabət 

üstünülklərinin reallaşdırılmasını xarakterizə edən göstəricilərdən biri də daxili əmtəə 

dövriyyəsinin və yerli məhsulların xüsusi çəkisinin dəyişməsi hesab olunur. Əsasən 

də transformasiya yönümlü dəyişikliklərin həyata keçirildiyi ilk mərhələdə milli 

iqtisadiyyatın miqyasının məhdudlaşması halları özünü göstərmişdir. ÜDM-in 

azalması, xarici iqtisadi əlaqələrdə baş verən gərginliklər, daxili bazarda yerli 

istehsalın payının aşağı düşməsi və bu kimi digər meyillər ölkədə rəqabətqabiliyyətli 

məhsul istehsal etmək imkanlarını məhdudlaşdırmaqla yanaşı, həm də bütövlükdə 

məhsul istehsalının həcminin  azalmasına səbəb olmuşdur. Transformasiya yönümlü 

dəyişikliklər nəticəsində isə qısamüddətli dövrdə böhranli vəziyyətin qarşısının 

alınması ÜDM-in həcminin artmasına əhəmiyyətli təsir göstərmişdir.  

İEÖ-in təcrübəsi göstərir ki, elmtutumlu məhsulların ixracının artırılması, milli 

iqtisadiyyatın rəqabətə davamlılığını xarakterizə edən, eyni zamanda onun rəqabət 

üstünlüklərini şərtləndirən mühüm amillərdən biri hesab olunur. Buna görə də istehsal 

prosesinin intensivləşdirilməsi, innovasiyalı istehsalın qurulması əsas vəzifələrdən 

hesab olunur. Daxili bazarda yerli istehsalın payının artması da iqtisadiyyatın 

rəqabətqabiliyyətinin artırılmasında mühüm əhəmiyyət kəsb edən amillərdən hesab 

olunur. Hər iki tendensiya milli iqtisadiyyatın rəqabətqabiliyyətinin artırılmasına 

əlverişli şərait yaratmaqla yanaşı, həmçinin ölkənin iqtisadi təhlükəsizliyinin təmin 

edilməsində mühüm rol oynayır.  

 Ölkə iqtisadiyyatının rəqabətədavamlılığının qiymətləndirilməsi üçün  istifadə 

edilən metodlardan biri də reytinq yanaşması metodudur. Reytinq yanaşması dedikdə 

rəqabət qabiliyyətinin faktorlarının müxtəlif qruplar üzrə reytinq tərkibi əsasında 

ölkənin rəqabət üstünlükləri xarakterizə edilir. Rəqabət qabiliyyətinin reytinq 

yanaşması əsasında qiymətləndirilməsi zamanı ölkədə infrastrukturun və 

texnologiyaların tətbiqinin mövcud durumu da nəzərə alınır ( Məmmədov İ., 2012). 

  Müasir dövrdə qeyri-neft sektorunun inkişafını şərtləndirən ən önəmli 

amillərdən biri bu sahədə rəqabətə davamlı məhsul istehsal edilməsi və həmin 

məhsulların daxili bazara çıxarılması ilə əlaqədardır. Hazırkı şəraitdə qeyri-neft 

sektorunun inkişafı xarici rəqabətin mənfi təzahürləri ilə olduqca çox qarşılaşır. Buna 

görə də qeyri-neft sektorunun  azad rəqabət şəraitində daha səmərəli fəaliyyət 

göstərmək imkanının təmin olunması rəqabətəqabiliyyətli məhsul istehsalı ilə 

əlaqədardır.  

 Hazırkı dövrdə qeyri-neft sektorunda istehsal olunan məhsulun 

rəqbabətqabiliyyəti İEÖ-lə müqayisədə olduqca aşağıdır. Bu,  daxili və xarici bazarda 

özünü büruzə verir. Belə ki, ölkəmizdə qeyri-neft sektorunun rəqabətqabiliyyətli 

olmamasını səbəb olan amillərdən biri istehsal xərcləri göstəricisi hesab olunur. 

Qeyri-neft sektorunda istehsal olunan məhsullar istehsal xərclərinin çox olmasına 

görə, demək olar ki, bazarda analoqları ilə müqayisədə  daha yüksək qiymətə təklif 

olunur. Bu isə istehlakçıların daha çox həmin məhsullara üstünlük verməsinə səbəb 

olur. Bütün hallarda nəqliyyat və enerji xərclərinin yüksək olması qeyri-neft 

sektorunun inkişaf etdirilməsində müxtəlif problemlərin yaranmasına səbəb olur. 

Daha doğrusu nəqliyyat və enerji xərclərinin yüksək olması məhsul vahidinin maya 

dəyərinin artmasına səbəb olur ki, bu da qiymətlərin artmasını şərtləndirir.  Bu 

prosesin yaranmasının əsas səbəblərindən biri qeyri-neft sektorunda elmi-texniki 

tərəqqinin ən son nailiyyətlərinin davamlı tətbiq edilməməsidir. Belə ki, qeyri-neft 

sektorunda yüksək texnologiyaların tətbiq edilməməsi,  innovasiyaya əsaslanan 

istehsal prosesinin qurulmaması bu sektorda əmək məhsuldarlığının aşağı düşməsinə, 

həmçinin məhsul vahidinin maya dəyərinin yüksəlməsinə gətirib çıxarır. Ölkəmizin 

qeyri-neft sektorunda əmək məhsuldarlığının səviyyəsi ABŞ-da qeyri-neft sektorunda 

fəaliyyət göstərən müəssisələrdə əmək məhsuldarlığının səviyyəsinin 30%-ni  təşkil 

edir.  Buna görə də müasir dövrdə yerli məhsulların qiymət baxımından 

rəqabətqabiliyyətini artırmaq üçün dövlət tərəfindən müxtəlif tədbirlər həyata 

keçirilməlidir. Həmçinin elmi-texniki tərəqqinin ən son nailiyyətlərinin istehsala 

tətbiqi olunması üçün  davamlı olaraq məqsədli maliyyələşmə proqramları həyata 

keçirilməlidir. Bunun kimi kompensasiyaedici tətbirlərin həyata keçirilməsi həm 

daxili, həm də xarici bazarda qeyri-neft sektounda istehsal edilən məhsulların 

rəqabətqabiliyyətinin artırılmasına gətirib çıxara bilər. Qeyri-neft məhsullarının 

qiymət baxımından rəqabətə davamlılığınl artırmaq məqsədilə dövlətin həyata 

keçirdiyi siyasət bu sektorda neqativ halların aradan qaldırılmasına və yerli 

istehsalçıların iqtisadi cəhətdən dəstəklənməsinə istiqamətlənməlidir.  

 İEÖ-in təcrübəsi göstərir ki, qeyri-neft sektorunu inkişaf etdirmək istəyən 

ölkələr üçün daxili bazarlar innovasiyaya əsaslanan istehsalın reallaşdırılması 

baxımından ideya mənbəyi və start prosesi olmalıdır. Daha dəqiq desək, dövlət 

tərəfindən bu proseslərin daha səmərəli reallaşdırılmasına istiqamətlənmiş əlverişli 

şəraitin formalaşdırılması həm həmin müəssisələrin daxili bazarda mövqelərinin 

möhkəmləndirilməsinə, həm də xarici bazarlara çıxış imkanlarının 

genişləndirilməsinə səbəb ola bilər. 

 Daxili bazarın inkişaf etdirilməsi üçün azad rəqabət mühitinin yaradılması 

məhsulların rəqabətə davamlılığının artırılması baxımından ilkin şərtlərdən hesab 

olunur. Bu prosesin daha effektiv şəkildə həyata keçirilməsi isə dövlət 

tənzimləməsinin müxtəlif mexanizmlərindən istifadə olunmasını obyektiv zərurətə 

çevirir. Belə ki, hər hansı məhsulun daxili bazarda rəqabətə davamlılığı nümayiş 

etdirməsi üçün dövlət tərəfindən təşkilati, iqtisadi və institusional mexanizmlər 

hərəkətə gətirilməlidir. Əsasən də özəl müəssisələrin daxili bazarda daha effektiv 

şəkildə fəaliyyət göstərməsi, onların inhisarçılıqdan müdafiə edilməsi üçün dövlət 

tərəfindən zəruri olan antiinhisar siyasəti həyata keçirilməlidir. Müasir dövrdə rəqabət 

münasibətlərinin qorunması üçün institusional islahatların davam etdirilməsi 

zəruridir.  

İEÖ-in təcrübəsinə əsasən deyə bilərik ki, qeyri-neft sektorunun 

rəqabətqabiliyyətinin artırılması struktur siyasət həyata keçirilmədən qeyri-

mümkündür. Qeyri-neft sektorunda struktur yenidənqurulmasının reallaşdırılması 

irimiqyaslı investisiya qoyuluşlarını özündə əks etdirir. Buna görə də qeyri-neft 

sektorunda investisiya mühitinin yaxşılaşdırılması üçün zəruri olan tədbirlər həyata 

keçirilməli və investisiya riskləri azaldılmalıdır.  Bundan başqa, gələcək perspektivdə 

qeyri-neft sektoruna investisiya qoyuluşlarının strukturunda investisiya təhlükəsizliyi 

məsələsi də ön plana çəkilməlidir. Yəni, qeyri-neft sektoruna tədricən daxili 

mənbələrdən  olan investisiyaların yönəldilməsi təmin edilməlidir. Bi isə ölkənin 

iqtisadi təhlükəsizliyinin təmin olunmasında başlıca şərtlərdən biridir. 

  Qeyd etməliyik ki, qeyri-neft sektorunda struktur yenidənqurulmasının həyata 

keçirilməsi  müəyyən qədər vaxt tələb edir. Bu baxımdan  qısamüddətli dövrdə daha 

effektiv nəticələr əldə etmək üçün yerli qeyri-neft sektoru məhsullarının dünya 

bazarına çıxışının təmin edilməsinə yönəldilmiş qiymət rəqabətinin qorunub 

saxlanılması istiqamətində tədbirlər həyata keçirilməlidir. Bu tədbirlər aşağıdakı 

vasitələrlə həyata keçirilməlidir: 

- Qeyri-neft məhsullarının qiymətlərinin tənzimlənməsi; 

- Qeyri-neft məhsullarının istehsalı ilə bağlı təbii inhisarçıların qiymətlərinin 

səviyyəsinin tənzimlənməsi; 

- Qeyri-neft sektorunda məhsul istehsalına çəkilən xərclərin müəyyən hissəsinin 

kompensasiya edilməsi; 

- Qeyri-neft sektorunda istifadə edilən enerji daşıyıcılarının qiymətlərinin 

tənzimlənməsi; 

- Milli valyutanın kursunun xarici valyutanın kursuna nisbətdə ölkənin ixrac 

potensialının artırılmasının nəzərə alınması  ( Məmmədov İ., 2012). 

Həm qeyri-neft sektorunda rəqabətqabiliyyətinin artırılması, həm də qeyri-neft 

məhsullarının xarici bazarlarda mövqeyinin möhkəmləndirilməsi üçün daxili və xarici 

bazarda yüksək texnologiyalı və elmtutumlu məhsulların ixracının 

stimullaşdırılmasına yönəldilmiş tədbirlər həyata keçirilməlidir. Xüsusən də yüksək 

texnologiyalı və elmtutumlu məhsullsarın ixracını artırmaq üçün dünya təcrübəsində 

qəbul edilmiş mexanizm və vasitələrdən istifadə edilməlidir. Həmin məhsulların 

istehsalçılarına güzəştli vergiqoyma sistemindən istifadə olunmasında və güzəştli 

şərtlərlə kreditlər verilməsinə diqqət yetirilməlidir. Qeyd edilən məhsulların istehsalı 

və satışı bağlı dövlət təminatlarının verilməsinə də böyük ehtiyac vardır. Belə ki, 

qeyri-neft məhsullarının istehsalına və xidmətlərinin göstərilməsinə məqsədli 

maliyyələşmə proqramı çərçivəsində yardım göstərilməlidir. Eyni zamanda, qeyi-neft 

məhsullarının ixracının və risklərinin sığortalanmasına diqqət yetirilməlidir. Qeyri-

neft məhsullarının xarici bazarlara çıxarılması ilə bağlı effektiv marketinq 

tədbirlərinin həyata keçirilməsinə də böyük ehtiyac vardır. Bu məqsədlə müxtəlif 

sərgi və yarmarkaların təşkil edilməsi və həmin məhsulların xarici bazarlara hərəkəti 

dəstəklənməlidir. 

 Qeyri-neft məhsullarının ixracının artırılması həmin məhsulların istehsal 

xərclərinin aşağı alınmasını və müqayisəli üstünlüklərin təmin edilməsini nəzərdə 

tutur.  Belə bir şəraitdə ETT-nin ən son nailiyyətlərini istehsala tətbiq etmədən əmək 

məhsuladarlığını artırmaq və məhsulun maya dəyərini aşağı salmaq qeyri-

mümkündür. Qeyri-neft sektorunda fəaliyyət göstərən müəssisələri  dünya bazarında 

rəqabət apara bilməsi üçün onların stimullaşdırılması tədbirlərindən istifadə 

olunmalıdır.  

 Rəqabət qabiliyyətinin artırılması bazar münasibətləri şəraitində mühüm rola 

malikdir və istehsalın iqtisadi səmərəliliyinin artırılmasında aparıcı rol oynayır. 

Məhsulun rəqabətqabiliyyətinin artırılması keçən əsrin 90-cı illərinin sonlarından 

başlayaraq dünya təsərrüfat əlaqələrinin qloballaşması baxımından daha çox 

əhəmiyyət kəsb etməyə başlamışdır. Bu baxımdan işçi qüvvəsinin, texnologiyanın, 

məhsulların, kapitalın sərbəst hərəkəti fonunda istehsal olunan məhsulun xarici 

ölkələrin bazarlarına sərbəst daxil olması prosesi özünü göstərir. Bütün bu qeyd 

olunanlar da ölkədə istehsal olunan məhsulların rəqabətqabiliyyətinin artırılmasını ön 

plana çəkir. Buna görə də hər bir dövlət ölkədə istehsal olunan məhsulların 

rəqabətqabiliyyətinin artırılmasına yönəldilmiş tədbirlər həyata keçirməyə məcburdur. 

Bu tədbirlər də məhsul istehsalına çəkilən xərclərin aşağı salınmasını, məhsulların 

qiymətlərinin aşağı salınmasını və məhsulların keyfiyyətinin artırılmasını  nəzərdə 

tutur. Məhsulun rəqabət qabiliyyətinin artırılması istehlakçılar üçün də səmərəlidir. 

Belə ki, bazarda satılan məhsullar yüksək rəqabətqabiliyyətli olduqda, istehlakçı daha 

az xərclə daha yüksək istehlak xüsusiyyətlərinə malik məhsullar əldə edə biləcəklər.  

İEÖ-in təcrübəsinə əsasən deyə bilərik ki,  rəqabətqabiliyyəti yalnız bazarın 

təlabatına uyğun məhsul istehsal edilməsi və xidmətlərin göstərilməsi ilə əlaqədar 

deyil. Doğrudur ki , bu proses konyuktur dalğalanmalarına effektiv şəkildə reaksiya 

göstərilməsini nəzərdə tutur. Bununla belə rəqabət mübarizəsinə aktiv təsir 

göstərilməsi, həmçinin bazar mövqelərinin ələ keçirilməsi, qeyd edilən mövqelərin 

möhkəmləndirilməsi təsərrüfat subyektlərinin rəqabətədavamlılığını şərtləndirən ən 

önəmli amillərdən birinə çevrilir. 

- Qloballaşma proseslərinin dərinləşməsi hər bir ölkənin milli iqtisadiyyatın və 

daxili bazarına əhəmiyyətli dərəcədə təsir göstərir. Ona görə də hər bir müəssisədə 

istehsalın həyata keçirilməsi ilə bağlı rəqabət strategiyası mövcud olmalıdır. Həmin 

strategiyanın olmaması rəqabət mübarizəsində əhəmiyyətli nəticələrin əldə 

olunmaması deməkdir. Müəssisədə rəqabət strategiyasının mövcud olmaması, 

müəssisənin iqtisadi təhlükəsizliyinə neqativ təsir göstərir. Qeyd etmək lazımdır ki, 

bu sahədə müxtəlif  problemlərin meydana çıxması obyektiv səbəblərdən də irəli 

gəlir. Məsələn , daxili bazarda fəaliyyət göstərən orta və kiçik müəssisələr bir çox 

hallarda maliyyə imkanlarının azlığına görə məhsulların rəqabətqabiliyyətinin 

artırılmasına o qədər də diqqət etmirlər. Daha doğrusu, bu müəssisələr bir çox 

hallarda məhsullara olan kəmiyyət təlabatlarını ödəməyə yönəldilmiş tədbirlər 

görürlər və eyni zamanda istehlakçıların alıcılıq qabiliyyətini nəzərə alırlar. 

Qloballaşmanın dərinləşməsi fonunda belə müəssisələrin daxili bazardan 

kənarlaşması obyektiv zərurətdən irəli gələcəkdir. Məhz buna görə də, xüsusən orta 

və iri müəssisələrdə rəqabətqabiliyyəti strategiyasının formalaşdırılmasına daha çox 

diqqət yetirilməlidir. Bu isə azad rəqabətin qorunması şərtilə həyata keçirilə bilər. Bu 

baxımdan qeyd edilən strategiya  3 mühüm elementi özündə əks etdirir: 

- Hər bir təsərrüfat subyektinin rəqabət mübarizəsində mövqeyinin 

qiymətləndirilməsi; 

- Rəqabət mühitində şərtlərin dəyişməsi ilə bağlı müxtəlif proqnozların 

verilməsi. Bu proqnozlar bazar konyukturundakı dəyişikliklərlə bağlı olan proqnozları 

özündə əks etdirir; 

- Proqnozlaşdırılan stiuasiyalara qarşı adekvat reaksiyaların göstərilməsi və 

strateji planda əhəmiyyətli tədbirlərin həyata keçirilməsi. 

 Qeyri-neft məhsullarının ixrac yönümlü və rəqabətqabiliyyətli  olması 

məqsədilə  zəruri olan  standartlaşdırma və sertifikatlaşdırma işləri həyata keçirilməli,  

milli standartlaşdırma, sertifikatlaşdırma və akkreditasiya sistemlərində sənaye 

mülkiyyəti obyektlərinin mühafizə edilməsi istiqamətində məqsədyönlü tədbirlər 

həyata keçirilməlidir.Elmi-texniki və konstruktor işlərinin genişləndirilməsi, patent 

işlərinin gücləndirilməsi sənaye müəssisələrin inkişafı üçün vacib amillərdəndir. Buna 

görə də tətbiqi elmlə bağlı işlər daha da sürətləndirilməli və ilk növbədə bu işlər 

sənaye müəssisələrində yeni məhsulların mənimsənilməsinə                       

istiqamətləndirilməlidir (Bayramov E., 2010). 

Azərbaycan Dövlət İqtisad Universitetinin dosenti, iqtisad elmləri doktoru 

Müslüm İbrahimovun fikirlərinə görə qeyri-neft sektorunun rəqabətqabiliyyətinin 

yüksəldilməsi üçün 4 istiqamətdə işlər görülməlidir: 

- İstehsal edilən və satışa çıxarılan məhsulların həcmi artırılmalı; 

- Məhsulların keyfiyyəti yüksəldilməli; 

- Xərclər azaldılmalı; 

- Bechmarkinqə diqqət yetirilməlidir. 

İstehsal edilən və satışa çıxarılan məhsulların həcmi artırılması, məhsulların 

keyfiyyəti yüksəldilməsi,  xərclər azaldılmasında dövlətin rolu böyükdür, 

bechmarkinqə diqqət yetirilməsi isə birbaşa olaraq müəssisələrin özləri ilə bağlıdır. 

 Beləliklə qeyd etdiyimiz kimi rəqabətqabiliyyətinin artırılması məhsulların 

keyfiyyətinin yüksəldilməsi və məhsul istehsalına çəkilən xərclərin aşağı salınmasını 

nəzərdə tutur. Qeyri-neft sektorunda fəaliyyət göstərən müəssisələrin istər daxili, 

istərsə xarici bazarda rəqabət üstünlüklərinin qorunub saxlanılması istehsalın iqtisadi 

səmərəliliyinin artırılmasında mühüm rol oynayır, eyni zamanda həmin müəssisələrin 

həm daxili, həm də xarici bazar çəkilərinin yüksəlməsinə gətirib çıxarır. Bizim 

fikrimizcə, qeyri-neft sektorunda rəqabətqabiliyyətinin artırılması üçün İEÖ-in 

təcrübəsindən istifadə etmək olar və bu sahədə lazımi tədbirlərin həyata keçirilməsi 

üçün dövlət tərəfindən zəruri olan tədbirlər həyata keçirilməlidir.Xüsusən məqsədli 

maliyyə proqramlarının səmərəli şəkildə reallaşdırılması, elmi texniki tərəqqinin ən 

son nailiyyətlərinin davamlı olaraq iatehsalda tətbiq edilməsi və istehsalın 

intensivləşdirilməsi qeyri-neft sektorunda rəqabətqabiliyyətinin artırılmasının ilkin 

şərtlərindən ola bilər. Qeyd edilən tendensiyalar xüsusilə xidmət sektorunda da özünü 

büruzə verir. Məsələn,  xidmət sektorunda təklif edilən xidmətlərin səviyyəsinin 

artırılması, qiymətlərin aşağı salınması turizm sektorunda ölkəyə daha çox turistlərin 

gəlməsinə səbəb ola bilər. Bu isə ölkəyə daha çox valyuta daxilolmasında mühüm 

əhəmiyyətə malikdir. Beləliklə, qloballaşma proseslərinin daha da  dərinləşdiyi indiki 

dövrdə xarici amillərin daxili bazara mənfi  təsirlərinin  qarşısını almaq üçün  

istehsalın rəqabətqabiliyyətinin artırılması  diqqət mərkəzində saxlanılmalıdır. 

 

3.3.Qloballaşma şəraitində Azərbaycanın  qeyri-neft sektorunun                       

əsas inkişaf perspektivləri 

 Ölkə iqtisadiyyatının prioritet istiqamətlərinin müəyyən edilməsi haqqında qərar 

kompleks təhlil və daha ətraflı qiymətləndirilmələr əsasənda qəbul olunur. Çünki ayrı-

ayrı vaxtlarda iqtisadi inkişafın prioritet istiqamətləri fərqlənir. Adətən iqtisadiyyatın 

ixtisaslaşması iqtisadi inkişafın aşağı səviyyələrində təbii üstünlüklərə əsaslanır. Bu 

cür üstünlüklər iqtisadiyyatın inkişafı üçün mühüm şərait yaradır. Lakin buna 

baxmayaraq ETT-nin inkişafı və  ictimai təlabatların daim dəyişməsi belə 

üstünlüklərin uzunmüddətli təsirini məhdudlaşdırır. Buna görə də ölkənin qeyri-neft 

sektorunun inkişaf perspektivlərinin və imkanlarının müəyyən olunmasının çox böyük 

əhəmiyyəti vardır. 

Ölkədə ixtisaslı kadrların mövcudluğu, infrastrukturun inkişaf səviyyəsi və s. 

kimi amillər sənayenin inkişafını müəyyən edən əsas amillərdir. Çünki sənaye sadəcə 

ölkənin təsərrüfat sisteminin bir hissəsidir və sənaye sahəsi istehsala xidmət, kənd 

təsərrüfatı və başqa sahələrlə sıx əlaqədədir. Buna görə də həm istehsal, həm də 

xidmət sahələrinin əlaqəli şəkildə inkişafının istifadə olunan resurslardan daha 

səmərəli istifadə edilməsi və iqtisadi artım tempi baxımından çox böyük əhəmiyyəti 

vardır. 

 Azərbaycanda sənaye məhsullarının  istehsalının inkişafı 2 istiqamətdə baş 

verməlidir. Bunlardan birincisi, mövcud olan sənaye müəssisələrinin yenidən 

qurulması, və yaxud da həmin müəssisələri əvəz edən yeni sənaye müəssisələrinin 

yaradılması ilə əlaqədardır. İkinci istiqamət isə müasir istehsal üsullarının 

mənimsənilməsi ilə əlaqədar olmalıdır. Yuxarıda qeyd etdiyimiz birinci istiqamət 

mövcud olan müəssisələrin köhnəlmələri və bununla əlaqədar olaraq həmin 

müəssisələrin rəqabətqabiliyyətinin zəif olması ilə əlaqədardır. Bununla belə həmin 

sahələrdə əldə edilmiş təcrübə və bilik bu sahədə  istehsalların yeni və daha yüksək 

səviyyədə mənimsənilməsinə, nəticədə istehsalın  texniki-iqtisadi səviyyəsinin 

artırılmasına səbəb ola bilər. Qeyd etdiyimiz ikinci istiqamət sənayenin strukturunun 

təkmilləşdirilməsi ilə bağlıdır. Bu istehsallar daxili bazar,  mövcud olan xammal və 

materialların emal dərəcəsinin artırılması və emalı mürəkkəb olan məhsulların 

mənimsənilməsi ilə bağlı olmalıdır ki, bu, məşğulluğun təmin olunmasına müsbət 

təsir göstərsin. 2-ci istiqamətin daha uğurlu həyata keçirilməsi dövlət tərəfindən 

uzunmüddətli tədbirlərin hazırlanmasını və tətbiq edilməsini tələb edir. Bu tədbirlər 

həm bazarların müəyyən edilməsi və mənimsənilməsinə yönəldilmiş tədbirlərin 

həyata keçirilməsini, kadrların hazırlanmasını, həm də yeni texnika və 

texnologiyaların cəlb olunması və həmin texnologiyaların mənimsənilməsi və inkişafı 

üçün elmi-texniki bazanın yaradılmasını tələb edir. 

Ölkəmizdə neft və qaz emalının artması kimya və neft-kimya sahələrinin 

inkişafına müsbət təsir göstərir. Bu sahədə həm böyük təcrübə, həm də elmi potensial 

mövcuddur. Belə ki, ölkəmizdə neft emalı və neft-kimya sahələrində elmi tədqiqat və 

layihələndirmə işlərini həyata keçirən Aşqarlar Elmi Tədqiqat İnstitutu, Neft-Kimya 

Prosesləri Elmi Tədqiqat İnstitutu, Olifenlər Elmi Tədqiqat İnstitutu, “Azərkimya” 

Dövlət Şirkətinin Layihə İnstitutu, Polimer Materialları Elmi Tədqiqat İnstitutu 

mövcuddur. Qeyd edək ki, neft-kimya sənayesinin davamlı inkişafı mövcud olan 

istehsalların köklü surətdə yenidən qurulması və başqa bir sıra yeni sahələrin 

yaradılması ilə bağlı olmalıdır.  Mövcud istehsallardan “Etilen-Politilen” zavodunda 

“EP-300” və “Polimer-120” qurğularının yenidənqurulması ,bununla yanaşı “EP-300” 

qurğusunda istehsal olunmuş aralıq məhsulları emal edən və müasir tələblərə cavab 

verən yeni qurğuların cəlb edilməsi ilə əlaqədar olmalıdır. Aparılan araşdırmalara 

əsasən qeyd etdiyimiz qurğulardan başqa bu sahələrdə mövcud olan əsas fondların 

çoxu həm fiziki, həm də mənəvi cəhətdən köhnəlmişdir. 

Neft-kimya sənayesinin inkişafında əsas istiqamətlərdən biri aralıq məhsulların 

əsasında son məhsullarının istehsal edilməsinin təşkilidir. Ölkəmizdə neft-kimya 

sənayesində son məhsullar olan plopropilen, politilen, polivinilxlorid  istehsalının 

təşkili, bu materialların əsasında maşınqayırma, tikinti və başqa sahələrdə istifadə 

olunan  istehlak məhsulları və bir sıra məmulatların istehsalının inkişafı mümkündür. 

Bu cür məhsullara plastik şlanqlar, plastik borular, polivinilxloriddən boru və 

santexnik məmulatları,  politilendən kisə və paketlər və s. aiddir. 

Qeyri-neft sektorunun ənənəvi sahələrindən biri  kimya sənayesidir. Qeyri-neft 

sektorunun inkişaf etdirilməsində kimya sənayesi böyük perspektivə malikdir. Kimya 

sənayesinin sürətli inkişafı üçün bu sahədə fəaliyyət göstərən müəssisələr 

yenidənqurulmalı, müasir texnologiyaların tətbiqinə diqqət ayrılmalı, 

rəqabətqabiliyyətli məhsulların istehsalına üstünlük verilməlidir. Kimya sənayesində 

yüksək və davamlı inkişafı təmin etmək üçün həm kimya sənayesinin sahə və ərazi 

strukturu,həm də bu sahədə istehsal olunan məhsulların çeşidi təkmilləşdirilməlidir. 

Mövcud olan sənaye müəssisələrinin fəaliyyətləri genişləndirilməli, kənd 

təsərrüfatının aqrokimyəvi maddələrlə təmin olunmasında yerli istehsal 

genişləndirilməli, kimyəvi məhsulların emalının son məhsulun optimal alınma 

səviyyəsinə qədər dərinləşdirilməsinə və  neftin ilkin və təkrar emalına nail 

olunmalıdır.  

Ölkəmizdə tikinti materialları sənayesinin inkişaf imkanları böyük olan 

sahələrindən biri lak-boya materiallarının istehsalıdır. Bu sahənin inkişafı,əsasən, 

kimya və neft-kimya sahələrinin inkişafı ilə əlaqədardır. 

Qeyri-neft sektorunda perspektivli sahələrdən biri də metallurgiya sənayesi 

hesab olunur. Bu sənaye sahəsi istehsalın miqyasının böyük olması ilə digər 

sahələrdən fərqlənir. Belə bir şəraitdə istehsalın səviyyəsi aşağı olduqda optimal 

ölçülü müəssisələrə nisbətən məhsulun maya dəyəri yüksək olur. Aparılan tədqiqatlar 

göstərir ki, metallurgiya sənayesinin hal-hazırda yenidən qurulmasına ehtiyac vardır. 

2013-cü ildə “Azərbaycan Polad İstehsalı Kompleksi” QSC-nin yaradılması ilə 

qara metallurgiyanın inkişafında yeni mərhələyə qədəm qoyulmuşdur.  Bu 

kompleksin tərkibinə  “Daşkəsən Filizsaflaşdırma” ASC də daxildir. Burada dəmir 

filizinin hasilatından polad istehsalına qədər olan  mərhələləri özündə birləşdirən 

polad istehsalı kompleksinin layihələndirilməsi, tikintisi və idarə edilməsi, yeni 

texnologiyaların tətbiq edilməsi, maddi texniki bazanın təkmilləşdirilməsi, ondan 

daha səmərəli istifadə olunması, həmçinin bu sahənin inkişaf etdirilməsi üçün 

müxtəlif işlərin reallaşdırılması nəzərdə tutulur (Strateji yol xəritəsi, 2016). 

“Azərtexnolayn” Məhdud Məsuliyyətli Cəmiyyətinin Sumqayıt Kimya Sənaye 

Parkınındakı Polad Boru Zavodu qara metallurgiya sənayesinin inkişafı üçün mühüm 

əhəmiyyətə malikdir. Zavodun istehsal gücü ildə 200 000 tondur.                                 



74 
 

Zavod Türkiyə, İtaliya, Almaniya və Çin texnologiyaları ilə təchiz                 

edilmişdir (https://www.azertexnolayn.com ). 

Əlvan metallurgiya üzrə Gəncədə yerləşən “Det.Al Alüminium” Məhdud 

Məsuliyyətli Cəmiyyəti xüsusi əhəmiyyətə malikdir. Zavodun 2011-ci ildə istifadəyə 

verilmiş 1-ci korpusu ildə 50 000 ton istehsal gücünə malikdir. 2014-cü ildə istifadəyə 

verilmiş 2-ci korupusun da istehsal gücü ildə 50 000 tondur. Bundan başqa istehsal 

olunan ilkin alüminiumdan son məhsul istehsalının təşkili məqsədilə “Det.Al 

Alüminium” Məhdud Məsuliyyətli Cəmiyyəti tərəfindən 2013-cü ildə illik istehsal 

gücü 50 000 ton olan ( 15 000 ton boyalı, 35 000 ton boyasız) “Təzyiqlə Emal və 

Boyama” Zavodu istifadəyə verilmişdir ( www.detalholding.az ). 

Metallurgiya sənayesi müəssisələrində dəmir filizinin hasilatından polad 

istehsalına qədər olan mərhələləri özündə əks etdirən, müasir dövrün tələblərinə cavab 

verən  istehsal kompleksinin yaradılması,ölkədə alüminiumdan, başqa əlvan 

metallardan və onların qırıntılarından son məhsul istehsalının artırılması , 

rəqabətqabiliyyətli və ixracqabiliyyəti olan metallurgiya sənayesi məhsullarının 

istehsalının stimullaşdırılması,yeni yataqların  tədqiqi, kəşfiyyatı və işlənməsi 

metallurgiya sənayesində  yüksək iqtisadi artımı təmin edər.  

Ölkə iqtisadiyyatının əsas perspektivli sahələrindən biri də neft maşınqayırması 

sahəsidir. Neft maşınqayırması sahəsində fəaliyyət göstərən “Azneftkimyamaş” ASC-

nin restrukturizasiya olunması,  yeni inkişaf strategiyasının müəyyən edilməsi və 

onun irihəcmli investisiyaların cəlb edilməsi əsasında yenidənqurulması 

məqsədəuyğundur. Təbii ki, bu şirkətin inkişaf planı şirkətin fəaliyyətinin bütün 

tərəflərini özündə əks etdirməlidir. Şirkətin xidmət və istehsal sahələrinin, təcrübə və 

konstruktor bölmələrinin yenidənqurulması, təşkilati strukturun və idarəetmə 

strukturunun  təkmilləşdirilməsi, daha perspektivli satış bazarlarının müəyyən 

edilməsi və bütün bunları təşkil edə biləcək ixtisaslı kadrların hazırlanması və s. kimi 

məsələləri özündə birləşdirən inkişaf planının hazırlanması zəruridir. Ölkəmizin neft 

hasilatına görə fərqlənməsi və neft hasil edən ölkələrlə qonşu olması, o cümlədən bu 

sahədə mövcud olan təcrübə neft-mədən avadanlıqları istehsalının inkişafını 

məqsədəuyğun edir. Ölkəmiz neft maşınqayırması sahəsinin inkişafını xarici 

şirkətlərlə əməkdaşlıq şəklində də reallaşdıra bilər.  Belə ki, hazırda xarici 

müəssisələrə birbaşa investisiya yatırılması müasir texnologiyaların cəlb edilməsi 

üçün səmərəli üsullardan biri  hesab olunur. Bu baxımdan xarici ölkənin neft 

maşınqayırması şirkətində əhəmiyyətli paya malik olmaqla və bu şirkətin mövcud 

imkanlarından istifadə etməklə ölkədə yerli neft maşınqayırmasının inkişafına nail 

olmaq olar. 

Ölkədə elektronika, avtomobil istehsalı və  cihazqayırma sahələri də perspektivli 

sahələrdən hesab olunur. Lakin bu sahələrin inkişafı xarici məmulatlardan hazır 

məhsulların hazırlanması  və sonra da bu məmulatlardan bəzilərinin istehsalının təşkil 

edilməsi hesabına mümkündür. Bizim fikrimizə görə maşınqayırma məhsulları 

diferensial və mürəkkəb məhsullar olduğundan, bu sahədə məhsul istehsalının 

mənimsənilməsi  və inkişafında uğur əldə etmək irihəcmli investisiya qoyuluşları və 

uzunmüddətli tədbirlər kompleksinin hazırlanmasını və həyata keçirilməsini tələb 

edir.  

Maye, enerji və qaz  sayğacları və onların hissələrinin istehsalı da ölkəmizdə 

inkişafı mümkün olan sahələrdəndir. Hazırda bu sahədə “Sənayecihaz” Elmi 

İstehsalat Müəssisəsi, “Gəncə-Cihaz” Açıq Səhmdar Cəmiyyəti   və s.  müəssisələr 

fəaliyyət göstərirlər. Bizim fikrimizə görə maşınqayırma məhsulları istehsalının 

ölçüsü böyük olduğuna görə bu sahədə istehsalın təmərküzləşməsi yönündə tədbirlər 

görülməsi məqsədəuyğundur. Belə ki, həm təcrübə-konstruktor və elmi tədqiqat 

işlərinin həyata keçirilməsi, həm də məhsul ixracının təmin olunması bu sahədə 

fəaliyyət göstərən  iri şirkətin yaradılmasını zəruri edir.Bu baxımdan da, bu sahədə 

fəaliyyətgöstərən müəssisələrin eyni bir şirkətdə birləşdirilməsi, həmçinin  onların 

ümumi elmi-tədqiqat, təhcizat-satış və  təcrübə-konstruktor bölməsinin yaradılması 

məqsədəuyğun hesab edilir. Bundan sonra şirkətin inkişafı üçün investisiya tələbatı 

müəyyən edilə və həmin investisiya qoyuluşları dövlət vəsaitləri , xarici maliyyə 

vəsaitləri   və bank kreditləri  cəlb etməklə maliyyələşdirilə bilər. 

Azərbaycanda arasında kənd təsərrüfatı sosial-iqtisadi inkişafın təmin 

edilməsində təsirli ola biləcək ən mühüm sahələrdən biri hesab edilir. Ölkəmizdə iş 

yerlərinin 40%-ə qədəri kənd təsərrüfatının payına düşür. Dünyada olan 11 iqlim 

tipindən 9-nun Azərbaycanda olması, eyni zamanda kənd təssərüfatı üçün əlverişli 

torpaqlara malik olması kənd təsərrüfatının inkişafı üçün əlverişli imkanlar yaradır. 

Hal-hazırda kənd təsərrüfatının maddi-texniki bazasının zəifliyi müşahidə edilir. Belə 

ki, 1990-cı illə müqayisədə kultivatorların sayı 7 dəfə, kotanların sayı 4,1 dəfə, 

toxumsəpənlərin sayı 6,2 dəfə, otbiçənlərin sayı isə 2,8 dəfə azalmışdır. 1990-cı il 

səviyyəsinə çatmaq üçün hazırda təqribən 5min kultivator, 7min kotan, 3,5 min 

otbiçən ,6 min toxumsəpən tələb olunur. Son dövrlərdə regional iqtisadiyyatın inkişafı 

kənd təsərrüfatında inkişafın maliyyələşdirilməsi üçün əlverişli imkanlar yaratmışdır. 

Bu isə kənd təsəsrrüfatı texnikasına olan təlabatı artırmışdır. Bizim fikrimizə görə 

ölkəmizdə kənd təsərrüfatı maşınları istehsal olunan müəssisələrin yaradılması 

məqsədəuyğun olar. Belə müəssisələr  üzüm bağlarını dərmanlayan, presbağlayan, 

kotanlar,  fermalarda və  şərabçılıq sahəsində istifadə olunan maşın və avadanlıqlar, 

gübrəsəpən maşınlar və s. istehsal edə bilər.  

Ortamüddətli dövrdə kənd təsərrüfatında bitkilərin istehsalını artırmaq və əkin 

strukturunun təkmilləşdirilməsi üşün aşağıdakı tədbirlərin həyata keçirilməsi 

planlaşdırılır: 

- Kənd təsərrüfatı bitkilərinin istehsalında intensiv metodlardan istifadənin 

artırılması; 

- İri taxılçılıq təsərrüfatlarının yaradılması; 

- Kənd təsərrüfatında növbəli əkin sisteminin yerli şəraitə uyğunlaşdırılması 

üçün özəl bölmə ilə birlikdə lazımi tədbirlərin işlənib hazırlanması və həyata 

keçirilməsi; 

- Bitkilərin bölgələr üzrə istehsal həcminin və optimal əkin strukturunun 

müəyyən edilməsi; 

- Texniki və süfrə üzüm sortlarının əkin sahələrinin artırılması və yeni üzüm 

sahələrinin salınması; 

- Yem bitkilərinin əkin sahələrinin genişləndirilməsi, məhsuldarlığın artırılması, 

qarışıq yem istehsalının artırılması üçün lazım olan tədbirlərin həyata keçirilməsi; 

- Quş yemində istifadə olunan soya bitkisinin əkin sahələrinin artırılması; 

- Torpaqda qida maddələrini təyin etmək üçün fəaliyyət göstərən aqrokimya 

laboratoriyalarının təkmilləşdirilməsi. 

Ölkəmizdə heyvandarlıq məhsullarına olan təlabatın tam ödənilməsi üçün çox 

geniş imkanlar mövcuddur. Bu imkanlar əsasən heyvandarlıq sahəsinin  intensiv yolla 

inkişafını nəzərdə tutur. Çünki hazırki dövrə qədər ölkədə heyvandarlıq sahəsi əsasən 

ekstensiv yolla inkişaf etdirilmişdir. Heyvandarlığın ekstensiv yolla inkişaf 

etdirilməsini zəruri edən əsas amillərdən biri heyvandarlığın təsərrüfat kateqoriyaları 

üzrə strukturu olmuşdur. Son dövrlərdə Azərbaycanda heyvandarlığın ekstensiv yolla 

inkişaf etdirilməsi imkanları tükənməkdədir. Belə bir şəraitdə ölkəmizdə 

heyvandarlığın inkişafını təmin etmək üçün heyvandarlıqda lazım olan yemin 

strukturunun optimallaşdırılmasına yönəldilmiş tədbirlərin həyata keçirilməsinə 

böyük ehtiyac vardır.  

Hal-hazırda ölkəmizdə heyvanların cins tərkibinin artırılması hesabına ət və süd 

istehsalının artırılması imkanları çox böyükdür. Belə ki, hazırda ölkəmizdə 

heyvandarlıq sahəsində məhsuldarlıq heyvandarlıqda aparıcı mövqe tutan ölkələrdən 

təxminən 5-6 dəfə geri qalır.  Məsələn, İEÖ-də 1 inəkdən orta illik süd sağımı 

təxminən 5min kiloqramdan çoxdur. Bu baxımdan heyvanların cins tərkibinin 

yaxşılaşdırılmasının hesabına heyvandarlıq sahəsində məhsuldarlığın artırılması 

imkanları çox böyükdür.  

Heyvandarlıq sahəsinin inkişafında heyvanların yem bazasının yaxşılaşdırılması 

da böyük əhəmiyyətə malikdir. Ölkədə qarışıq yem istehsalının həcminin artırılması 

və ümumi yemin strukturunda qarışıq yemin payının artırılması yem bazasının 

yaxşılaşdırılmasında mühüm əhəmiyyətə malikdir. Həmçinin, biçənəklərdən və 

otlaqlardan səmərəli istifadə edilməsi, dağ yamaclarında torpaqların eroziyaya 

uğramasının, düzən və dağətəyi rayonlarda isə şoranlaşmanın qarşısının alınması, 

torpaqların münbitliyinin artırılması və otlaqların su ilə təminatının yaxşılaşdırılması 

zəruridir. 

 Ölkənin qeyri-neft sektorunun inkişaf prioritetlərində rəqabətqabiliyyətli 

sahələrin inkişafının genişləndirilməsi, qeyri-neft sektoru məhsullarının istehsalının 

stimullaşdırılması ilə əlaqədar dövlət dəstəyi mexanizminin təkmilləşdirilməsi 

zəruridir. Bunlar üçün isə: qeyri-neft sektorunda innovasiya fəallığının artırılması 

məqsədilə qanunvericilik bazası təkmilləşdirilməli, qeyri-neft sənayesinin inkişafı 

məqsədilə sənaye şəhərciklərinin, xüsusi iqtisadi zonaların, texnoparkların 

yaradılması sürətləndirilməli, daxili bazarın qorunması və ixracın dəstəklənməsi 

mexanizmləri möhkəmləndirilməli, gömrük və vergi siyasəti təkmilləşdirilməlidir. 

Qeyri-neft sektorunun inkişaf etdirilməsi ilə bağlı reallaşdırılan konkret tədbirlər və 

dövlət proqramları  yeni sənaye sahələrinin inkişafı və iqtisadiyyatın şaxələndirilməsi 

üçün geniş imkanlar yaratmalıdır.  Bütün bunlar kimi müsbət meyllər əsas 

götürülərək, ölkəmizdə qeyri-neft sənayesinin prioritetlərinə aşağıdakı amillər aid 

edilməlidir: 

- Bölgələrdə müasir texnologiyalara əsaslanan,  ixracyönümlü və 

rəqabətqabiliyyətli məhsul istehsal edən müəssisələrin yaradılması üçün əlverişli 

şərait yaradılması, burada istehsal edilən məhsulların dünya bazarına ixracına dəstək 

verərək, həmin məhsulların qeyri-neft sektorunda da istifadəsinin artırılması; 

- Ölkə  iqtisadiyyatının, əsasən də qeyri-neft sektorunun inkişafına, elmtutumlu 

iqtisadiyyatın formalaşdırılmasına, iqtisadiyyatın modernləşməsinə, 

rəqabətqabiliyyətli məhsul istehsalına nail olunması üçün sənaye kompleksləri və 

parklarının yaradılması; 

- Qeyri-neft sektorunda fəaliyyət göstərən müəssisələrin fəaliyyətində beynəlxalq 

standartların tətbiqinin artırılması; 

- Kimya sənayesinin inkişafına və yenidənqurulmasına nail olunması, kimya 

sənayesin də istehsal edilən məhsulların keyfiyyətinin artırılması; 

- Yüngül sənayenin müasir dövrün tələblərinə uyğunlaşdırılması, bu məhsulların 

həm daxili, həm də xarici bazarlarda rəqabətədavamlılığının artırılması; 

- Yeyinti məhsullarının rəqabətqabiliyyətinin artırılması üçün bioloji 

komponentlərlə zəngin olan yerli xammaldan istifadə etməklə, yeni məhsulların 

mənimsənilməsi, həmin məhsulların dad keyfiyyətinin və bioloji dəyərliliyinin 

artırılması (Z.A.Şəkərəliyeva, 2019). 

Sahibkarlığa Kömək Milli Fondu aşağıda qeyd etdiyimiz sahələri prioritet 

sahələr olaraq müəyyənləşdirmişdir: 

- Ətlik və südlük istiqamətli cins heyvandarlıq kompleksinin yaradılması; 

- Quşçuluq təsərrüfatlarının yaradılması və yaxud bərpa edilməsi; 

- Ət kəsimi və emalı müəssisələrinin yaradılması; 

- İri taxılçılıq və toxumçuluq təsərrüfatlarının yaradılması; 

- Çörək istehsal edən zavodların tikilməsi; 

- Üzümçülük təsərrüfatlarının və ya üzümü emal edən müəssisələrin yaradılması; 

- İstixana komplekslərinin yaradılması; 

- Meyvə-tərəvəz emalı ilə məşğul olan müəssisələrin yaradılması; 

- Kiçik sahibkarlığın inkişafı. 

Müasir dövrdə mədəni, iqtisadi və sosial sahələrdə meydana çıxan dəyişikliklər , 

xüsusən də , sənayeləşmiş ölkələrdə turizmə olan tələb sürətli şəkildə artmaqdadır. Bu 

inkişafa uyğun olaraq , ölkələrin turistləri cəlb etmək üçün həyata keçirdikləri 

tədbirlərin genişlənməsi, habelə turizm sahəsində oxşar  məhsullar təklif edən ölkələr 

arasında rəqabət mübarizəsinin güclənməsi müşahidə edilir. Tarixən Azərbaycanın 

karvan yollarının üzərində yerləşməsi turizmin inkişafını və turist axınlarının  

yaranmasını şərtləndirən mühüm amillərdən olmuşdur. Ölkəmizin turizm sektoru 

mədəniyyət ocaqları, müasir turizm kompleksləri və təbii mənzərələr                                                         

baxımından da zəngin potensial imkanlara malikdir . Azərbaycanda                   

mövcud olan potensial hazırda dünyada həm daxili, həm də xarici  turistlərin cəlb 

olunması üçün istifadə olunan  bütün turizm növlərinin təşkil edilməsinə  imkan verir.  

NƏTİCƏ VƏ TƏKLİFLƏR 

  Tədqiqatın aparılması zamanı belə bir nəticəyə gəlirik ki, ölkəmizdə qeyri-neft 

sektorunda ixrac potensialının artırılması, infrastrukturunun təkmilləşdirilməsi, 

rəqabətqabiliyyətli məhsul  istehsal edə bilən  sənaye sektorunun formalaşdırılması və 

inkişaf etdirilməsi zəruriliyi daxili iqtisadi inkişaf modelinin tələbləri ilə yanaşı, 

dünya təsərrüfatının inkişaf meyllərinin tələbləri ilə də bağlıdır. 

Azərbaycan qeyri-neft sektorunun inkişaf etdirilməsi üçün geniş potensial 

imkanlara sahib olsa da, bu potensialdan tam gücü ilə və səmərəli istifadə edilmir. Bu 

baxımdan qeyri-neft sektorunun ixrac potensialının artırılmasına mane olan bir sıra 

problemlər mövcuddur ki, onlar müəyyənləşdirilməli və həlli yolları tapılmalıdır. 

 Qeyri-neft sektorunun ÜDM-dəki artım dinamikasını sürətləndirmək üçün ilk 

növbədə bu sektorun ixrac potensialının artırılması zəruridir. İqtisadiyyatın ixrac 

potensialının çox olaması dövlətin iqtisadi gücünün artırılması üçün əlverişli imkanlar 

yaradır.İEÖ-in, o cümlədən də ABŞ, Yaponiya, Fransa, İngiltrənin təcrübəsi göstərir 

ki, bu ölkələrin dünya bazarına çıxardığı məhsullar və bu ölkələrdə fəaliyyət göstərən 

iri TMŞ-lər bütövlükdə dünya iqtisadi siyasətinin proritetlərini müəyyən edən qurum 

kimi fəaliyyət göstərirlər. Qeyd edilən ölkələrdə ixrac potensialının zəngin olması, 

həmçinin bu ölkələrdə iri TMŞ-lərin fəaliyyət  göstərməsi həmin ölkələrin dünya 

nəhəngi kimi çıxış etməsinə çox böyük təsir göstərmişdir.  

Qeyri-neft sektorunun ixrac potensialı artırıldığı halda bu sektora daha çox 

investisiya cəlb edilə bilər, ölkəyə müxtəlf investorların gəlişi artar, gətirilən müasir 

texnologiyalar və idarəetmə metodları bu sektorda ədalətli rəqabəti yüksəldər, istehsal 

standartlarını artırar, real məhsul artımına əlverişli şərait yaradar. Qeyi-neft 

sektorunun ixrac potensialının artırılması isə bu sektorda istehsal edilən məhsulların 

rəqabətqabiliyyətliliyinin artırılmasını tələb edir. Qeyri-neft məhsullarının 

rəqabətqabiliyyətinin artırılması üçün isə məhsulların keyfiyyətinin artırılması və 

məhsul istehsalına çəkilən xərclərin aşağı salınması  zəruri şərtdir. Bizim fikrimizə 

görə, qeyri-neft sektorunda rəqabətqabiliyyətinin yüksəldilməsi üçün İEÖ-in 

təcrübəsindən istifadə edilə bilər və bu sahədə lazım olan tədbirlərin həyata 

keçirilməsi üçün dövlət zəruri olan tədbirləri reallaşdırmalıdır . Xüsusən məqsədli 

maliyyə proqramlarının daha səmərəli şəkildə reallaşdırılması, elmi texniki tərəqqinin 

nailiyyətlərinin davamlı olaraq istehsala tətbiq olunması və istehsalın 

intensivləşdirilməsi bu sektorda rəqabətqabiliyyətinin yüksəldilməsinin ilkin 

şərtlərindən ola bilər. Qeyd olunan  tendensiyalar xidmət sektorunda da özünü 

göstərir. Məsələn,  xidmət sektorunda təklif olunan xidmətlərin səviyyəsinin 

yüksəldilməsi və qiymətlərin aşağı salınması turizm sektorunda ölkəyə daha çox 

turistlərin gəlməsinə səbəb ola bilər. Bu da ölkəyə valyuta daxilolmalarının artmasına 

əlverişli imkanlar yarada bilər. Beləliklə, qloballaşma proseslərinin dətinləşdiyi 

hazırkı dövrdə xarici kanalların daxili bazara təsirlərini neytrallaşdırmaq üçün 

istehsalın rəqabətqabiliyyətinin artırılması ön plana çəkilməlidir. Azərbaycanın 

qarşısında duran əsas vəzifə neft gəlirlərindən səmərəli istifadə etməklə iqtisadi 

inkişafı stimullaşdırmaq, hazırki və gələcək nəsillərin rifahını təmin etməkdir. 

Tədqiqatın aparılması zamanı belə nəticəyə gəlirik ki, qeyri-neft sektorunun 

ÜDM-dəki payını, bu sektora yönəldilən investisiyaların miqdarını, qeyri-neft 

sektorunda yaradılan əlavə dəyərin miqdarını müəyyən qədər qənaətbəxş saymaq olar. 

Belə ki, Azərbaycan Dünya İqtisadi Forumunun hazırladığı  “Qlobal Rəqabət 

Qabiliyyəti 2017-2018” hesabatında 35-ci yeri tutması, eyni zamanda Azərbaycanın 

“Doing Business 2019” hesabatında 25-ci yeri tutmaqla bərabər, dünyanın ən çox 

islahat aparan dövləti elan edilməsi bütün bunları söyləməyə əsas verir.” 

Dissertasiyada  Azərbaycanın qeyri-neft sektorunun inkişafının ətraflı tədqiqi 

əsasında qeyri-neft sektorunun inkişaf etdirilməsi, ixrac potensialının artırılması və 

qeyri-neft məhsullarının rəqabətqabiliyyətinin artırılması istiqamətində aşağıdakı 

tövsiyyə xarakterli təkliflər irəli sürülmüşdür: 

- Müasir dövrdə bütün dünyada insan kapitalının inkişafına böyük dəhəmiyyət 

verilir. Bizim fikrimizcə ölkəmizdə uzunmüddətli dövrdə inkişafı təmin etmək üçün 

neft gəlirlərinin bir hissəsi insan kapitalının inkişafına yönəldilməlidir; 

- Qeyri-neft sektorunda investisiya mühitinin yaxşılaşdırılması istiqamətində  

zəruri olan tədbirlər həyata keçirilməli və investisiya riskləri azaldılmalıdır; 

- Qeyri-neft sektorunda əsas perspektivli sahələrdən biri kənd təsərrüfatıdır. 

Fikrimizcə kənd təsərrüfatının inkişafı ünün dünya təcrübəsindən istifadə etməklə 

prioritet sahələr seçilməlidir. Bu sahələr məsələn, üzümçülük, taxılçılıq, çayçılıq ola 

bilər; 

- Yüksək texnologiyalı və elmtutumlu məhsulların istehsalının və ixracının 

stimullaşdırılmasına yönəldilmiş tədbirlər həyata keçirilməlidir.  

- Yüksək texnologiyalı və elmtutumlu məhsulların istehsalçılarına vergi 

güzəştlərinin edilməsi və güzəştli kreditlər verilməsinə diqqət edilməlidir; 

- Qeyri-neft sektorunda  məhsulların ixracının və risklərinin sığortalanmasına 

diqqət edilməlidir; 

- Qeyri-neft sektorunun əsas sahələrindən biri turizm sektorudur. Bu sektorda 

markalaşmanı təmin etməklə dünya turizm bazarında mövqeyimizi möhkəmləndirə 

bilərik.  Müxtəlif turizm ölkələri, regionları müəyyən bir brendə sahib olurlar. Bugün  

Hollandiya  gül-çiçəyi, Paris moda dünyası, Misir piramidaları  ilə dünyada 

məşhurdur. Qeyd etdiyimiz ölkələrə məxsus bu amillər insanların beynində bir iz 

buraxaraq müəyyən imic formalaşdırır. Ölkəmizdə də bu istiqamətdə işlərin 

görülməsi şərtdir. Çünki ölkəmizin həm qədim tarixi, tolerant ölkə kimi dünyada 

tanınması bu cür işlərin həyata keçirilməsinə imkan verir; 

- Qeyri-neft məhsullarının xarici bazarlara çıxarılması ilə bağlı effektiv 

marketinq tədbirlərinin həyata keçirilməsinə də böyük ehtiyac vardır. Bu məqsədlə 

müxtəlif yarmarka və sərgilərin təşkili və həmin məhsulların xarici bazarlara hərəkəti 

dəstəklənməlidir. 

Əlavə 1. 

Cədvəl 1:  Mal qrupları üzrə idxal və ixrac (2019) 

                                                                                                                            Min ABŞ dolları 

Mənbə: Azərbaycan Respublikası Cədvəl Dövlət Gömrük Komitəsinin   məlumatları əsasında 

müəllif tərəfindən hazırlanmışdır.  

(https://customs.gov.az/modules/pdf/pdffolder/84/FILE_4A9D8C-5B4D1A-34831F-265C31-

60B8D6-94CBDD.pdf )  

Mal qrupları 
İdxal min 

ABŞ dolları 
Faizlə 

İxrac min 

ABŞ dolları 
Faizlə 

Cəmi 13 667 237.83 100 19 635 580.41 100 

Diri  heyvanlar və heyvan mənşəli 

məhsullar 
299 539.36 2.2 23 231.3 0.1 

Bitki mənşəli məhsullar 745 717.18 
5.5 

 
625 904 3.1 

Heyvan və ya bitki mənşəli piylər və 

yağlar 
141 237.59 1.1 18 451.02 0.1 

Hazır ərzaq məhsulları, spirtli və spirtsiz 

içkilər, sirkə, tütün 
737 564.95 5.4 104 616.83 0.5 

Mineral məhsullar 868 288.9 6.3 17 852 667 90.9 

Kimya sənaye məhsulları 1 123 574 8.2 102 876.4 0.5 

Plastik kütlələr, kauçuk, rezin, onlardan 

hazırlanan məmulatlar 
537 539.4 3.9 180 048.6 0.9 

Emal olunmamış gön, təbii xəz,  aşılanmış 

dəri, onlardan hazırlanan məmulatlar 

 

29 730.82 
0.2 11 857.59 0.1 

Oduncaq, mantar və onlardan hazırlanan 

məmulatlar, hörmə məhsulları 
286 278.2 2.1 650.91 0.001 

Oduncaqdan hazırlanan kütlə, kağız və 

karton, onlardan hazırlanan məmulatlar 
197 201.2 1.4 7 020.46 0.04 

Toxuculuq materialları və məmulatları 461 454 3.4 185 435.1 0.9 

Ayaqqabı, baş geyimləri, çətirlər, çəliklər, 

lələklər, süni güllər 
95 968.39 0.7 848.6 0.004 

Daş, gips, sement, asbest, slyuda, keramika 

və şüşədən məmulatlar 

 

241 149.7 
1.8 3 191.83 0.02 

Mirvari, qiymətli daşlar və metallar, 

onlardan hazırlanan məmulatlar 
2 149 525.54 15.7 174 519.99 0.9 

Az qiymətli metallar və onlardan 

hazırlanan məmulatlar 
1 288 826 9.4 231 968.9 1.2 

Maşınlar, mexanizmlər, elektrotexniki 

avadanlıqlar, aparatura 
2 661 228 19.5 77 820.38 0.4 

Quru nəqliyyat vasitələri, uçan aparatlar, 

üzən nəqliyyat vasitələri 
1 199 879 8.7 11 105.55 0.05 

Optik, fotoqrafik, kinematoqrafiya, ölçü, 

nəzarət, tibbi alət  və aparatları, saatlar, 

musiqi alətləri 

253 602.6 1.9 17 331.27 0.09 

Müxtəlif  sənaye malları 293 118.2 2.1 3916 0.02 

İncəsənət əsərləri, kolleksiya əşyaları və 

antikvariat 
688.30 0.005 110.00 0.001 

